
महत्त्वाची बातमी

धनगरांना स्वतंत्र 
आरक्षण देवू : गावित 

आधुनिक केसरी न्यूज 

नंदुरबार : धनगरांना आदिवासींमध्ये आरक्षण देण्याचा 
प्रश्नच नाही. धनगरांना आदिवासींप्रमाणे स्वतंत्र आरक्षण 
देवू, मात्र आदिवासी आरक्षणात त्यांना हिस्सा न देण्याची 
शासनाची भूमिका आहे, असे आदिवासी विकासमंत्री डॉ. 
विजयकुमार गावित यांनी स्पष्ट केले. दुसरीकडे पाच 
ऑक्टोबर रोजी आदिवासी संघटनांकडून रेल रोकोची 
हाक देण्यात आली आहे. धनगरांना आदिवासी समाजात 
आरक्षणाच्या मुद्यावरुन नंदुरबारमध्ये राजकीय हालचाली 
गतिमान झाल्या आहेत. या प्रकरणी आदिवासी विकास 
मंत्री डॉ. गावित यांनी सरकारची भूमिका स्पष्ट केली. 
दुसरीकडे, या प्रकरणी जिल्ह्यातील सर्व आदिवासी 
संघटना आक्रमक झाल्या आहेत. नंदुरबार येथे आदिवासी 
संघटनांची बैठक झाली. बैठकीत धनगरांना आदिवासी 
समाजात आरक्षण आणि सुविधा देण्यास विरोध करण्यात 
आला. त्यासंदर्भात पाच ऑक्टोबरला आदिवासी 
समाजाकडून रेल रोको आंदोलन करण्यात येणार आहे. 
धनगरांना स्वतंत्र आरक्षण द्या, त्याला आमचा विरोध नाही. 
धनगरांना आदिवासींमधून कोणतीही योजना देण्यास विरोध 
असल्याचे यावेळी स्पष्ट करणात आले. राजकारण बाजूला 
सारून आंदोलनात एकत्र येण्याची गरज व्यक्त करण्यात 
आली. ज्यांना आदिवासी संघटनांच्या व्यासपीठाच्या 
नेतृत्वाखाली विरोध करायचा नसेल त्यांनी वेगळे आंदोलन 
करावे, मात्र धनगरांना आदिवासी समाजामध्ये कदापि 
सामावून घेऊ नये, अशी भूमिकासमाज बांधवांनी मांडली. 

संजय राऊतांचा राहुल नार्वेकरांना इशारा : आमदार अपात्रेप्रकरणी सोमवारी विधानसभा अध्यक्ष राहुल नार्वेकर यांनी सुनावणी घेतली. 
दोन्ही पक्षांची बाजू ऐकल्यानंतर विधानसभा अध्यक्षांनी निकाल राखून ठेवला आहे, अशी माहिती शिंदे 
गटाचे आमदार संजय शिरसाट यांनी दिली आहे. अशातच खासदार संजय राऊत यांनी राहुल नार्वेकर 
यांना सूचक इशारा दिला आहे.विधानसभा अध्यक्षांना संविधान, घटना आणि कायदा पाळावा लागेल. आज 
तुम्ही त्याचे उल्लंघन केले आहे. पण, भविष्यात सरकार बदलतात. तुम्हाला किंमत मोजावी लागणार आहे, 
असे संजय राऊत यांनी म्हटले आहे. संजय राऊत म्हणाले, सगळी यंत्रणा निर्ढावलेली आहे. विधानसभा 
अध्यक्ष सर्वोच्च न्यायालयाचा निर्देश मानायला तयार नाहीत. त्यांच्याकडे लोकशाही संदर्भात कोणती अपेक्षा 
ठेवायची? एका राजकीय पक्षाचे नेते आहात आणि विधानसभा अध्यक्षांच्या खुर्चीवर बसलात हे मान्य. पण, 
शेवटी देशातले संविधान, घटना आणि कायदा तुम्हाला पाळावा लागेल. आज तुम्ही त्याचे उल्लंघन केले 

आहे. मात्र, भविष्यात सरकार बदलतात आणि तुम्हाला किंमत मोजावी लागणार, असा इशारा संजय राऊत यांनी राहुल नार्वेकरांना दिला.

आधुनिक केसरी न्यूज 

विजयकुमार हरिश्चंद्रे 
पुणे : महाराष्ट्रात संस्कृतीच्या अनेक 
विविध शिल्प शृंखला आढळतात 
प्राचीन काळापासूनच श्री मंगल मूर्ती 
गणेशाची मूर्ती स्वरूप पूजा केली जाते. 
आजही जुन्या प्राचीन मंदिर वास्तूमधून 
वैविध्यपूर्ण गणपती शिल्प मूर्ती स्वरूपात 
पाहायला मिळतात. त्यातली त्यात श्री 
गणपतीचे स्त्री रूप मातृका शिल्प हा 
गहन विषय फार क्वचित आशा मंदिरात 
आढळून येत असतो. असेच फार दुर्मिळ 
विनायकी असे स्त्री रूपातील गणेश 
दर्शन महाराष्ट्रतील पुणे जिल्ह्याच्या 
जयाद्री खोऱ्यातील पुरंदरच्या भुलेश्वर 

महा शिवालयात होते. हे विशेष असून 
अनेक विनायकीरूपे भारताच्याओरिसा 
भुवनेश्वर त्रिपुरा येथील चौसष्ट यौनी 
मंदिरातही श्री गणेशाचे  रूपे दिसून 
येतात. भुलेश्वर हे देविदेवता आणि 
सांस्कृतिक शिल्प शैलीचे उत्तम स्थान 
असून कुंभ, कमळफुले, कीर्तिरूपे, 
मखर पाने फुले ते रामायण महाभारत 
देवीदेवतांच्या सुरस आशा युद्ध कथा 
कोरीव शिल्प पट्टी आढळून येतात. 
याशिवाय वन्यजीव न पर्यावरण, 
पक्ष्यांची देखणी रूपे कौशल्य पूर्ण शिल्प 
समूह पहावयास मिळतात. अशाच 
या देखण्या शिल्प संस्कृतीत दुर्मिळ 
तीन सप्त मातृकांच्या समूहात स्त्रीरूपी 
गणेशाचे विनायकी स्वरूप दिसून 

येते. प्राचीन वाडमयात आणि स्कनंद 
पुराणाच्या चौसष्ठ योनीच्या यादीत 
या गणेशाचा वैनायकी म्हणून उल्लेख 
आढळून येतो. आताच्या संभाजीनगर 
येथील वेरूळ कैलास लेणी शृंखलात 
आणि साताऱ्याच्या सह्याद्री रांगेतील 
देवगाव पाटेशवर डोंगराच्या शिवलिंग 
समूहात आशा प्रकारच्या गणेश प्रतिमा 
आहेत. याशिवाय देवीसहस्त्र नामात 
विनायकी, लंबोधरी गणेश्वरी आशा 
विविध विशेषणांनी संबोधले गेले 
आहे. गुप्तकाळात प्रथम सप्तमातृका 
शिल्पाचा उगम झाला. मध्ययुगात 
शक्तिपूजन सांप्रदायात वैनायकी 
पूजनाचे महत्व वाढलं. वैनायकी शिल्प 
गजमुख चतुरभूज आणि गणपती प्रमाणे 

आयुधे धारण केलेली आढळतात 
तर भुलेश्वर येथील वैनायकी शिल्प 
पदमसनात बसलेली असून सालंकृत 
आहेत. खाली मूषक हे वाहन आहे. 
वेरूळच्या लेण्याप्रमाणे पूर्ण शिल्प 
पट्टीका नसून तीन सप्त मातृकाच्या 
शिल्पपट्टीत वैनायकीचे शिल्प दर्शवते. 
भुलेश्वर शिल्प भगणावस्थेत आपले 
अस्तित्व टिकवून असून हे मंदिरं केवळ 
भक्त भविक पर्यटनकांचे  केंद्र नसून  
भारतीय आणि विदेशी शिल्प अभ्यासक, 
विद्यार्थ्यांचे अध्ययन स्थळ आहें भारतीय 
पुरातत्व विभागाने या परिसराचा 
इतिहासाच्या झारोक्यातून विकसित 
करीत सं रक्षित स्मारक म्हणून 🙏घोषित 
केले आहे.

येथे घडते स्त्री रूपांतील श्री गणेशाचे अदभूत दर्शन 
भुलेश्वर शिल्प भगणावस्थेत आपले अस्तित्व टिकवून 

आमदार अपात्रता प्रकरणात सुनावणीवर निर्णय नाहीच
आधुनिक केसरी न्यूज 

मुंबई : 14 सप्टेंबरला झालेल्या पहिल्या सुनावणीनंतर सर्वोच्च 
न्यायालयाच्या निर्देशानुसार शिवसेना आमदार अपात्रता 
सुनावणी प्रकरणी दसुरी सुनावणी सोमवारी (25 सप्टेंबर) 
विधानभवनाच्या मध्यवर्ती सभागहृात पार पडली. आज 
झालेल्या सुनावणीत शिवसेना ठाकरे गटाकडून वकील 
देवदत्त कामत यांनी बाजू मांडली. यावेळी ठाकरे गटाकडून 
अनिल परब, अनिल देसाई, सुनील प्रभू यांच्यासह मुंबईतील 
आमदार उपस्थित होत.े शिदें गटाकडून अनिलसिहं साखरे 
यांनी बाजू मांडली.  

आधुनिक केसरी न्यूज 

भोपाल :  भारतीय जनता पार्टीने मध्य 
प्रदेशमध्ये कार्यकर्ता 
महाकूंभ कार्यक्रमाचे 
आयोजन केलं आहे. 
या कार्यक्रमाला 
सोमवारी पंतप्रधान 
नरेंद्र मोदी यांनी 
हजेरी लावली. 

भाजपा कार्यकर्त्यांना संबोधित करताना 
पंतप्रधान मोदी यांनी काँग्रेसवर जोरदार 
हल्लाबोल केला. नरेंद्र मोदी म्हणाले, 
मध्य प्रदेशात काँग्रेसचे सरकार होते तेव्हा 
हे बिमारू (आजारी) राज्य होते. घाणेरडे 
राजकारण, कुशासन आणि कोट्यवधींचा 
भ्रष्टाचार ही काँग्रेस सरकारची ओळख 
होती. परंतु, आता मध्य प्रदेशने झेप घेतली 

आहे. तर दुसऱ्या बाजूला काँग्रेस पोकळ 
झाली आहे.
पंतप्रधान मोदी म्हणाले, भारत स्वतंत्र 
झाल्यानंतर मध्य प्रदेशात दीर्घ काळ 
काँग्रेसचीच सत्ता होती. परंतु या काळात 
काँग्रेसने नैसर्गिक साधनसंपत्तीने समृद्ध 
अशा मध्य प्रदेश राज्याला आजारी 
राज्य बनवले. काँग्रेसच्या काळात मध्य 
प्रदेशात घोटाळ्यांचे विक्रम झाले, 
घोटाळ्यांचे इतिहास रचले गेले. व्होट बँक, 
तुष्टीकरणाचे राजकारण करणाऱ्या या 
पक्षाला पुन्हा मध्य प्रदेशात संधी मिळाली 
तर राज्याचे आणखी नुकसान होईल. 
काँग्रेस पुन्हा एकदा मध्य प्रदेश राज्याला 
आजारी राज्य बनवेल.
नरेंद्र मोदी म्हणाले, काँग्रेसने त्यांची 
इच्छाशक्ती गमावली आहे. गेल्या काही 
काळापासून काँग्रेसचे तळागाळातले नेते 

शांत बसले आहेत. काँग्रेसचे तळागाळात 
पोहोचलेले नेते तोंडाला कुलूप लावून 
बसले आहेत. काँग्रेस आधी उद्ध्वस्त 
झाली, त्यानंतर कंगाल झाली आहे. आता 
काँग्रेसने त्यांचा ठेका दुसऱ्यांना दिला आहे. 
काँग्रेस हा पक्ष आता काँग्रेसचे नेते चालवत 
नाहीत. काँग्रेस ही एक अशी कंपनी झाली 
आहे, ज्यांच्या घोषणांपासून धोरणांपर्यंत 
सगळ्याच गोष्टी आयात केल्या जात 
आहेत. पंतप्रधान म्हणाले, काँग्रेस त्यांच्या 
घोषणा आणि धोरणं कोणाकडून आयात 
करते? काँग्रेसचा ठेका कोणाकडे आहे 
माहितीय का? काँग्रेसचा ठेका आता 
काही अर्बन नक्षलवाद्यांकडे आहे. 
काँग्रेसमध्ये आता अर्बन नक्षलवाद्यांचे 
चालते. काँग्रेसच्या तळागाळातील नेत्यांना 
आता जाणवू लागलं आहे की त्यांचा पक्ष 
जमिनीवर पोकळ झाला आहे.

काँग्रेस पक्ष काही अर्बन नक्षलवादी चालवतात
पंतप्रधान मोदींचा काँग्रेसवर जोरदार हल्लाबोल

सी-२९५ विमान वायूदलाच्या ताफ्यात 
आधुनिक केसरी न्यूज 

नवी दिल्ली : भारताचे पहिले सी-२९५ टेक्निकल मिलिट्री 
एअरलिफ्ट विमान अधिकृतपणे भारतीय वायूदलाच्या 
ताफ्यात समाविष्ट करण्यात आले आहे. संरक्षणमंत्री राजनाथ 
सिंह यांनी या विमानांचे अनावरण केलं. ही विमानं याच 
महिन्यात स्पेनवरून भारतात आणण्यात आली आहेत. 
राजनाथ सिंह यांनी या विमानावर ‘स्वस्तिक’ आणि ‘ओम’ 
ही चिन्हं काढली. तसेच या विमानांची पूजा केली. टाटा 
अ‍ॅडव्हान्स्ड कंपनी अशा ४० विमानांची निर्मिती करणार 
आहे. कंपनीच्या गुजरातमधील वडोदरा येथील प्लान्टमध्ये 
ही विमान तयार होतील.स्पेनवरून मागवलेले सी-२९५ 
विमान आग्रा एअरबेसवर तैनात केले जाईल. तिथेच त्याचं 
प्रशिक्षण केंद्र बांधले जाईल. हे विमान तैनात करण्यासाठी 

आग्रा एअरबेसची निर्मिती करण्यात आली आहे, कारण हा 
एअरबेस खास पॅराट्रूपर्ससाठी बांधण्यात आला आहे.
हे विमान शार्ट टेक-ऑफ आणि लँडिंग करू शकते. 
लँडिंगसाठी या विमानाला केवळ ६७० मीटर लांबीची 
धावपट्टी पुरेशी आहे. हे विमान लडाख, काश्मीरसारख्या 
डोंगराळ भागांमध्ये सुरक्षेच्या बाबतीत निर्णायक भूमिका 
बजावू शकतं. तसेच सी-२९५ हे विमान ताशी ४८० 
किलोमीटर इतक्या वेगाने उडू शकते. त्याचबरोर सलग 
११ तास उड्डाण करण्याची या विमानाची क्षमता आहे. या 
विमानाचंे अनावरण करण्यापूर्वी विमानाची पूजा करण्यात 
आली. त्यावर ओम आणि स्वस्तिक काढण्यात आलं. संरक्षण 
मंत्री राजनाथ सिंह यांनी विमानाची विधीवत पूजा केली, 
तसेच विमानाला एक धागादेखील बांधला, त्यामुळे सोशल 
मीडियावर राजनाथ सिंह ट्रोल होऊ लागले आहेत.

तारीख पे तारीख; 13 ऑक्टोबरला सुनावणी

आज झालेल्या सुनावणीत ठाकरे 
गटाकडून सर्व दाखल 34 याचिका 
एकत्रित करून सुनावणी करा, अशी 
मागणी करण्यात आली. सर्व दाखल 
34 याचिका एकत्रित का केल्या 
जात नाहीत? अशी विचारणा त्यांनी 
केली. मात्र, सर्व याचिकांची एकत्रित 
सुनावणीला शिंदे गटाच्या वकिलांकडून 
विरोध करण्यात आला. शिंदे गटाचे 
वकील अनिलसिह साखरे यांनी 
सर्व याचिका एकत्रित नको, स्वतंत्र 

सुनावणी घ्या, असा युक्तिवाद केला. 
आता या प्रकरणात पुढील सुनावणी 13 
ऑक्टोबर रोजी होणार आहे. सर्वोच्च 
न्यायालयाने दिलेल्या आदेशानुसार 
पुढील सुनावणी कोणत्या पद्धतीने 
होईल, याबाबत वेळापत्रक विधानसभा 
अध्यक्ष राहुल नार्वेकर सादर करणार 
आहेत. ठाकरे गटाकडून सातत्याने 
मागणी करण्यात येत असलेल्या सर्व 
याचिकांच्या एकत्रित सुनावणीवर 13 
तारीखला सुनावणी होणार आहे. 

यावर्षी निकाल होण्याची शक्यता कमीच : दरम्यान, या संभाव्य वेळापत्रक, 
कागदपत्र तपासणी, त्याचबरोबर साक्ष नोंदवणे, उलट तपासणी मुद्द्यांचा 
समावेश असल्याने या आमदार अपात्र प्रक्रियेत तीन महिन्यांचा कालावधी 
जाण्याची शक्यता आहे. डिसेंबरमध्ये विधानसभेचे हिवाळी अधिवेशन 
असल्याने त्या दरम्यानच्या कालावधीत सुनावणी होण्याची शक्यता धुसर 
असल्याने आता जानेवारी 2024 मध्ये निर्णय येण्याची शक्यता वर्तवली 
जात आहे. विधानसभा अध्यक्षांसमोर एकूण 34 याचिका आहेत. आमदार 
अपात्रता प्रकरणात विधानसभा अध्यक्षांकडून दिरंगाई होत असल्याने 
ठाकरे गटाकडून सर्वोच्च न्यायालयात याचिका दाखल करण्यात आली 
होती. सर्वोच्च न्यायालयाने विधानसभा अध्यक्षांच्या कार्यशैलीवर अत्यंत 
कडक शब्दात सुनावले होते. त्यानंतर सुनावणीसाठी वेग आला आहे. 
मागील सुनावणीत शिंदे गटाकडून कागदपत्रे मिळाली नसल्याचा दावा 
करण्यात आला होता. त्यामुळे त्यांना कागदपत्रे सादर करण्यासाठी दहा 
दिवसांचा कालावधी देण्यात आला होता. 

सर्वोच्च न्यायालयात ठाकरे गटाचा कोणता 
युक्तीवाद? : आमदार अपात्रता प्रकरणात सर्वोच्च 
न्यायालयात झालेल्या सुनावणीत ठाकरे गटाच्या 
वतीने युक्तिवाद करताना कपिल सिब्बल म्हणाले की, 
"हा खूप गंभीर विषय आहे. पाच अपात्रता याचिका 
दाखल केल्या आहेत. 2022 मध्ये या प्रकरणी 12 
जुलै 2022 पर्यंत उत्तर द्यायचं होतं. पण काहीच घडलं 
नाही. तुम्ही म्हणाला होता योग्य कालावधीत निर्णय 
द्यावा. निकालानंतर तीन वेळा त्यांना अर्ज केला 15, 
23 मे आणि 2 जून त्यावर काहीच प्रतिसाद नाही. 18 
सप्टेंबरला जेव्हा कोर्टाची तारीख आली त्याच्या आधी 
चार दिवस फक्त दिखावा म्हणून सुनावणी ठेवली. 
2022 च्या प्रकरणात म्हणतात की आता आम्हाला 
कागदपत्रं मिळाले नाही. 



निरूपण 

डॉ. चन्द्रहासशास्त्री 
सोनपठेकर

आधुनिक केसरी 

कारुण्यरूपिणीं दुर्गे वन्दे तारुण्यरूपिणीम् |
धर्मकामार्थसिद्ध्यर्थं दुर्गां देवीं नमाम्यहम् || 
९५ || हे दुर्गे तुला कारुण्यरूपिणीला आणि 
तारुण्यरूपिणीला मी वंदन करतो. धर्म, 

काम, अर्थ यांच्या सिद्धीसाठी मी तुला दुर्गा 
देवीला नमन करतो.

 

विश्वास देशपांडे 
संपर्क  क्र. 9403749932

उगवतीचे रंगउगवतीचे रंग
आधुनिक केसरी 

देशातील पन्नास टक्के लोकांकडे देशातील संपत्तीच्या 
फक्त १३% संपत्ती आहे. तर आश्चर्य म्हणजे फक्त एक 
टक्का लोकांच्या हातात देशातील २२%संपत्ती एकवटली 
आहे. हे आकडे पुरेसे बोलके आहेत. 
इंटरनेट, मोबाईल मुळे जवळची माणसे दूर गेली आहेत. 
लांबची माणसे ' आभासी ' पद्धतीने जवळ आली आहेत. 
घरात असणाऱ्या चार माणसांची तोंड त्यामुळे चार 
दिशांना झाली आहेत. माणसामाणसातील अंतर वाढते 
आहे.  लोकांमध्ये सामाजिक अंतर पडलं आहे, आर्थिक 
अंतर पडलं आहे. जातीजातीत, मनामनात माणूस 
विभागला गेला आहे. समाजाची एकसंध असणारी वीण 
उसवत चालली आहे. ती जास्त उसवण्याआधी त्यासाठी 
काहीतरी करण्याची जबाबदारी तुम्हा आम्हा सगळ्यांची 
आहे. अन्यथा पुढच्या पिढ्या आपल्याला माफ करणार 

नाहीत. असं म्हणतात की श्रीकृष्णाला मिळालेल्या 
शापामुळे त्याचे यदुकुळातील वंशज आपसातच लढून 
संपले. आपल्यावरही आपसात लढून असे संपण्याची 
वेळ तर येणार नाही ना अशी भीती आजच्या या 
वातावरणामुळे निर्माण झाली आहे. त्यासाठी मने सांधणे 
गरजेचे आहे. एकमेकांना समजून घेणे महत्वाचे आहे. 
या समाज व्यवस्थेतील प्रत्येकच घटक महत्वाचा आहे. 
हे त्याचे महत्व जेव्हा आम्ही समजून घेऊ, तेव्हाच या 
समाजाला एकसंध करण्याच्या दिशेने आपले पहिले 
पाऊल पडेल. नाहीतर आमच्यातील अंतर वाढतच 
जाईल. त्यासाठी हे अंतर जोडणारा मनामनांचा सेतू 
आम्हाला उभारावा लागेल. इंग्रजीत त्यासाठी एक छान 
वाक्प्रचार आहे ' ब्रीज द गॅप.  '  अंतर कमी होण्यासाठी 
' अंतरात ' डोकावून पाहावं लागेल. त्यासाठी हे मानवा ' 
अंतरातील ज्ञानदिवा मालवू नको रे... ' एवढेच सांगावेसे 
वाटते. 

घराघरात स्वर्वेद, मनामनांत 
स्वर्वेद, जनमनांत स्वर्वेद !

जाके मुख से निकल कर, 
ज्ञान सकल जग छाय ।  

 वही ज्ञान श्रुति मन्त्र में, वहि सब ग्रन्थन 
आय ।।२५।। (स्वर्वेद प्रथम मण्डल 

नवम अध्याय) ०१/०९/२५ 
मूळ भाष्याचा मराठी अनुवाद : 

ज्यांच्या मुखातून ज्ञान निघून समस्त 
विश्वात पसरले आणि तेच ज्ञान वैदिक 
मंत्रद्रष्टा ऋषींच्या द्वारे वेद मंत्रांत आणि 

विश्वातील समस्त ग्रंथांत आले.

संदर्भ : हा ग्रंथ तुम्हाला हवा असल्यास 
वाॅट्स‌ॲप करा ८५५४८८३१६६.

स्वर्वेद रचनाकार 
अनन्त श्री सद्गुरू 
सदाफल देवजी 

महाराज 

सुप्रभात
मंगळवार, २६ सप्टेंबर २०२३ २

आधुनिक केसरी 

समाज माध्यमांव्दारे आपली व्यक्तिगत स्वरूपातील कोणती 
माहिती किती द्यायची ह्याची सतत जाणीव होणे आवश्यक असते. 

अनेकदा आपले लोकेशन फेसबुकवर 
जाहीर केले जाते, आपण परगावी 
गेल्याच्या संदर्भातील पोस्टमुळे ही 
माहिती जगजाहीर होते आणि त्यामुळे 
अशा ठिकाणी घरफोड्या होतात. 
अनेकजणांना स्वतःच्या

आजारपणामुळे घ्याव्या लागत 
असलेल्या औषधांची नावे, ती 
घेण्यामागील कारणे, त्यांतील प्रमुख 
घटक ह्यासंबंधी

काहीच माहित नसते. त्या 
संबंधीचा आपला अभ्यास असावा ही बाब योग्यच आहे. म्हणून आपण 
स्वतःच्या अभ्यासातून औषध कोणते घ्यायचे, हे अजिबातच ठरवायचे 
नाही. परंतू डॉक्टरांनी आपल्याला दिलेल्या औषधांची जुजबी माहिती 
असण्याचा उपयोग इमर्जन्सीच्या वेळी निश्चितच होऊ शकतो. पण 
औषधे विकत घेताना त्यांची वैधता, किंमत इत्यादी आपण तपासून घेत 
नाहीत. घरात शिल्लक राहिलेली औषधे फारशी वापरलीच गेली नाहीत,

ती वापरण्यापूर्वी त्यांची वैधता आपण पाहत नाहीत. अनेकदा 
खाण्याच्या परंतू नाशवंत वस्तू, काही पदार्थ ठराविक कालावधीतच 
वापरून संपवावे लागतात. आपल्या दैनंदिन जीवनांत अनेकदा विविध 
कारणास्तव निरनिराळे अर्ज, माहितीपत्र, बँकांचे के वाय सी, कर्जाच्या 
संदर्भातील, घर खरेदीच्या वेळी बिल्डर्स बरोबर करावे लागणारे 
करारनामे, अनेक कायदेशीर प्रक्रियेत पूर्तता करण्यासंबंधीची कागदपत्रे 
अशा अनेकविध कागदपत्रांवर आपण स्वाक्षरी करण्याअगोदर 
त्यांचे पूर्ण वाचन, सखोल अभ्यास करत नाहीत. बँकांचे, इन्शुरन्स 
कंपन्यांचे सर्वच कागद, अगदी काहीवेळा तर काहीही न लिहिलेले 
कोरे कागद देखील करारनाम्याच्या नावाखाली डोळेझाक करून, 
अतिविश्वास ठेवून अथवा गरजेपोटी स्वाक्षरी करून आणि त्याची 
कोणतीही स्थळप्रत, कॉपी आपल्याजवळ संदर्भासाठी न ठेवता आपण 
संबंधिताकडे जमा करत असतो.

आनंदी 
पहाट

विद्यावाचस्पती विद्यानंद 
संपर्क  क्र. 7709612655

सजगता व सतर्कता 
महत्वाची

साईबाबा 
आधुनिक केसरी 

श्री साईबाबांच्या हयातीत त्यांच्या जन्मस्थानाचा, मातापित्यांचा 
तसेच धर्म आणि पंथांचा शोध कोणास 
लागला नाही. स्वतः श्री साईबाबांनीही 
याबाबत कोणतीही माहिती दिलेली 
नाही. श्री साईबाबांच्या हयातीत प्रसिद्ध 
झालेल्या संतकवि दासगणू महाराजकृत 
ग्रंथ भक्तिलीलामृत वर्ष १९०६ शके 
१८२८ तसेच संतकथामृत वर्ष १९०८ 
शके १८३० या दोन्ही ग्रंथात तसेच 
समकालीन महत्वपूर्ण दस्तऐवजांमध्येही 

बाबांच्या जन्मस्थानाबाबत कोणताच उल्लेख आढळून येत नाही. सर्व 
साईभक्त ज्या ग्रंथास प्रमाण मानतात त्या श्री साईसच्चरित ग्रंथातसुद्धा 
श्री साईबाबांच्या जन्मस्थळाबाबत कोणताच उल्लेख सापडत नाही. श्री 
साईबाबांच्या जन्मस्थानाबाबत सर्वप्रथम उल्लेख हा १९२५मधे प्रसिद्ध 
झालेल्या श्री साईलीला वर्ष ३रे चैत्र शके १८४७ अंक १ला मधील 
स्फुटविषय[३] या सदरात आढळून येतो पण, या विषयीचा उल्लेख 
भक्त म्हाळसापती यांनी स्वतः सांगितलेल्या बाबांबद्दलच्या अनुभवात 
आढळून येत नाही हे विशेष. त्याच वर्षी प्रकाशित झालेल्या दासगणू 
महाराजकृत भक्तिसारामृत ग्रंथात श्री साईबाबांच्या गुरूंचा आणि त्यांची 
जन्मकथा या दोन्ही गोष्टींचा उल्लेख अध्याय २६ मध्ये आढळतो. 
पण बी व्ही नरसिंह स्वामी यांना त्यांनी दिलेल्या मुलाखतीनुसार 
फक्त भक्तलीलामृत या ग्रंथातील केवळ ३ अध्याय बाबांसमोर वाचून 
दाखवण्यात आले होते. 
म्हणून भक्तलीलामृत वगळता संतकथामृत, भक्तिसारामृत हे ग्रंथ 
बाबांच्या समोर वाचून दाखवण्यात आलेले नाहीत. ज्या ग्रंथात 
बाबांच्या गुरूंची व बाबांची जन्मकथा आढळते तो भक्तिसारामृत 
ग्रंथ देखील श्री साईंच्या महानिर्वाणानंतर लिहला गेला आहे. श्री 
साईसच्चरित ग्रंथ देखील अध्याय ५३ ओवी १७९ अनुसार सन 
१९२२, शके १८४४ मधील चैत्रमासी लिहण्यास प्रारंभ होऊन सन 
१९२९ शके १८५१मधील जेष्ठमासात पूर्ण झाला.[४] दासगणू 
महाराज ज्या गोपाळराव महाराजांना बाबांचे गुरू असू शकतील 
असे संबोधतात, ते बाबांचे गुरू असूच शकत नाहीत असे प्रतिपादन 
कथित साईजन्मस्थानाचा शोध लावणारे वि.बी.खेर आपल्या साईबाबा 
ऑफ शिरडी या पुस्तकात करतात. तसेच दासगणू महाराज यांच्या 
विश्वासार्हतेवर प्रश्नचिन्ह उपस्थित करत बाबांचे गुरू एखादे सुफी 
फकीर असावेत असे मत द इटर्नल साक्षी या प्रकरणात ते व्यक्त 
करतात.[५] श्रीपादवल्लभचरित्रामृत ग्रंथातही बाबांचा जन्म पाथरीत 
झाला असे लिहले गेले असले तरी पाथरी हे बाबांचे जन्मस्थान म्हणून 
सर्वप्रथम प्रकाशझोतातच १९२५ साली साईलीला या मासिकातून 
जगापुढे आले. 

साक्षित्वाने राहणाऱ्याला दःुखाची बाधा नाही
आधुनिक केसरी 

देहबुद्धी आहे तोवर, म्हणजे 'मी देही आहे' 
ही भावना आहे तोपर्यंत, काळजी राहणारच. 
काळजी मनातून असते. जोवर संशय फिटत 
नाही, परमेश्वराचा आधार वाटत नाही, तोवर 
काळजीही मनाला सोडीत नाही.
कुंडलीतल्या ग्रहांच्या अधिकाराची मर्यादा 
देहापर्यंतच आहे. पैसा किती मिळेल हे 
त्यावरून सांगता येईल, भगवंताकडे किती 
कल आहे हे सांगता येईल, पण भगवंताची 
प्राप्ती होईल की नाही हे सांगता येणार नाही. 
मनुष्यजन्म येऊनही भगवंताची प्राप्ती नाही 
झाली, तर जिवाचे फार नुकसान आहे. 
भगवंताच्या प्राप्तीची मनापासून तळमळ 
लागायला पाहिजे. एकदा का अशी तळमळ 
लागली की मनुष्य वेडा बनतो, आणि कोणी 
संत भेटला की निवांत होतो. संत आपल्यावर 
येणारी संकटे नाहीशी करीत नाहीत, तर त्या 
संकटांची भिती नाहीशी करतात. संकटापेक्षा 
संकटाची भितीच आपल्याला फार घाबरवून 
सोडते. 'आपल्याला हे कळले ते लोकांना 
कळून लोक सुखी होऊ द्या,' असा संतांचा 

एकच हेतू असतो. संत विषयावर मालकी 
गाजवितात. जगाला जिंकणे एक वेळ सोपे, 
पण स्वतःला जिंकणे कठीण आहे. संत 
स्वतःला जिंकून जगात वावरत असतात. संत 

साक्षित्वाने जगात राहतात, आणि साक्षित्वाने 
राहणाऱ्याला दुःखाची बाधा होत नाही. संतांच्या 
संगतीत राहून, त्यांच्या आज्ञेत राहून, आपण 
आपल्या मनातले सर्व संशय नाहीसे करावेत. 

वास्तविक, संतांच्या आज्ञेचे एकनिष्ठपणाने 
जो पालन करतो, त्याचे संशय आपोआप दूर 
होतात. जोवर संशय आहे तोवर असमाधान 
आहे. समाधान हे आपले आपल्यालाच घ्यायचे 
असते. म्हणून ज्याला समाधानी राहायचे आहे, 
त्याने फार धडपड करू नये. जशी स्थिती 
येईल त्या स्थितीत समाधानात राहावे. कचेरीचे 
विचार आपल्याबरोबर घरी आणू नयेत; ते 
तिथेच ठेवावेत. घरातले वातावरण शुद्ध आणि 
निःसंशयाचे असावे. भोळेपण एकप्रकारे 
चांगले; 
ती भाग्याची गोष्ट आहे. जो योगभ्रष्ट 
असतो त्याच्या अंगी भोळेपण असते; जसे 
कल्याणस्वामींच्या अंगी होते. झालेल्या 
गोष्टी विसरून जाण्यातच आनंद आहे; पण 
ते विसरणे कृत्रिमपणे न आणता, भगवंताच्या 
स्मरणात राहिल्याने आले पाहिजे. म्हातारपणी 
मन आणि शरीर फार नाजूक बनते. त्या वेळी 
शरीरसुद्धा बरे राहायला, आनंद हे फार मोठे 
औषध आहे. हसावे, खेळावे, लहान मुलांत 
मिसळावे, थट्टा-विनोद करावा; काहीही करावे 
पण आनंदात राहावे. ज्याचा आनंद कायम 
टिकला, त्याच्याच जन्माचे सार्थक झाले.

 

आधुनिक केसरी 

मोक्षाचे देऊळ | दिसू लागे ||
दुःखाच्या कारणे | सुखाचे दहन || 

नासते जीवन | सर्वकाळ ||१|| 
सकारात वसे | आनंदाचे गाव || 

नांदे सदभाव | निरंतर ||२|| 
रज तम दोन्ही | असुराचे धनी || 
जाण सत्वगुणी | भाग्यवंत ||३|| 

पायाला लागावी | ओढ पंढरीची || 
चैतन्य सुखाची | दाटी जेथे ||४|| 

अंतरी फुलता | सोन्याचा पिंपळ || 
मोक्षाचे देऊळ | दिसू लागे ||५|| प्रा.ज्ञानेश्वर कुलकर्णी (वतनी) 

संपर्क  क्र. ९४०३०२९१७८

अंतर...   अंतर...   

विश्वव्यापी मराठी दैनिक मंगळवार, २६ सप्टेंबर २०२३

प्रत्येकाने सकारात्मकता जोपासली पाहिजे : अंजली धानोरकर

आधुनिक केसरी न्यूज 

छत्रपती संभाजीनगर : अवतीभवती कितीही 
नकारात्मकता असली तरी सुद्धा आपण मात्र 
सकारात्मकता जोपासली पाहिजे त्याच सोबत 
सकारात्मकता समाजातही कशी पसरत जाईल 
यासाठीही आपण प्रयत्न केला पाहिजे. 
जेव्हा सभोवताली नकारात्मकता दिसते 
तेव्हा तर उलट आपल्यातल्या सकारात्मक 
ऊर्जेला आपण अधिक जागृत केलं पाहिजे 
जेणेकरून इतरांमध्येही सकारात्मक ऊर्जा 
निर्माण होऊ शकेल. जर आपण स्वतःच्या 
परिवाराशी,आपल्या भावांशीही नीट वागत नसू 
भांडण करत असू तर खरंच आपण ज्या वसुधैव 
कुटुंबकमच्या आणि भारत माझा देश आहेच्या 

गप्पा करतो त्या खरंच किती खऱ्या आहेत 
यावरही आपल्याला विचार करावा लागेल, 
असे प्रतिपादन छत्रपती संभाजीनगरच्या 
उपजिल्हाधिकारी अंजली धानोरकर यांनी
 यांनी सोमवारी केले. 
महाराष्ट्र राज्य पत्रकार संघ, मुंबईच्या छत्रपती 
संभाजीनगरातील विभागीय कार्यालयात श्री 
गणेशाची महाआरती सोमवारी सकाळी अंजली 
धानोरकर, जगदिश बियाणी, अध्यक्ष श्री 
माहेश्वरी मंडळ छत्रपती संभाजीनगर यांच्या 
हस्ते करण्यात आली. 
महाराष्ट्र राज्य पत्रकार संघाचे प्रदेशाध्यक्ष 
वसंत मुंडे यांच्या संकल्पनेतून दरवर्षीप्रमाणे 
यंदाही छत्रपती संभाजीनगरातील विभागीय 
कार्यालयात श्री गणेशाची स्थापना करण्यात 

आली. 
यावेळी मराठवाडा साथीचे ग्रुप हेड कल्याण 
पांडे, पत्रकार संघाचे जिल्हाध्यक्ष डॉ. प्रभू 
गोरे, महानगर अध्यक्ष अनिल सावंत, जिल्हा 
संघटक विलास शिंगी, जिल्हा उपाध्यक्ष 
छबुराव ताके, कोषाध्यक्ष मुकेश मुंदडा, 
प्रसिद्धी प्रमुख मनोज पाटणी, कार्यालय प्रमुख 
संजय व्यापारी, सहसचिव संदीप घंटे, अतुल 
खंडगावकर, जगदिश कस्तुरे, छायाचित्रकार 
सचिन उबाळे आदींसह पत्रकारांची उपस्थिती 
होती. 

छायाचित्र : सचिन उबाळे

बॅरिस्टर राजाभाऊ खोब्रागडे यांच्या जयंतीनिमित्त आ.जोरगेवार यांनी केले अभिवादन
आधुनिक केसरी न्यूज 

चंद्रपूर :  बॅरिस्टर राजाभाऊ खोब्रगडे यांच्या 
जयंती निमित्त आमदार किशोर जोरगेवार यांनी 
आजाद बागेजवळ असलेल्या त्यांच्या स्मारकाला 
माल्यार्पण करुन अभिवादन केले. तसेच यावेळी 
त्यांनी  बॅरिस्टर राजाभाऊ खोब्रागडे भवन येथिल 
कार्यक्रमात उपस्थित होत बॅरिस्टर राजाभाऊ 
खोब्रगडे यांच्या प्रतिमेला पुष्पहार अर्पण केला. 
यावेळी बाळू खोब्रागडे, रोटरी क्लबचे अध्यक्ष 
अजय जयस्वाल, माजी नगर सेवक बलराम 
डोडाणी, यंग चांदा ब्रिगेडचे शहर संघटक 
विश्वजीत शाहा, प्रतिक डोर्लीकर, शालीनी भगत, 

सुलभ खोब्रागडे आदींची उपस्थिती होती.       
    दरवर्षी प्रमाणे यंदाही बॅरीस्टर राजाभाऊ 
खोब्रागडे यांच्या जयंती निमित्त  बॅरिस्टर राजाभाऊ 
खोब्रागडे भवन येथे कार्यक्रमाचे आयोजन करण्यात 
आले होते. यावेळी आमदार किशोर जोरगेवार 
यांनी बॅरिस्टर राजाभाऊ खोब्रागडे यांच्या  प्रतिमेला 
आणि  स्मारकाला माल्यार्पण करुन आदरांजली 
अर्पण केली.  बॅरिस्टर राजाभाऊ यांनी समर्थपणे 
दलित, पीडित, गरीब ,शेतकरी, कष्टकरी यांच्या 
उत्थानासाठी संपूर्ण जीवन समर्पित केले. त्यांनी 
फक्त रस्त्यावर उतरून मोर्चे आंदोलने केले नाहीत 
तर संसदेत सामान्यांच्या प्रश्नाला वाचा फोडून ते 
मार्गी लावले.   बॅरिस्टर राजाभाऊ खोब्रागडे १८  

वर्ष राज्यसभेचे खासदार राहिले. उच्च शिक्षण 
घेतल्यानंतर समाजासाठी काहीतरी करा हे शब्द 
त्यांनी मनात पक्के ठेवत स्वतःला भारतरत्न डॉ. 
बाबासाहेब आंबेडकर यांच्या चळवळीत झोकून 
दिले. पूढे आंबेडकरी चळवळीचे निष्ठावान 
नेते म्हणून त्यांची ओळख निर्माण झाली. अशा 
मानसपुत्र बॅरिस्टर राजाभाऊ खोब्रागडे यांची 
जयंती साजरी करत असतांना त्यांनी समाजाला 
दिलेला विचार आत्मसाद केला पाहिजे. बॅरिस्टर 
राजाभाऊ खोब्रागडे हे आंबेडकरी चळवळीचे एक 
महत्वाचे शिलेदार होते. ते या चळवळीतील महान 
योध्दा होते. अशी भावना यावेळी आमदार किशोर 
जोरगेवार यांनी व्यक्त केली.

आधुनिक केसरी न्यूज 

कन्नड : शहरातील गजानन हेरीटेज येथे गणेश 
उत्सव तसेच ईद सणानिमित्त पोलीस अधिक्षक मनिष 
कलवानिया यांच्या नेतृत्वाखाली तसेच अप्पर पोलीस 
अधिक्षक सुनिल लांजेवार यांच्या अध्यक्षते खाली  शांतता 
बैठक घेण्यात आली या वेळी उपविभागीय पोलीस 

अधिकारी विजयकुमार ठाकुरवाड, मुख्यअधिकारी 
नंदकिशोर भोंबे, साहयक पो.नि. देविदास वाघमोडे,  
पोलीस निरीक्षक बाळासाहेब भापकर,गणेश महासंघाचे 
अध्यक्ष डॉ. सदाशिव पाटील यांची उपस्थीती होती. 
शहरातील नागरीकांनी वेगवेगळ्या समस्या मांडल्या 
पोलीस प्रशासनाकडून काटेकोर अंबल बजावनी करू 
असे बैठकीत आश्वासन सुनिल लांजेवार यांनी दिले. 

यावेळी तहसीलदार विदयाचरण कडवकर बोलतानी 
म्हणाले की प्रत्येक गणेश मंडळाने गुलाल न उधळता 
आपण झेंडु व गुलाबाच्या पाकळ्या उधाळुन गणेश 
विसर्जन उत्साह मोठा उत्साहात पार पाडावा या मुळे 
शेतकरी बांधवांना ही फुले विकली गेल्याने मदत होईल 
यावेळी तालुक्यातील सरपंच, उपसरपंच, पोलीस पाटील, 
तंटा मुक्त अध्यक्ष, महीलांची उपस्थीती होती.

कन्नड शहरात गणेश उत्सव तसेच ईदनिमित्त शांतता बैठक 

देव्हारी येेथे बिबट्याच्या 
हल्ल्यात शेतकरी ठार

आधुनिक केसरी न्यूज 

बुलढाणा : ज्ञानगंगा अभयारण्यातील देव्हारी येथे बिबट्याने केलेल्या हल्ल्यात 
एका शेतकऱ्याचा आज मृत्यू झाला. सुनिल 
निवृत्ती झिने ( ३८) असे शेतकऱ्याचे नाव 
आहे. ते आज शनिवारी संध्याकाळी शेतात 
काम करीत असताना बिबट्याने त्यांच्यावर 
हल्ला चढविला. देव्हारी गावचे रहिवासी 
सुनिल झिने यांची अभयारण्याच्या सीमेवर 
शेती आहे. शेतात काम करीत असतांना 

मागून आलेल्या बिबट्याने त्यांच्यावर हल्ला केला. त्यांनी प्रतिकाराचा प्रयत्न केला 
परंतु तो अपुरा पडला.
सुनिल झिनेच्या ओरडण्याचा आवाज ऐकुन आसपासच्या शेतीतील माणसे 
घटनास्थळी धावली. त्यांनी बिबट्याला पिटाळून लावले. घटनेनंतर वन्य जीवचे 
अधिकारी उशिरा देव्हारीत दाखल झाले नाही.वन्यजीव अधिकारी चेतन राठोड 
लोणार येथे आयोजित बैठकीला गेले होते, असे सांगण्यात आले. दरम्यान या 
घटनेमुळे देव्हारीच्या पुनर्वसनाचा प्रश्न पुन्हा ऐरणीवर आला आहे.

संपादकीय
मंगळवार, २६ सप्टेंबर २०२३ ४

ट्रुडोंची चूक
आधुनिक केसरी 

खलिस्तान समर्थक हरदीप सिगं निज्जर याच्या हत्या 
प्रकरणात भारताचा सहभाग असल्याचा आरोप करणारे 
कॅनडाचे पंतप्रधान जस्टिन ट्रुडो पुन्हा चर्चेत आले आहेत. 
ट्रुडो यांनी कॅनडाच्या संसदेत केलेल्या एका कृतीमुळे 
त्यांच्यावर त्यांच्या विरोधकांसह कॅनडातील इतर अभ्यासक 
व सामान्य नागरिकांकडूनही टीका केली जाऊ लागली 
होती. हे प्रकरण अधिक तापत असल्याचे लक्षात येताच 
या कृतीसाठी थेट कॅनडाच्या संसदेचे अध्यक्ष अँथनी रोटा 
यांनी त्यासाठी माफी मागितली आहे. काही दिवसांपूर्वी 
जस्टिन ट्रुडो यांनी भारतावर निज्जर हत्या प्रकरणात 
गभंीर आरोप केले. भारताच्या उच्चपदस्थ अधिकाऱ्याची 
कॅनडातून हकालपट्टीही केली. तसेच, आपण भारताला 
भडकवण्यासाठी हे केले नसून भारताने या प्रकरणाकडे 
गभंीर्यानं लक्ष द्यावं यासाठी हे केल्याचंही ते म्हणाले. 
जस्टिन ट्रुडो यांच्या या आरोपांमुळे आंतरराष्ट् रीय पातळीवर 
या प्रकरणाची जोरदार चर्चा सुरू झाली आहे. भारतानंही 
कॅनडाच्या दिल्लीतील उच्चपदस्थ अधिकाऱ्याची हकालपट्टी 
केली असून कॅनडातील व्हिसा सेवा तात्पुरती स्थगित 
केली आहे. या प्रकरणावरून सध्या दोन्ही देशांमधील 
संबंध ताणले गलेे असतानाच आता ट्रुडो पुन्हा चर्चेत 
आले आहेत. विवारी कॅनडाच्या संसदेत युक्रेन चे अध्यक्ष 
वोलोदिमीर झेलेन्स्की प्रमुख पाहुणे म्हणून उपस्थित होते. 
गले्या आठवड्याभरापासून झेलेन्स्की कॅनडाच्या दौऱ्यावर 
आहेत. रविवारी त्यांच्या उपस्थितीत पंतप्रधान जस्टिन ट्रुडो 
यांनी दसुऱ्या महायुद्धात नाझी फौजांच्या बाजूने लढणाऱ्या 
एका ज्येष्ठ अधिकाऱ्याचा उभं राहून टाळ्या वाजवत सन्मान 
केला. या प्रकाराचे तीव्र पडसाद कॅनडामध्ये व सोशल 
मीडियावरही पाहायला मिळाले. ट्रुडो यांचे विरोधक व 
पंतप्रधानपदाचे दावेदार पायरे पॉलिवरे यांनी ट्रुडोंना लक्ष्य 
केले आहे. ट्रुडो यांच्या पक्षानं झेलेन्स्की यांच्या भेटीदरम्यान 
देशाच्या संसदेत नाझी अधिकाऱ्याचा सन्मान करण्याचे 
नियोजन केलं. पण यात मुख्य चूक जस्टिन ट्रुडो यांचीच 
आहे. कारण संसदेमध्ये एखाद्या अतिथीचा सन्मान करायचा 
असल्यास त्याचं नियोजन पंतप्रधान कार्यालयाकडून 
केले जाते, अशी टीका पॉलिवरे यांनी आपल्या ट्वीटमध्ये 
केली आहे. दरम्यान, हे प्रकरण तापत असल्याचे लक्षात 
येताच कॅनडाचे संसद अध्यक्ष अँथनी रोटा यांनी देशातील 
व जगभरातील ज्यू समुदायाची माफी मागितली आहे. 
संसदेतील इतर सदस्य व युक्रेन च्या शिष्टमंडळालाही 
जस्टिन ट्रुडो यांच्याकडून संबंधित नाझी अधिकाऱ्याचे 
कौतुक केले जाणार असल्याबाबत काहीही माहिती नव्हती. 
त्यांनी प्रत्यक्ष त्यांचे निवेदन केल्यानंतरच सभागहृाला हे 
समजले, असे रोटा आपल्या माफीनाम्यामध्ये म्हणाले.

     

सदाबहार अभिनेते देव आनंद 
आधुनिक केसरी 

हिदंी चित्रपट सृष्टीतील सदाबहार, चिरतरुण आणि चॉकलेट हिरो असे ज्यांचे वर्णन केले जायचे त ेजेष्ठ सिनेअभिनेत ेदिवंगत देव आनंद यांची आज १०० वि जयंती. १०० वर्षांपरु्वी अजच्याच दिवशी 
म्हणजे २६ सप्टेंबर १९२३ रोजी त्यांचा जन्म झाला. ह ेत्यांचे जन्मशताब्दी वर्ष आह.े देव आनंद यांचे मूळ नाव देवदत्त पिशोरीमल आनंद असे होत.े लहानपणापासूनच त्यांना अभिनयाची आवड होती. 

लाहोरमधील कॉलेजमध्ये १९४२ साली त्यांनी संगीतात ग्रॅज्युएशन पूर्ण केले. तिथेच त्यांची खुशवंत सिगं व बलराज साहनी यासारख्या दिग्गज व्यक्तिमत्वाशी भेट झाली. 

आधुनिक केसरी 

शिक्षण म्हणजे नेमकं काय असा प्रश्न विचारला तर कोणीही म्हणेल ज्याने शाळा शिकली त ेशिक्षण, ज्याला लिहता वाचता येत ेत ेशिक्षण. 
शिक्षण कशासाठी? शिक्षणाचा उपयोग काय तर बरेच लोकांचे उत्तर येईल शिक्षण घेतल्याने नोकरी मिळत,े चांगल्या ठिकाणी काम मिळत,े 

शिक्षण घेतल्याने अंग मेहनत न करता लिखापडीचे काम करता येत.े थोडक्यात काय तर शिक्षणाचा वापर पोटभरण्यासाठी केला जातो. 
भारत साक्षरतकेडे वाटचाल करत असताना देशातील नागरिकांना शिक्षणाचे गांभीर्य खरचं कळाले का? शिक्षण म्हणजे केवळ नोकरी 

मिळवण्यासाठी, चांगल्या ठिकाणी काम करण्यासाठी च असत ेका? शिक्षण फक्त शाळेतच मिळत ेका? असे अनेक प्रश्न आजही चितंचेे विषय 
होऊन बसले आहते. 

शिक्षण म्हणजे नेमकं काय ?

जेव्हा सावित्रीमाई फुले व जोतिबा फुले यांनी महिलांना 
शिक्षण देण्याचा धाडसी निर्णय घेतला तेव्हा महीलांच्या 
शिक्षणाला विरोध करणाऱ्या मनोरुग्नांनी शिक्षणाचा संबध 
धर्माशी जोडला आणि महिला शिक्षीत झाल्या म्हणजे धर्म 
बुडेल म्हणून महिला शिक्षणाला विरोध केला. मनोरूग्णांच्या 
विरोधाला न घाबरता महात्मा फुले व सावित्रीमाई फुले यांनी 
महिला शिक्षणा ज्ञान रुपी नदी घरा घरात पोहचवण्याचा 
प्रयत्न केला. त्यांच्या मुळेच महिला शिकायला लागली. 
संविधानाने दिलेल्या शैक्षणिक व नोकरी च्या आरक्षणामुळे 
महिला नोकरी करून उच्च पदावर जाऊ बसली. महिला 
शिक्षणातून नोकरी व नोकरीमधुन आर्थिक संपन्न झाली. 
घरामध्ये सुखद व आनंदाचे वातावरण निर्माण झाले. पण 
कोणाचाही धर्म बुडाला नाही. मग जे मनोरुग्ण महिला 
शिक्षणाला विरोध करून धर्म बुडणार आहे असे म्हणत होते 
त्यांचा धर्म नेमका कोणता हा प्रश्न आहे. आणि महिलांनी 
शिक्षण घेतले नोकरी स्विकारली परंतु ज्यांनी शिक्षण सुरू 
केले ते फुले दाम्पत्य व ज्यांनी शिक्षण नोकरी व हक्क 
अधिकार सुरक्षित करून महिलांना पुरुषांप्रमाणे समान 
स्थान देऊन समान संधी उपलब्ध करून दिली 
असे बोधिसत्व डॉ बाबासाहेब आंबेडकर 
आजही महिलांना समजले नसतील तर 
त्या शिक्षणाचा फायदा काय? गुलामी व 
बंधनामध्ये खितपत पडलेल्या महिलांना 
शिक्षणाच्या माध्यमातून जागृत करून, 
स्वातंत्र्य, स्वाभिमान, मान सन्मान, हक्क 
अधिकार बहाल करणारे फुले दाम्पत्य व डॉ 
बाबासाहेब आंबेडकर यांना अजूनही महिला समजून 
घेऊ शकत नसतील तर ते शिक्षण कुचकामी ठरते. महिलांना 
या व्यवस्थेमध्ये अज्ञान आणि अंधविश्वास मध्ये ढकलून 
त्यांना गुलाम बनवून विकासाचे सर्व दरवाजे बंद केले होते. 
घरातील पुरुषांसोबत जेवता येत नव्हते, चार चौघात बसता 
येत नव्हते, प्रत्येक ठिकाणी महीलांना दुय्यम स्थान दिले 
जायचे, एवढ्या बिकट परिस्थिती मधुन महिलांना मानसिक 
स्वातंत्र्य देऊन महिलांच्या गुलामाच्या बंधनाला तोडून 
सलामी मिळेल एवढा मान सन्मान मिळवून देऊन विज्ञानाचा 
मार्ग दिला तरीही आज बहुतांश महिला शिक्षीत असुनही 
अज्ञानी व अंधविश्वास मध्ये फसलेल्या आहेत. अंधविश्वास 
याचा संबंध धर्माशी जोडणे आणि अंधविश्वासाला विरोध 
करणाऱ्यांना धर्म विरोधी समजणे हे वैचारिक बेईमानी चे 
लक्षण आहे. आज शिक्षीत महिलाच नाही तर पुरुष सुद्धां 
वैचारिक बेईमानी करताना दिसतात. ज्यांनी देशातील सर्व 
नागरिकांना शिक्षण हक्क अधिकार मानसिक स्वातंत्र्य 
व समान संधी मिळायला पाहिजे जिवाचे राण केले त्या 
महापुरुषांचे विचार अजूनही स्विकारले नाही, वा त्याची 
जाणीव करून घेतली याला बेईमानी नाही तर काय म्हणावे. 
संस्कार व प्रामाणिक पणाच्या थापा मारणारे लोक म्हणतात 
ज्यांनी पायातील काटा काढला त्यांचे उपकार विसरु नाही, 

ज्यांचे मिठ खाल्ले त्यांना बेईमान होऊ नाही. मग फुले 
दाम्पत्य व डॉ बाबासाहेब आंबेडकर यांनी केलेल्या कार्याची 
ज्यांना जाणीवच नाही त्यांना काय म्हणावे? पुण्यामध्ये 
हजारो च्या संख्येने महिला गणपती च्या ठिकाणी एकाच 
रंगाची साडी घालून गेल्या आणि आरती केली. चांगली गोष्ट 
आहे. महीलांनी काय घालावे काय घालु नये, कुठे जावे 
कुठे जाऊ नये याचा सर्व अधिकार महिलांचाच आहे त्यावर 
कोणीही बंधने आणू शकत नाही. कारण संविधानाने त्यांना 
तो अधिकार व संरक्षण दिले आहे. परंतु हजारो च्या संख्येने 
गणपतीला जाणाऱ्या महिला तेथुनच जवळच असलेल्या 
महिलांची पहिली शाळा असलेल्या भिडे वाड्याकडे जात 
नाहीत तेव्हा मात्र मनाला वेदना होतात. ज्यांनी महिलांच्या 
शिक्षणाची स्वतः च्या संसाराचा विचार केला नाही, पदरमोड 
करून, लोकांच्या विरोधाला न जुमानता महिलांना शिक्षण 
दिले, आणि जेथुन महिलांच्या शिक्षणाची सुरवात झाली ती 
जागा महिलांना जिवापेक्षा जात्र प्रिय असायला पाहिजे ती 
जागा आता अंतिम घटका मोजत आहे व महिलांना त्याचे 

काही घेण देणे नाही. थोडक्यात ज्यांनी शिक्षण 
दिले त्यांचाच बेईमान झाल्याचे हे उदाहरण 

होय. दुसरी बाब म्हणजे शिक्षणाच्या 
माध्यमातून माणसाचा मेंदु हा जागृत 
होऊन सत्य असत्या मधला फरक 
समजायला पाहिजे व डोक्यातील 
अंधविश्वास हा झटकून टाकायला 

पाहिजे पण प्रत्यक्षात असे होताना दिसत 
नाही. अंधविश्वासाचा संबंध धर्माशी जोडून 

अंधविश्वास जोपासला जातो व विज्ञानवादाची 
थट्टा केली जाते यालाच शिक्षणाची ही थट्टा म्हणतात. कारण 
या देशात पुरोगामी महाराष्ट्रात मुर्तीकाराने बनवलेल्या 
गणपतीची मुर्ती दुध पिते, त्या मुर्तीला थंडी वाजते, ताप येते 
आणि विशेष डॉक्टर मुर्तीला तपासून औषधोपचार करतात, 
मुर्तीकाराने बनवलेल्या मुर्तीच्या डोळ्यातून अश्रु येतात 
आणि यावर ज्यांचा विश्वास बसतो त्या लोकांच्या बुद्धीची 
व शिक्षणाची किव येते. धर्माच्या नावाखाली भोंदुला वंदन 
केले जाते, भोंदु भक्तीच्या नावाखाली बायकांचा भोग घेतात 
तरीही लोकांना चिड येत नाही हेच माणसिक गुलामीचे 
लक्षण आहे. भोंदुगीरी करून महिलांचा उपभोग घेण्याचे 
प्रमाण शिक्षीत वर्गात जास्त आढळून येते मग शिक्षणाचा 
फायदा काय? याचे उत्तर अजूनही बाकी असते. भोंदुगीरी 
करणाऱ्या लोकांसमोर स्वतःला शिक्षीत समजणारे लोक 
केवळ धर्माच्या नावाखाली मेंदुचा वापर न करता नतमस्तक 
होतात तेव्हा शिक्षण अंतिम घटका मोजत आहे असे दिसुन 
येते. अंगठेबहाद्दर भोंदु शिक्षीत व्यक्तीकडून धर्माच्या 
नावावर आर्थिक माणसिक व शारीरिक पिळवणूक करतो. 
आणि स्वतः ला शिक्षीत समजणाऱ्याला त्याची जाणीव राहत 
नाही तेव्हा त्याला शिक्षीत म्हणायचे का हा प्रश्न सहज 
निर्माण होतो. अंधविश्वास जोपासुन शिक्षणाचा डोंबारा 

मिरवणाऱ्यांना आयुष्यात नेमकं काय साध्य करायचे असते 
हे त्यालाच कळत नाही. मागील एका महिन्यातील पुण्यातील 
दोन घटना बघितल्या तर आपल्या लक्षात येईल कि धर्माच्या 
नावाखाली अंधविश्वास व थोतांड किती प्रमाणात जोपासले 
जात आहे. पहिली घटना म्हणजे इंजिनिअर असलेल्या 
तरुणाला लाखोंचा पगार घरात सुख शांती नाही म्हणून एका 
मांत्रीकाकडून पुजा अर्चा करण्याचे ठरवतो. तो मांत्रिक, 
जोतिष काय असेल तो काहीच महिन्यात या तरुणांची पुजा 
विधीच्या नावाखाली तिस लाखांपेक्षा जास्त पिळवणूक 
करतो. तिस लाखापेक्षा जास्त खर्च करून ही घरात सुख 
समाधान नाही याची जाणीव झाल्यावर तो फसवणूकीचा 
गुन्हा दाखल करतो. मुळात विषय हा आहे कि एवढा पैसा 
सुख समाधान मिळवण्यासाठी केवळ अंधविश्वासामुळे भोंदू 
जोतिषाला देणाऱ्या लोकांना शिक्षीत म्हणायचे का? आणि 
जोतिषाच्या घरी सुख समाधान विकण्याचे दुकान आहे 
का? हे ज्याला समजत नाही त्याला गुलाम नाही तर काय 
म्हणावे? तिस लाखापेक्षा जास्त पैशाची पिळवणूक झाल्यावर 
त्या घरात कसे वातावरण असेल हे आपण फक्त कल्पनाच 
करू शकतो. दुसरी घटना म्हणजे एका महिला कॉन्स्टेबल 
चा पती बेरोजगार असतो. त्याला नोकरी मिळावी व नोकरी 
चा योग यावा म्हणून महिला कॉस्टेबल एका मांत्रीकाकडून 
पुजा अर्चा करून घेते. जेणेकरून पतीला नोकरी मिळेल. 
पती आजही बेरोजगार आहे परंतु त्याच महिला कॉस्टेबल ने 
त्याच मांत्रिका विरोधात सलग पाच वर्ष लैंगिक अत्याचार 
केल्याचा गुन्हा दाखल केला. म्हणजे पुजा विधीच्या 
नावाखाली आपले लैंगिक शोषण होत आहे हे कळायला 
पाच वर्ष लागले. तर त्या शिक्षणाचा, नोकरीचा फायदा 
काय? धर्माच्या व अंधविश्वासाच्या नावाखाली असे अनेक 
प्रकार येथे घडत असतात. मग भारत साक्षरतेकडे वाटचाल 
करत असताना डोक्यात धर्मांधता व अंधविश्वास जोपासुन 
आजही माणसिक गुलामीच सिद्ध होत आहे तर शिक्षण 
कशासाठी? ज्यांनी अंधविश्वास, थोतांड पाखंड भोंदुगीरी 
झुगारून माणसाला मानसिक स्वातंत्र्य मिळवून देणाऱ्या 
महापुरुषांचे व संताचे विचार आजही पचणी पडणारे तर नाही 
परंतु ज्यांना आपली फसवणूक कुठे होते, आपले हित कशात 
आहे याची जाणीव नाही ते मंतीमंद लोक महापुरुष व संताना 
जातीत बंद करून त्यांचे विचार व कार्य समजून घेत नाहीत 
यालाच तर नैतिक बेईमानी म्हणतात. देशातील प्रत्येक 
माणसाला सामाजिक मानसिक प्रगती करायची असेल तर 
फुले शाहु आंबेडकर व संताच्या विचारधारेशिवाय पर्याय 
नाही. फुले शाहु आंबेडकर विचारधारा माणसिक बंधने 
तोडून माणसालख जागृत बनवते, मान सन्मान स्वाभाविक 
निर्माण करून शिक्षणाकडे वळवते. आणि विषेश म्हणजे 
सर्व काही फुकटात  मिळते या साठी होम हवन दक्षिणा 
देण्याची गरज नाही. फक्त स्वतःच्या मनात प्रामाणिक पणा 
पाहिजे तरच महापुरुष व संत समजतील आणि शिक्षणाचा 
योग्य अर्थ कळेल.

शिक्षण पूर्ण झाल्यावर त्यांनी काहीकाळ नोकरीही 
केली मात्र नोकरीत त्यांचे मन रमले नाही. 
लवकरच त्यांनी नोकरी सोडून  चित्रपटाची वाट 
धरली. प्रभात कंपनीच्या हम एक है या चित्रपटातून 
त्यांनी हिंदी चित्रपट सृष्टीत प्रवेश केला. मात्र 
त्यानंतर त्यांचे काही चित्रपट आपटले. त्यांच्याच 
कंपनीचा म्हणजे नवकेतनचा अफसर हा चित्रपट 
देखील पडला मात्र या अपयशाने ते डगमगले 
नाही. अपना भी टाइम आयेगा.... असे ते त्यावेळी 
निर्मात्यांना  म्हणत असत त्यांनी अभिनय केलेला 
बाजी हा चित्रपट पडद्यावर आला आणि त्यांचे 
हे बोल खरे ठरले. बाजी हा चित्रपट तिकीट 
बारीवर यशस्वी ठरला. या चित्रपटातील गाणीही 
लोकप्रिय झाली या चित्रपटाने त्यांना नायक 
म्हणून मान्यता दिली. या चित्रपटानंतर त्यांनी 
मागे वळून पाहिले नाही. केसांचा तुरा, गुलछबू 
आणि देखणी चेहरेपट्टी यामुळे उठून दिसणाऱ्या  

व्यक्तिमत्त्वाने प्रेक्षकांच्या हृदयात स्थान मिळवले. 
ते प्रेक्षकांचे आवडते नायक बनले. त्यांचे सर्व 
चित्रपट हिट होऊ लागले. बाजी, मुनीमजी, दुष्मन, 
कालाबाजार, सीआयडी, पेईंग गेस्ट, गॅम्बलर , 
तेरे घर के सामने, काला पाणी, जाल, गाईड, तेरे 
घर के सामने, छुपा रुस्तम, हरे रामा हरे कृष्णा, 
हिरा पन्ना, देस परदेस, ज्वेल थिप, जॉनी मेरा 
नाम,  अव्वल नंबर, स्वामी दादा असे त्यांचे सर्वच 
चित्रपट यशस्वी ठरले. १९५० ते १९७० असे 
जवळपास दोन दशके त्यांनी हिंदी चित्रपट सृष्टीवर 
अधिराज्य गाजवले. राज कपूर आणि दिलीप कुमार 
यांच्यासारख्या तगड्या नायकांसमोर त्यांनी मोठे 
आव्हान उभे केले. त्याकाळात या तिघांना हिंदी 
चित्रपट सृष्टीतील त्रिदेव असे म्हंटले जायचे कारण 
या तिघांनी तो काळ अक्षरशः गाजवून सोडला 
होता. देव आनंद आणि राज कपूर यांच्यापेक्षा 
देव आनंद यांचे चाहते अधिक होते विशेषतः त्या 

काळातील तरुणाईने त्यांना डोक्यावर घेतले होते. 
त्यांचा चित्रपट फर्स्ट डे फर्स्ट शो पाहण्यासाठी 
तरुण कॉलेज सोडून चित्रपट गृहाबाहेर रांगेत 
उभे असायचे. तरुण मुली तर त्यांच्यासाठी 
अक्षरशः वेड्या झाल्या होत्या. त्यांची एक झलक 
पाहण्यासाठी मुली घरातून पळून मुंबईला येत 
असत. त्यांच्या यशात त्यांच्या गाण्यांचा देखील  

खूप मोठा वाटा आहे. त्यांच्या बहुतेक चित्रपटाला 
सचिन देव बर्मन यांचे संगीत लाभले. सदाबहार 
गायक किशोर कुमार हे त्यांच्यासाठी गाणी गात. 
संगीतकार सचिन देव बर्मन,  गायक किशोर कुमार 
आणि पडद्यावरील नायक देव आनंद हे त्रिकुट असे 
काही जमले की त्यांच्या अनेक गाण्यांनी इतिहास 
घडवला. तू कहा ये बता, देखो रुठो ना करो, एक 
घर बनाएंगे तेरे घर के सामने, दिल का भवर करे 
रे पुकार, गाता रहे मेरा दिल,  मै जिंदगी का साथ 
निभाता चला गया,  चुडी नही मेरा दिल दिल है 
दिल, फुलो का तारों का सबका कहना है, दिन 
ढल जाये, छोड दो आंचल जमाना क्या कहेगा 
यासारखी त्यांची असंख्य गाणी आजही लोकप्रिय 
आहेत. आजही ही गाणी आवर्जुन ऐकली जातात.  
देव आनंद यांनी केवळ चित्रपटात अभिनयच केला 
असे नव्हे तर त्यांनी काही चित्रपटांसाठी पटकथा 
लेखन केले तर काही चित्रपटांचे दिग्दर्शनही 

केले. आंधिया, हरे रामा हरे कृष्णा, हम नौजवान, 
अव्वल नंबर, प्यार का तराना, गँगस्टर, मै सोलह 
बरस की, सेन्सॉर या चित्रपटासाठी त्यांनी पटकथा 
लेखन केले तर हिरा पन्ना, देस परदेस, लूटमार, 
स्वामी दादा, सच्चे का बोलबाला, अव्वल नंबर 
अशा काही चित्रपटांचे दिग्दर्शनही केले. त्यांना 
अनेक पुरस्कारही मिळाले. अभिनयासाठी त्यांना 
अनेक फिल्मफेअर पुरस्कार तर मिळालेच पण 
भारत सरकार कडूनही त्यांना मानाचा पद्मभूषण 
पुरस्कार मिळाला. चित्रपट सृष्टीतील सर्वोच्च 
पुरस्कार समजला जाणारा दादासाहेब फाळके 
पुरस्कारही त्यांना मिळाला. ३ डिसेंबर २०११ रोजी 
त्यांचे निधन झाले. जवळपास पाच दशकांहून 
अधिक काळ आपल्या अभिनयाने चित्रपट 
रसिकांच्या मनावर मोहिनी घालणाऱ्या या सदाबहार 
अभिनेत्याला त्याच्या १०० व्या जयंतीनिमित्त विनम्र 
अभिवादन!     



वर्तमान
मंगळवार, २६ सप्टेंबर २०२३ ५

9665544629

Indian, Continental,  
Italian, Chinese, Chat, 

Pavbhaji, Shakes, Desserts

AURANGABAD

GHAI TOWER, BESIDE RAJ 
CLOTH, CANNAUGHT GARDEN, 

CHHATRAPATI SAMBHAJINAGAR

MULTI-CUISINE FAMILY RESTRO

खळबळजनक खळबळजनक 
कॉम्प्युटर, लॅपब्टॉप, 
प्रिंटर, सीसीटीव्ही 

Sales & Services

9420405928

Business Katta Business Katta महाराष्ट्रमहाराष्ट्र

नवीन कॉम्प्युटर

दोन कॅमेरा सेटअप चार कॅमेरा सेटअप

जुने कॉम्प्युटर जुने लॅपटॉप9900/-

7900/- 9900/-

5900/- 6900/-

Generator, Lighting, Mandap, 
Open Mandap, DJ Sound, Stage, 

Chairs & Garden Decorate

DARZI BAZAR, CANTONMENT, 
CHHATRAPATI SAMBHAJINAGAR

Baiju Anna

Abhijeet Shukla
86239043128623904312

97658262529765826252  

मंडप डेकोरेटर्स
ितरुपती 

बीमारियों से बचने के लिए अपनी बीमारियों से बचने के लिए अपनी 
इम्युनिटी बढ़ाएंइम्युनिटी बढ़ाएं

ना.मुनगंटीवार यांनी घेतला बॉटनिकल गार्डन येथील कामांचा आढावा
उद्योजकांनीही सीएसआर अतंर्गत कामांचा सहभाग वाढवावा

आधुनिक केसरी न्यूज 

चंद्रपूर : जिल्ह्यात विविध खनिज संपत्ती व वनसंपत्ती आहे. जिल्हा 
प्रदूषणाच्या व तापमानाच्या बाबतीत देखील प्रथम क्रमांकावर 
आहे. याठिकाणी अनेक उद्योगधंदे/कंपन्या असून येथील कंपन्यांनी 
जिल्ह्यातील विकासाची नाविन्यपूर्ण कामे पुर्णत्वास नेण्यासाठी 
सी.एस.आर. निधी उपलब्ध करुन देऊन जिल्ह्याचा गौरव 
वाढविण्याकरीता योगदान द्यावे, असे प्रतिपादन राज्याचे वने, 
सांस्कृतिक कार्य व मत्स्यव्यवसाय मंत्री तथा जिल्ह्याचे पालकमंत्री 
सुधीर मुनगंटीवार यांनी यावेळी केले. श्रद्धेय अटलबिहारी वाजपेयी 
वनस्पती उद्यान (बॉटनिकल गार्डन) येथे आढावा बैठकीत ते 
बोलत होते. 
बैठकीला वनविभागाचे प्रधान सचिव (वने) वेणुगोपाल 
रेड्डी, मुख्य कार्यकारी अधिकारी विवेक जॉन्सन, प्रधान मुख्य 
वनसंरक्षक(वनबल प्रमुख)शैलेश टेंभुर्णीकर, प्रधान मुख्य 
वनसंरक्षक(वन्यजीव) महिप गुप्ता, वन अकादमीचे संचालक 
एम.एस.रेड्डी, ताडोबा अंधारी व्याघ्र प्रकल्पाचे क्षेत्र संचालक डॉ. 
जितेंद्र रामगांवकर, सार्वजनिक बांधकाम विभागाचे अधिक्षक 
अभियंता अरुण गाडेगोणे, सार्वजनिक बांधकाम विभाग 
(विद्युत) चे अधिक्षक अभियंता हेमंत पाटील, उपवनसंरक्षक 
श्वेता बोड्डू, उपविभागीय अधिकारी स्नेहल रहाटे, बल्लारपूरच्या 

तहसीलदार कांचन जगताप, खणिकर्म अधिकारी सुरेश नैताम, 
सीएसआर कमिटीचे अध्यक्ष, विविध कंपन्यांचे प्रतिनिधी तसेच 
वनाधिकाऱ्यांची उपस्थिती होती.जिल्ह्याच्या विकासाकरीता 
नाविन्यपूर्ण कामांमध्ये कंपन्यांनी सीएसआर निधी उपलब्ध करुन 
योगदान द्यावे, असे सांगून पालकमंत्री सुधीर मुनगंटीवार म्हणाले, 
जगातील सर्वात जास्त वाघ या जिल्ह्यात आहे. अयोध्या येथे 
प्रभू रामाच्या मंदिरासाठी लागणारे काष्ठ हे चंद्रपूर जिल्ह्यातून 
पाठविण्यात आले. तर सेंट्रल विस्टा(नवीन संसद)चा दरवाजा 
येथील लाकडापासून निर्मित आहे, हे जिल्ह्याचे सौभाग्य आहे. 
जिल्ह्याचा गौरव पुढे नेण्यासाठी देशातील 32 सैनिकी शाळांमधून 
अतिउत्तम अशी जिल्ह्यातील सैनिक शाळा आहे. मैसूरच्या 
आय.ए.एस अकादमीपेक्षा वनविभागाची फॉरेस्ट अकादमी अतिशय 
उत्तम आहे. 
तसेच चंद्रपूर-गडचिरोली जंगलक्षेत्राचा गौरव म्हणून जोडण्यासाठी 
सर्वप्रथम बांबू संशोधन व प्रशिक्षण केंद्र या ठिकाणी उभारण्यात 
आले, हे केंद्र रोजगार देणारे केंद्र बनेल, असा विश्वास पालकमंत्री 
श्री. मुनगंटीवार यांनी यावेळी व्यक्त केला. 50 एकरमध्ये 600 
कोटी रुपये खर्च करून भव्य असे एस.एन.डी.टी विद्यापीठाचे 
उपकेंद्र उभे राहत आहे. यामध्ये महिलांना स्वयंरोजगाराचे प्रशिक्षण 
देणारे 62 कोर्सेस सुरू होत आहे. त्यासोबतच, आशियातील 
पहिले महिलांसाठीचे ट्रेडिशनल स्टेडियम या ठिकाणी तयार 

होत आहे. जिल्ह्याचा गौरव म्हणून देशातील पहिल्या तीन 
स्टेडियममध्ये सैनिक स्कूल येथील फुटबॉल स्टेडियमला 
युरोपियन फुटबॉल असोसिएशनने मान्यता दिली. संपूर्ण महाराष्ट्रात 
स्मार्ट सिंथेटिक ट्रॅक फक्त तीनच असून ते चंद्रपूर जिल्ह्यातील 
बल्लारपूर स्टेडियम, सैनिक स्कूल व चंद्रपूर जिल्हा स्टेडियम या 
ठिकाणी आहे. जिल्हा प्रदूषणात तसेच तापमानात देखील प्रथम 
क्रमांकावर आहे. त्याचप्रमाणे बॉटनिकल गार्डन देखील जगात 
प्रथम क्रमांकावर रहावे. रणवीर कपूर, टायगर श्रॉफ व अभिषेक 
बच्चन या अभिनेत्यांनी चंद्रपूरच्या फुटबॉल ग्राउंडवर खेळण्याची 
उत्सुकता दर्शविली हे जिल्हयासाठी अभिमानाची बाब असल्याचे 

ते म्हणाले. पुढे बोलतांना वनमंत्री मुनगंटीवार म्हणाले, चंद्रपूरचा 
गौरव वाढविण्यासाठी सर्वांनी एकत्र व समन्वयाने काम करण्याची 
भावना ठेवावी. येथील कंपन्या स्थानिक गावांच्या मागणीला धरून 
सी.एस.आरच्या माध्यमातून वाटर प्युरिफायर, गावातील छोटे-मोठे 
रस्ते पूर्ण करून देतात. जिल्ह्यात निधीची कुठलीही कमतरता नाही. 
मात्र, एखाद्या विकासकामांचे इस्टिमेट करतांना प्रशासन/शासनास 
अडचणी निर्माण होतात. व हे इस्टिमेट तयार करताना महीने व 
वर्ष लागतात. 
कंपनी त्यांच्या सीएसआर निधीमधून जे साहित्य खरेदी करतात ते 
प्रशासन त्यांच्या डीपीडीसीतून खर्च करू शकते. कंपन्यांनी त्यांचा 
सीएसआर निधी अशा ठिकाणी खर्च करावा, ज्याठिकाणी प्रशासन/
शासनास कामे करतांना व कामाचे इस्टिमेट तयार करताना वर्ष 
लागतात. एखाद्या कंत्राटदारास काम गेल्यास सदर कंत्राटदार 6 
महिन्याच्या कार्याला 7 वर्ष लावतात. चंद्रपुरात एकूण 1 हजार 
345 उद्योग आहेत. यामध्ये ग्रीनझोन मध्ये 708, ऑरेंज झोन 
354 तर रेड झोन मध्ये 283 उद्योग आहेत. तसेच प्रदूषणात 
ज्या उद्योगाचा काहीही संबंध व भागीदारी नाही, अशा टाटा ग्रुपने 
100 कोटी रुपये टाटा कॅन्सर हॉस्पिटलच्या निर्मितीसाठी उपलब्ध 
करून दिलेत. रेड झोनमधील कंपन्यांनी याबाबत मुल्यांकन 
करुन आत्मचिंतन करण्याची आवश्यकता असल्याचे पालकमंत्री 
मुनगंटीवार म्हणाले.

वाशीम जिल्ह्यात वीज पडून महिलेचा मृत्यू, चार जनावरेही दगावली
आधुनिक केसरी न्यूज 

वाशीम : प्रदीर्घ विश्रांतीनंतर जिल्ह्यात 
विजेच्या कडकडाटासह जोरदार पाऊस 
झाला. दरम्यान, तालुक्यातील अनसिंग 
येथील नफिजा परवीन शेख रफीक (३०) 
यांचा वीज कोसळल्याने मृत्यू झाला तर इतर 

ठिकाणी चार जनावरे दगावलीत. बुधवारी 
रात्री जिल्ह्यातील काही भागात पावसाने हजेरी 
लावली होती. 
गुरुवारी दुपारनंतर अचानक ढग दाटून आले 
आणि विजेच्या कडकडाटासह जिल्ह्यात 
जोरदार पाऊस झाला. या दरम्यान अनेक 
ठिकाणी विजेमुळे जीवितहानी झाली. वाशीम 

तालुक्यातील मौजे अनसिंग येथील नफिजा 
परवीन शेख रफिक यांच्या अंगावर वीज 
कोसळली. यात त्यांचा मृत्यू झाला. रिसोड 
तालुक्यातील मौजे नेतन्सा येथील तुकाराम 
विठोबा बाजड यांच्या शेतात असलेली गाय 
व म्हैस आणि मानोरा तालुक्यातील मौजे 
रुई येथील शेतकरी सुनील वैजनाथ जंगम 

यांचे मालकीचे दोन बैल विज पडून मृत 
पावले. दरम्यान, जिल्ह्यातील वाशिम, रिसोड 
आणि मालेगाव तालुक्यात पावसाचे प्रमाण 
अत्यल्प आहे. त्यामुळे अनेक प्रकल्पांतदेखील 
पाणीसाठा कमीच आहे. पावसाच्या सरासरीचा 
विचार करता अद्यापही २१ टक्के तूट असून 
दमदार पावसाची प्रतीक्षा कायम आहे.

खावे पाहण्यासाठी 
जळगावात जनसागर

आधुनिक केसरी न्यूज 

जळगाव : शहरात सार्वजनिक मंडळांतील गणपती 
दर्शनासाठी भक्तांमध्ये आतुरता दिसून येत आहे. देखावे, 
आरास पाहण्यासाठी आलेल्या गणेशभक्तांमुळे शहराला 
सायंकाळी यात्रेचे स्वरूप येते. यानिमित्ताने रस्त्यांवरच 
ठाण मांडलेल्या विविध वस्तू व्यावसायिकांचीही चांदी 
होत असून, दिवसाला सुमारे दीड कोटींवर उलाढाल 
होत आहे. त्यात परराज्यांतील व्यावसायिकांचा सर्वाधिक 
समावेश आहे. टवाळखोरांकडून अधिक त्रास असल्याचे 
विक्रेत्या महिलांकडून सांगण्यात आले. महापालिका, 
पोलीस व जिल्हा प्रशासनाकडून विसर्जनाबाबतचे 
नियोजन करण्यात आले आहे.
गणेश मंडळांनी केलेले देखावे पाहण्यासारखे 
असून, त्यात चांद्रयान-३ या देखाव्यासह धार्मिक व 
समाजप्रबोधन करणार्‍या देखाव्यांचे आकर्षण आहे. 
अखेरच्या दोन दिवसांत देखावे पाहण्यासाठी आणखी 
गर्दी उसळणार असून, मंडळांच्या कार्यकर्त्यांसह 
पोलिसांकडून त्याबाबतचे नियोजन करण्यात आले आहे. 
नेहरू चौक ते टॉवर चौक, विसनजीनगर, बळिरामपेठ, 
नवीपेठ, जयकिसनवाडी, रेल्वेस्थानक रस्ता आदी भागांत 
सर्वाधिक सार्वजनिक मंडळे असल्याने परिसराला यात्रेचे 
स्वरूप येत आहे. शहरातील सर्व पोलीस ठाण्यांसह शहर 
वाहतूक शाखेचे अधिकारी, कर्मचारी बंदोबस्ताकामी 
दिमतीला आहेत. ते रात्री बारापर्यंत कर्तव्यावर 
असतात. शहरातील नेहरू चौक, टॉवर चौक, शनिपेठ, 
विसनजीनगर या दोन-तीन किलोमीटर परिघात सर्वाधिक 
सार्वजनिक गणेश मंडळांनी विविध विषयांवर देखावे 
साकारले आहेत. या परिसरात दुपारी तीनपासून सुमारे 
साडेतीन हजारांवर व्यावसायिकांकडून दुकाने थाटली 
जात आहेत. मात्र, यात परराज्यांतील व्यावसायिकांचा 
सुमारे ८० टक्क्यांवर सहभाग आहे. त्यांच्याकडे मुलांसाठी 
चिनी बनावटीच्या वस्तूंसह महिलांसाठीच्या साजश्रृंगाराचे 
साहित्य सर्वाधिक विक्रीसाठी आहेत. 

खाजगीकरण : एक गंभीर समस्या

प्रमाणपत्रातील उपाधी: विद्यासागर!

लोककल्याणकारी  क्रांतिकारक संत तुकाराम महाराज

आधुनिक केसरी 

शिक्षण क्षेत्रात खाजगीकरणाला वाव देणे ही अत्यंत घातक समस्या होत आह.ेएकीकडे शिक्षणाचा अधिकार अधिनियम काढून बालकांना शिक्षण देणे मूलभूत अधिकार म्हणायचे आणि त्याच 
शिक्षणावर आपला हक्क सोड करून कॉर्पोरेट सेक्शनला देणे कितपत योग्य आह.ेकोणत्याही कंपनीने शाळा विकत घेतल्यास 'नफा' कमविणे हाच त्यांचा प्रमुख उद्देश असू शकतो.सध्या 

बाह्य यंत्रणेद्वारे ५ किवा १० वर्षासाठी भौतिक सोयी-सुविधा व गणुवत्तापूर्ण शिक्षण देण्यासाठी काढलेला शासननिर्णय म्हणजे ग्रामीण भागातील विद्यार्थ्यांना शिक्षणाच्या सोयीपासून वंचित 
ठेवण्याचा हा प्रकार आह.े

आधुनिक केसरी 

ईश्वरचंद्रांनी आपल्या आयुष्यात पषु्कळ धन मिळविले; पण त ेसारे त्यांनी दःुखी, कष्टी, दलित, अपमानित, उपके्षित ह्यांच्या साह्यार्थ खर्चिले. त्यांची स्वतःची राहणी अगदी साधी होती. त े
अज्ञेयवादी होत.े देव, धर्म, अध्यात्म इत्यादींच्या गुतं्यात त्यांनी स्वतःला कधीच अडकवून घेतले नाही. "मी वास्तव जगाचा व त्यात राहणाऱ्या जीवांचाच विचार करीत असतो. माणुसकीने वागणे 

हाच मी माझा धर्म मानतो", असे त ेम्हणत. हा आपला धर्म त्यांनी आयुष्याच्या अखेरीसपर्यंत निष्ठापूर्वक आचरिला आणि त्यामुळे सारे जग त्यांना विद्यासागर म्हणून ओळखत असले, तरी 
बंगालमधील सर्वसामान्य जनता त्यांना दयासागर म्हणूनच अधिक ओळखत.े 

समाजातील दानशूर व्यक्तीला शाळा 
दिल्यानंतर काही वर्षे स्वतःचे पैसे गुंतवणूक 
करेल पण नंतर अवाजवी फि वाढ केल्यास 
गरीब,वंचित,दुर्बल,स्थलांतरित बालकांपर्यंत शिक्षण 
पोहचेल का? ही भविष्यकाळातील अत्यंत घातक 
समस्या ठरू शकते हे नाकारता येत नाही. 
शिक्षण,आरोग्य ही सामान्य जनतेची मूलभूत 
गरज ठरलेली आहे.स्वास्थ्य सुदृढ राहण्यासाठी 
सरकारी दवाखाने जशी आवश्यक बाब आहे 
अगदी तेवढीच महत्वपूर्ण बाब म्हणजे शिक्षण होय.
एखाद्या देशाला नेस्तनाबूत करण्यासाठी कोणत्याही 
शस्त्रांची गरज नाही तर त्या देशातील शिक्षणाचा 
दर्जा खालावल्यास आपोआप देशाची पिछेहाट 
झाल्यावाचून राहणार नाही त्यामुळे राज्यातील 
शिक्षण धोरणात आमूलाग्र बदल करण्याच्या 
उद्देशाने राबविलेली "दत्तक शाळा योजना" हा 
उपक्रम सामान्य जनतेच्या तुलनेत निंदनीय आहे 
आणि हे योग्य नाहीच.यातून दानवीर व्यक्तीच्या 
माध्यमातून श्रीमंत-गरीब दरी आणखी वृंदावत 
जाण्याची भीती आहे.भांडवलशाही व्यवस्था 
आणखी वाढीस येण्याची शक्यता नाकारता 
येत नाही म्हणून समताधिष्ठित समाज निर्माण 
होण्यासाठी असले घातक निर्णय सरकारने रद्द 
करावे, हे निर्णय हाणून पाडण्यासाठी शेतकरी,क

र्मचारी,मजूर,कामगार,बेरोजगार यांनी जागृत राहून 
'एकता' दाखवायला हवी.नाहीतर पुलाखालून पाणी 
गेल्यानंतर ओरडून काहीही फायदा होणार नाही हे 
मात्र खरे आहे. 
तिसरे राष्ट्रीय शैक्षणिक धोरण सध्या नव्याने 
अस्तित्वात आलेले आहे.कौशल्य आधारित शिक्षण 
देण्याचे प्रावधान त्यात आहे.त्यात 'कॉम्प्लेक्स 
स्कुल' ही संकल्पना आहे.कांग्रेस पक्षाने 'गाव तिथे 
शाळा' हे तत्व अवलंबिले होते.ग्रामीण भागातील 

एकही मूल शिक्षणापासून वंचित राहू नये ही 
प्रांजळ अपेक्षा होती पण सध्याची परिस्थिती 
लक्षात घेता चार-पाच गावातील मुले एकत्र करून 
'समूहशाळा' निर्माण करण्याचा घातलेला घाट 
हा ग्रामीण विद्यार्थ्यांवर एक प्रकारचा अन्यायच 
आहे असे म्हटल्यास चुकीचे होणार नाही.रशिया 
सारख्या देशात एका विद्यार्थ्याच्या शिक्षणासाठी 
ये-जा करण्यास्तव ट्रेन पाठविली जाते.पण आपल्या 
भारत देशात याउलट परिस्थिती दिसून येते त्यामुळे 

आजचे राजकीय सत्ताधीश शिक्षणाच्या बाबतीत 
किती जागृत आहे हे यावरून तुम्हाला दिसून 
येईल.भारतीय संविधानात देशाच्या सकल राष्ट्रीय 
उत्पनाच्या सहा टक्के रक्कम खर्च करावयाची 
असते पण शिक्षणावर अमाप खर्च होत असल्याचे 
आव आणून कंपनीला शाळा दत्तक देण्याचे 
प्रायोजन म्हणजे स्वतः सरकारकडील हक्क सोड 
कंपनीकडे देत असल्याचे स्पष्ट निर्देश मिळत आहे 
त्यामुळे शिक्षणात अश्या प्रकारचा होत असलेला 
कब्जा यावरून कोठे नेऊन ठेवलाय महाराष्ट्र 
माझा? असा प्रश्न विचारल्या विना प्रश्न सुटणार 
नाही. शिक्षण हे वाघिणीचे दूध आहे आणि जो 
प्राशन करेल तो गुरगुरल्याशिवाय राहणार नाही 
हे बाबासाहेबांनी सांगितले आहे पण सरकार 
हेच शिक्षण कार्पोरेट सेक्शनच्या गळ्यात घालत 
असल्याने प्रश्नचिन्ह निर्माण झालेले आहे. 
आज सरकार प्रत्येक क्षेत्र खाजगिकरणाच्या 
वाटेवर टाकलेले आहे.सरकारी कंपन्यांचे होत 
असलेले खाजगिकरण देशाच्या हिताचे मुळीच 
नाही.विमानसेवा ही सर्वसामान्य जनतेसाठी नसून 
श्रीमंतासाठी आहे ती विमानसेवा खाजगीकरण 
केल्यास एक वेळचे ठीक आहे पण सामान्य 
जनतेच्या हितासाठी असणारी आरोग्य,शिक्षण 
यात देखील खाजगी कंपन्यांना दिली तर 

सामान्य जणांचे वाटोळे झाल्याशिवाय राहणार 
नाही त्यामुळे अत्यावश्यक गरज असलेल्या व 
जनतेच्या मुळाशी घाव घालत असलेली समस्यांचे 
खाजगिकरण करणे याला तीव्र विरोध करणे 
अत्यंत आवश्यक आहे अन्यथा सामान्य जनतेचे 
हाल होईल. जबरदस्ती होईल. वेठबिगारीची कामे 
देखील करावी लागणार आहे त्यामुळे राज्यातील 
शिक्षक,मजूर,कामगार, बेरोजगार, शेतकरी 
यांनी या गोष्टीला विरोध दर्शविला आहे. या 
खाजगिकरणाच्या विरोधात तीव्र मागणी करून 
रद्द करण्यासाठी एकजुटीने एकवटले आहे.'एकता 
मे शक्ती है' असे समजून प्रत्येक संघटनेने 
एकत्र येऊन त्याचा विरोध करावा.राज्यकर्ते हे 
देखील जनतेचे प्रतिनिधी आहेत आणि जनतेच्या 
विरोधात घेतलेले निर्णय रद्द करण्याचा अधिकार 
त्यांनाच आहे म्हणून एकत्र येऊन लढणे अत्यंत 
आवश्यक आहे. आधीच पेन्शनवर अधिक खर्च 
होत असल्याने जुनी पेन्शनचे खाजगीकरण करून 
नव्या कर्मचाऱ्यांची म्हातारपणाची भाकर हिरावली 
आहे. मागील आठ वर्षांपासून पेन्शनचा मुद्दा 
राजकीय पटलावर येऊन ठेपलेला आहे.आज 
या खाजगीकरणाच्या विरोधात रणशिंग पुकारले 
नाही तर उद्या हीच समस्या गंभीर रूप धारण 
केल्यावाचून राहणार नाही हे मात्र नक्की.

बंगालमधील एक श्रेष्ठ संस्कृत पंडित, लेखक 
व उदारमतवादी सुधारक. त्यांचा जन्म दि.२६ 
सप्टेंबर १८२० रोजी पश्चिम बंगालमध्ये 
मिदनापूर जिल्ह्यातील वीरसिंह या गावी झाला. 
त्यांच्या पित्याचे नाव ठाकूरदास आणि आईचे 
नाव भगवतीदेवी असे होते. कलकत्त्याच्या 
संस्कृत महाविद्यालयात त्यांनी उच्च शिक्षण 
घेतले. हिंदुधर्मशास्त्रविषयक परीक्षेत उत्तीर्ण 
झाल्याने मिळालेल्या प्रमाणपत्रात त्यांच्या नावापुढे 
विद्यासागर ही उपाधी लावली होती; म्हणून 
बंदोपाध्याय हे त्यांचे उपनाम मागे पडून विद्यासागर 
हेच नाव रूढ झाले. ते अठरा वर्षांचे असतानाच 
त्याच महाविद्यालयात व्याकरणाचे वर्ग घेण्याचे 
काम त्यांच्याकडे देण्यात आले. वयाच्या चौदाव्या 
वर्षी शत्रुघ्‍न भट्टाचार्य यांची कन्या दीनमयीदेवी 
हिच्याशी त्यांचा विवाह झाला. पंडित ईश्वरचंद्र 
यांनी शिक्षणखात्यात साध्या शिक्षकापासून ते 
शिक्षण निरीक्षकाच्या हुद्यापर्यंत काम केले. 
सरकारी शिक्षणखात्यात असताना त्यांनी ३५ नवीन 
बालिका विद्यालये उघडली. तसेच एक मध्यवर्ती 
अध्यापक विद्यालय व बंगालमधील प्रमुख शहरांत 
आदर्श- मॉडेल विद्यालये शिक्षणखात्यातर्फे 
स्थापना केली. संस्कृत महाविद्यालयात पूर्वी 
ब्राम्हणेतर विद्यार्थांना शिक्षण मिळत नसे; ते धोरण 

रद्द करून त्यांनी सर्व जातींच्या विद्यार्थ्यांस मुक्त 
प्रवेश दिला. सन १८५८ साली अधिकाऱ्यांशी 
मतभेद झाल्याने शिक्षणखात्यातून ते बाहेर पडले. 
त्यापूर्वीच विधवांच्या प्रश्नाकडे त्यांचे लक्ष गेले 
होते. स्वतः संस्कृत पंडित असल्याने पराशर 
संहितेत विधवाविवाहास मान्यता असल्याचा 
दाखला त्यांनी काढून दाखविला. सन १८५६ 
साली विधवाविवाहाचा अधिनियम संमत करून 
घेण्यात त्यांचा मोठा वाटा होता. विद्यासागर स्वतः 
कर्ते सुधारक होते. स्वतःच्या मुलींचे विवाह त्यांनी 
त्या चौदा-पंधरा वर्षांच्या होईपर्यंत केले नाहीत. 
आपल्या मुलाचे लग्‍न त्यांनी एका बालविधवेशी 
लावून दिले होते. कुलीन ब्राम्हणवर्गातील 
बहुपत्‍नीकत्वाची चाल, मद्यपान इ. अनिष्ट 
चालींविरुद्ध त्यांनी बंगालमध्ये चळवळी केल्या. 
ईश्वरचंद्र विद्यासागर हे आधुनिक बंगाली गद्याचे 
जनक समजले जातात. त्यांची भाषा सुबोध व 
सामान्य जनांना सहज समजेल अशी आहे. बंगाली 
भाषेच्या प्रकृतीला अनुरूप अशी गद्यशैली त्यांनी 
प्रचलित केली आणि त्यामुळेच बंगाली गद्याच्या 
जनकत्वाचा मान त्यांना दिला जातो. त्यांच्या पूर्वी 
राजा राममोहन रॉय यांनी गद्यशैली रूढ केली होती; 
पण ती पंडिती वळणाची होती. सर्वसामान्यांना 
ती सहजगम्य नव्हती. त्यांची स्वतःची प्रकृती 

तत्त्वचिंतकाची असल्याने भाषाशिल्पाकडे त्यांनी 
कधी लक्षच दिले नाही. ईश्वरचंद्रांची प्रकृती 
त्यांच्याहून भिन्न होती. ती जशी पंडिताची तशीच 
साहित्यरसिकाची व सामाजिक संस्कारकाची 
होती. म्हणून आजही त्यांचे साहित्य वाचले जाते. 
त्यांचे लेखन मुख्यतः बंगाली आणि संस्कृत 
भाषांत आहे. ईश्वरचंद्रांनी मुख्यतः शिक्षणाचा 
प्रसार, समाजसुधारणा आणि साहित्यनिर्मिती 
अशा त्रिविध भूमिकांतून लेखन केले. संस्कृत 
भाषेच्या सुलभ अध्ययनासाठी त्यांनी बोधोदय 

(१८५१), उपक्रमणिका (१८५१), ऋजुपाठ 
(३ भाग, १८५१-५२), व्याकरण कौमुदी (३ 
भाग, १८५३ व १८६२) व वर्णपरिचय (२ भाग, 
१८५५) हे ग्रंथ लिहिले. त्याचप्रमाणे बंगाली भाषा 
शिकण्यासाठी कथामाला (१८५६) तसेच शब्द 
मंजरी नावाचा शब्दकोश तयार केला. बांगलार 
इतिहास (१८४८), जीवन चरित (१८४९), 
चरितावलि (१८५६)  आणि भूगोल-खगोल-वर्णन 
(१८९२) हे ग्रंथ त्यांच्या ऐतिहासिक दृष्टिकोणाचे 
आणि चतुरस्र जिज्ञासेचे द्योतक आहेत. त्यांची 
पहिली साहित्यकृती वेताल पंचविंशति (१८४७) 
ही सुलभ बंगाली भाषेचे प्रतीक म्हणून आजही 
लोकप्रिय आहे. शकुंतला उपाख्यान (१८५४), 
सीतार वनबास (१८६०), आख्यान मंजरी 
(१८६३) आणि भ्रांतिविलास (१८६९) ह्या 
त्यांच्या इतर साहित्यकृती आहेत. पुनर्विवाहाच्या 
पुष्ट्यर्थ त्यांनी विधवाविवाह (१८५५) ग्रंथ 
लिहिला. विधवाविवाहाला पाठिंबा देणारे दाखले 
धर्मशास्त्रातूनच दाखविणारा आणि पंडितांना 
त्यांनी प्रमाणभूत मानलेल्या ग्रंथांच्या आधारेच 
निरुत्तर करणारा ग्रंथ म्हणून तो अद्वितीय ठरला. 
याव्यतिरिक्त विद्यासागर यांनी संस्कृत नाटकांचे 
तसेच महाभारतादी इतर बारा ग्रंथांचे संपादन 
केले आहे.  कलकत्त्यास भरलेल्या दरबारात 

त्यांना इंग्‍लंडच्या राणीकडून सन १८७७ साली 
बहुमानाची सनद मिळाली व पुढे सीआय्इ. ही 
पदवीही मिळाली. वैयक्तिक आचरणात विद्यासागर 
अत्यंत साधे परंतु निर्भय होते. समाजसुधारणेच्या 
बाबतीत विद्यासागर हे राजा राममोहन रॉय यांचे 
वारसच म्हणावे लागतील. त्यांच्या सामाजिक 
कार्यामागील निकोप बुद्धिवाद त्यांनी राजा राममोहन 
रॉय यांच्यापासूनच उचलला होता. ईश्वरचंद्रांनी 
आपल्या आयुष्यात पुष्कळ धन मिळविले; पण 
ते सारे त्यांनी दुःखी, कष्टी, दलित, अपमानित, 
उपेक्षित ह्यांच्या साह्यार्थ खर्चिले. त्यांची स्वतःची 
राहणी अगदी साधी होती. ते अज्ञेयवादी होते. देव, 
धर्म, अध्यात्म इत्यादींच्या गुंत्यात त्यांनी स्वतःला 
कधीच अडकवून घेतले नाही. "मी वास्तव जगाचा 
व त्यात राहणाऱ्या जीवांचाच विचार करीत असतो. 
माणुसकीने वागणे हाच मी माझा धर्म मानतो", 
असे ते म्हणत. हा आपला धर्म त्यांनी आयुष्याच्या 
अखेरीसपर्यंत निष्ठापूर्वक आचरिला आणि त्यामुळे 
सारे जग त्यांना विद्यासागर म्हणून ओळखत 
असले, तरी बंगालमधील सर्वसामान्य जनता 
त्यांना दयासागर म्हणूनच अधिक ओळखते. त्यांनी 
आपल्या नश्वर देहाचा त्याग दि.२९ जुलै १८९१ 
रोजी केला.!! बंगालच्या दयासागरास जयंतीनिमित्त 
विनम्र अभिवादन !!

आधुनिक केसरी 

संत तुकाराम महाराजांच्या या बोलण्यामागे दर्प 
नव्हता. अहंकार नव्हता. घमेंड नव्हती. उर्मटपणा 
नव्हता. होता तो नम्रतापूर्वक अभिमान! ज्ञान आणि 
गुणवत्ता ही कोणाची मक्तेदारी नाही. हे संत तुकाराम 
महाराजांनी ठासून सांगितले.

संत तुकाराम महाराजांनी जनतेला धनसंपत्तीचे, 
श्रमाचे आणि काटकसरीचे महत्त्व पटवून दिले. आपण 
कष्ट केले पाहिजे, चांगल्या मार्गाने पैसा कमावला 
पाहिजे,  त्याचा विनियोग विचारपूर्वक केला पाहिजे, 
असे सांगणारे संत तुकाराम महाराज हे महान अर्थतज्ञ 
होते. ते म्हणतात. 

 जोडोनिया धन उत्तम व्यवहारे।
 उदास विचारे वेच करी।।
 सोन्याचांदीवर प्रेम करण्यापेक्षा आपल्याला 

जगवणाऱ्या  मातीवर-भूमीवर प्रेम केले पाहिजे, असा 
आग्रह संत तुकाराम महाराज धरतात. आपल्याकडे 
कितीही सोने-चांदी असले तरी पोटाची भूक 
भागविण्यासाठी आपल्याला अन्नाची गरज असते 
आणि ते अन्न आपल्याला या मातीतून-जमिनीतून 
मिळते. माती ही सोन्याहून मौल्यवान आहे. त्यामुळे 
सोन्या चांदीचा हव्यास धरण्यापेक्षा मातीवर प्रेम करा, 
हा संत तुकाराम महाराजांचा विचार होता. ते म्हणतात

सोने-चांदी मृत्तिके समान।
मृत्तिका सोन्याहून मौल्यवान।।
संत तुकाराम महाराजांनी दारू-तंबाखू प्राशन 

करणाऱ्यावर कडाडून हल्ला केला. व्यसनाधीनता 
हा मानवी विकासातील मोठा अडथळा आहे. 
व्यसनाधीनतेमुळे आपले शारीरिक, आर्थिक, 
सामाजिक नुकसान होते, हे संत तुकाराम महाराज 
अत्यंत कळकळीने सांगत असत.  व्यसनाधीनतेमुळे 

घर बुडते, असे संत तुकाराम महाराजांचे मत होते. ते 
म्हणतात.  ओढुनि तंबाखू काढीला जे धूर।

 बुडेल ते घर तेणे पापे।
 तंबाखूजन्य पदार्थाचे सेवन केले तर घर बुडेल, 

असे संत तुकाराम महाराजांचे लोककल्याणकारी 
विचार होते. गोरगरिबांना उपेक्षितांना मदत करणे हेच 
खरे पुण्य आहे आणि गोरगरीब उपेक्षितांना त्रास देणे हे 
खरे पाप आहे, अशी त्यांची पाप-पुण्याची संकल्पना 
होती. याबाबत तुकाराम महाराज म्हणतात

परोपकार ते पुण्य। परपीडा ते पाप।।
संत तुकाराम महाराज श्रमाला प्रतिष्ठा देतात. 

ऐतखाऊ, परजीवी लोक त्यांना आवडत नसत. 
दुसऱ्याच्या श्रमावर जगणार्‍या लोकांचा त्यांनी नेहमी 
धिक्कार केला. भाकड कथा सांगून श्रमकऱयांच्या 
जीवावर  जगणाऱ्या सनातनी बुवाबाजीला संत 
तुकाराम महाराज म्हणतात

 भिक्षापात्र अवलंबणे।   जळो जिने 
लाजिरवाणे।। सनातन्यांनो, भिक्षा मागून जगता 
लाज कशी वाट नाही?  असा सवाल ते विचारतात. 
संत तुकाराम महाराजांनी भविष्य, पंचांग, मुहूर्त, 
शकुन-अपशकुन या अनिष्ट रूढी -परंपराविरुद्ध 
परखड शब्दात आवाज उठवला. त्यांनी 
बुद्धीप्रामाण्यवादाचा आग्रह धरला. ते म्हणतात.

मेळवुनि नरनारी।
शकुन सांगति नानापरी।।
तुका म्हणे ऐसे मैंद।
तया पाशी नाही गोविंद।।
सांगो जाणती शकुन।
भूत भविष्य वर्तमान।।
तयांचा आम्हांसी कंटाळा।
त्याचे तोंड न पाहावे।।
भविष्य, पंचांग, मुहूर्त, पाहणाराचे थोबाड देखील 

पाहू नका, असे संत तुकाराम महाराजांचे मत आहे.
संत तुकाराम महाराज म्हणतात जिवंतपणी आई 

वडिलांना सांभाळा. मृत्यूनंतरचे कोणतेही जीवन नाही. 
एखाद्या व्यक्तीच्या मृत्यूनंतर पिंडदान करणे, तेरवी 
करणे, केस कापणे, नैवेद्य दाखविणे आणि तो नैवेद्य 
खाण्यासाठी कावळ्याची वाट पाहणे, हा मूर्खपणा 
आहे, असे संत तुकाराम महाराजांचे मत आहे. आपले 
मृत वाडवडील काय कावळे होते काय?
भुके नाही अन्न।  मेल्यावरी पिंडदान।।
हे तो चाळवाचाळवी।  केले आपणची जेवी।।

तीर्थयात्रा करून पुण्याची अपेक्षा करण्यापेक्षा 
आई-वडिलांना सांभाळणे हेच खरे पुण्य आहे. 
काशी तीर्थक्षेत्राला गेल्यानंतर जेवढे पुण्य मिळते, 
त्यापेक्षा जास्त पुण्य आई-वडिलांची सेवा केल्यानंतर 
मिळते, असे संत तुकाराम महाराजांचे मत आहे                                                 
क्रमश:

️दशुांत बाबुराव निमकर 
संपर्क  क्र. 9765548949

पीएम विश्वकर्मा :  बलुतेदारीस पुनरुज्जीवित करणारी योजना 
आधुनिक केसरी 

केंद्र शासनाकडून भारतातील विविध समाजासाठी वेगवेगळ्या योजना राबविण्यात येतात. यामध्ये अल्पसंख्यांक, आर्थिकदृष्ट्या दरु्बल, मागास प्रवर्ग इत्यादी विविध वर्गांचा समावेश केला जातो. चालू वर्षातील भारताच्या 
अर्थसंकल्पामध्ये अशाच एका समुह समाजासाठी एक नवीन योजना घोषित करण्यात आलेली आह.े या योजनेचं नाव म्हणजे पीएम विश्वकर्मा कौशल सन्मान योजना किवा विश्वकर्मा श्रम सन्मान योजना होय. पीएम 

विश्वकर्मा या योजना महाराष्ट्र- २०२३ या योजनेची सप्टेंबर महिन्यातील १७ तारखेला घोषणा झाली कारण १७ सप्टेंबर २०२३ दिवशी देवांचे शिल्पकार भगवान विश्वकर्मा यांच्या जयंतीनिमित्त औचित्य साधून या योजनेचा 
शुभारंभ करण्यात आला.  कारागीर आणि लहान व्यवसायिकांना या योजनेचा मोठा फायदा होणार आह.े

 पारंपारिक व्यवसाय करत असलेल्या कामगाराकडे कौशल्य 
असेल आणि त्यांच्याकडे भांडवल नसेल, तर अशा परिस्थितीत 
त्यांना बाजारपेठ मिळवून देण्यासाठी ही योजना सुरू करण्यात 
आलेली आहे. ही योजना मोडीत निघालेल्या बलुतेदारीस 
पुनरुज्जीवित करणारी आहे. या देशात नागरिकांना कुठेही 
राहण्याचे आणि कोणताही व्यवसाय करण्याचे स्वातंत्र्य 
संविधानानेच दिले आहे. त्यामुळे व्यवसायाबाबतची मर्यादा 
पूर्णपणे संपुष्टात आली होती. विशिष्ट जातीचा व्यक्ती 
किंवा कुटुंब यांनीच आपले पारंपारिक व्यवसायच करावेत 
अशी असणारी समाजरचना पूर्वी अस्तित्वात होती. भारतीय 
संविधानाच्या अंमलबजावणीनंतर कितीतरी वर्षांनी आपापले 
परंपरागत व्यवसाय सोडून आपल्याला जमेल, आवडेल 
किंवा फायदेशीर ठरेल असे व्यवसाय निवडण्याचा विचार या 
देशातील व्यवसायाभिमुख असणाऱ्या आणि त्याविषयीची आवड 
असणाऱ्या लोकसमुहाच्या डोक्यात आला. त्यानंतर एकामागून 
एक अनेकांनी उद्योग व्यवसायात आपला सहभाग नोंदवला. 
यामुळे या देशात असलेली बारा बलुतेदारी हळूहळू मोडीत निघत 
असल्याचे चित्र होते.
भारताचा अर्थसंकल्प सादर करतांना अर्थमंत्री निर्मला सीतारामन 
यांच्यामार्फत विविध अशा महत्त्वाच्या घोषणा करण्यात आल्या 
होत्या. ज्यामध्ये शासनाकडून विश्वकर्मा आणि इतर समाजासाठी 
कल्याणकारी योजना सुरू करण्याची एक महत्वपूर्ण घोषणा 
देखील करण्यात आलेली होती. शासनाकडून विश्वकर्मा 
समाजासाठीच्या या कल्याणकारी योजनेला पीएम विश्वकर्मा 
कौशल सन्मान योजना असं नाव देण्यात आलं आहे. विश्वकर्मा 
समाजाअंतर्गत मोडणाऱ्या जवळपास एकशे चाळीस जातींचा 
समावेश सदर योजनेत करण्यात आलेला असून या जातींना 
योजनेचा लाभ मिळणार आहे. १५ ऑगस्ट २०२३ रोजी ७७ 
व्या स्वातंत्र्यदिनानिमित्त पंतप्रधान नरेंद्र मोदीयांच्यामार्फत लाल 
किल्ल्यावर देशाला संबोधित करतांना जातसंबंधीची नव्हे तर 
कारागिरांसाठीची विश्वकर्मा योजना जाहीर करण्यात आली आहे, 
असे दर्शविण्यात आले आहे. या योजनेचा उद्देश देशभरातील 
कारागीर आणि शिल्पकारांची कौशल्य क्षमता वाढवणे हा आहे. 
शासन सुरुवातीला या योजनेसाठी  तेरा हजार कोटी रुपयांपासून 
ते  पंधरा हजार कोटी रुपयापर्यंत गुंतवणूक करणार आहे. 
ज्यामध्ये कौशल्य प्रशिक्षण, तंत्रज्ञान आणि आर्थिक सहाय्य 
इत्यादींचा समावेश असेल. यावरून देशभरातील ग्रामीण आणि 
शहरी भागातील कारागीरांना आर्थिक पाठबळ देणे तसेच 
शतकानुशतके जुनी परंपरा, संस्कृती आणि वैविध्यपूर्ण वारसा 
स्थानिक उत्पादने, कला आणि हस्तकलेच्या माध्यमातून जिवंत 
आणि समृद्ध ठेवण्याचाही उद्देश आहे, असे म्हणायला हरकत 
नाही. कारण अशा प्रकारची बलुतेदारी भारतीय समाजव्यवस्थेत 
अस्तित्वात होती. व्यवसायावरुन मानवी समुहांची विभागणी 

झाली असली तरी तीच त्यांची संस्कृती बनली. 
         देशाचे पंतप्रधान नरेंद्र मोदी यांनी  सुरू केलेल्या 
विश्वकर्मा योजनेंतर्गत कारागिरांना दिलेल्या कर्जावर सरकार 
८ टक्क्यांपर्यंत सबसिडी देणार असल्याचे अर्थमंत्री निर्मला 
सीतारामन यांनी सांगितले. २०२३-२४ च्या अर्थसंकल्पात 
सरकारने यापूर्वीच १३ हजार कोटी रुपयांची तरतूद केली आहे. 
पीएम विश्वकर्मा श्रम सन्मान योजना देशातील इतर राज्यासह 
महाराष्ट्र राज्यासाठीसुद्धा लागू असेल; कारण महाराष्ट्रामध्ये 
मोठ्या प्रमाणावर आपल्याला विश्वकर्मा समाजातील कारागीर 
आढळून येतात, ज्यामध्ये सुतार, नाविक, लोहार, सोनार, कुंभार, 
शिंपी, धोबी इत्यादी विविध क्षेत्रातील कारागिरांचा समावेश आहे. 
पंतप्रधान विश्वकर्मा योजनेचे लाभार्थी  सुतार, नाविक, लोहार, 
सोनार, कुंभार शिंपी, धोबी यांच्यासह कुलुपांचे कारागीर, सोनार, 
कुंभार, लोहार, मूर्तिकार, मोची, टेलर, धोबी,मच्छीमार,
हातोडा इत्यादी कीट बनविणारे कारागीर, चटई, झाडू बनविणारे 
कारागीर, लहान मुलांची खेळणी बनविणारे कारागीर, वारीक 
म्हणजेच सलूनमध्ये काम करणारे कारागीर होत. पीएम 
विश्वकर्मा योजनेच्या माध्यमातून कामगारांना जास्तीत जास्त 
कौशल्य कशी विकसित करता येतील, यावरती मुख्यत्वे 
करून भर दिला जाईल. त्याचप्रमाणे कामगारांना आधुनिक 
उपकरण व डिझाईनची माहिती देण्यात येणार आहे आणि 
पारंपारिक कामगारांना आधुनिक यंत्र, उपकरण खरेदीसाठी 
आर्थिक सहाय्य पण देण्यात येणार आहे. विश्वकर्मा योजनेच्या 
माध्यमातून कामगारांना सामान्यतः दोन प्रकारच कौशल्य 
विकास अभ्यासक्रम घेण्यात येईल. मूलभूत आणि प्रगत, कोर्स 
करणाऱ्या कामगारांना मानधन म्हणून प्रतिदिन ५०० रुपये 
सुध्दा देण्यात येतील. प्रत्येक लाभार्थ्याला ५०० रुपये रोजच्या 
मानधनासह पाच दिवसांचे कौशल्य प्रशिक्षण मिळेल. प्रत्येक 
लाभार्थी त्रिस्तरीय दृष्टिकोनातून ओळखला जाईल. याशिवाय 
टूलकिट प्रोत्साहन म्हणून १५ हजार रुपये अनुदान दिले जाईल. 
डिजिटल व्यवहारांसाठी एका महिन्यात १०० व्यवहारांसाठी 
प्रति व्यवहार एक रुपये प्रोत्साहन दिले जाईल. याचा अनुसूचित 
जाती, अनुसूचित जमाती, इतर मागासवर्ग, महिला आणि दुर्बल 
घटकांना खूप फायदा होईल, असे म्हटले जात आहे.
 पीएम विश्वकर्मा योजनेसाठी  आधार कार्ड, पॅन कार्ड, मोबाईल 
क्रमांक, ई-मेल आयडी, पासपोर्ट आकाराचा फोटो, जातीचा 
दाखला आणि बँक पासबुक अशी कागदपत्रे लागतात. पीएम 
विश्वकर्मा श्रम सन्मान योजना नुकतीच सुरू करण्यात आलेली 
असल्यामुळे या योजनेसाठी अर्ज करण्याची शेवटची तारीख 
किंवा मुदत अद्याप सरकारकडून जाहीर करण्यात आलेली 
नाही. योजनेसाठी ठरवण्यात आलेली व्याप्ती निधी  तेरा हजार 
ते पंधरा हजार कोटी रु. असून हा निधी वाटप जवळजवळ 
आल्यानंतर शेवटची मुदत देण्यात येईल, असा अंदाज आहे. 

पंतप्रधान विश्वकर्मा योजनेच्या पहिल्या टप्प्यामध्ये अर्जदार 
लाभार्थ्यांना  एक लाखापर्यंत कर्ज दिलं जाईल. यावरील व्याजदर 
कमाल पाच  टक्के असेल, त्यानंतर दुसऱ्या टप्प्यात कामगारांना 
वाढीव दोन लाखापर्यंत सवलतीच कर्ज देण्यात येईल. कर्ज 
परतफेड केल्यानंतर कामगारांना पीएम विश्वकर्मा योजनेच्या 
माध्यमातून पीएम विश्वकर्मा प्रमाणपत्र आणि ओळखपत्र 

बहाल करण्यात येईल. सर्व गोष्टीसह थोडीफार मदत म्हणून 
कामगारांना आधुनिक उपकरण खरेदी करण्यासाठी पंधरा हजार 
रुपयांची आर्थिक मदतसुध्दा केली जाईल. सुरुवातीला एक 
लाख रुपयांचे कर्ज दिले जाईल आणि १८ महिन्यांच्या परतफेड 
योजनेनंतर लाभार्थी अतिरिक्त दोन लाख रुपयांसाठी पात्र असेल. 
योजनेच्या घटकांमध्ये केवळ आर्थिक सहाय्यच नाही तर प्रगत 
कौशल्य प्रशिक्षण, आधुनिक डिजिटल तंत्रज्ञान आणि कार्यक्षम 
हरित तंत्रज्ञानाचे ज्ञान, ब्रँड प्रमोशन, स्थानिक आणि जागतिक 
बाजारपेठेशी संलग्नता, डिजिटल पेमेंट आणि सामाजिक सुरक्षा 
यांचा समावेश असेल.
आता इच्छुक व पात्र विश्वकर्मा समाजातील कामगारांना आणि 
इतर कारागिरांना आपल्या व्यवसायासाठी ऑनलाईन पद्धतीने 
अर्ज करून कर्ज मिळवता येणार आहे. पंतप्रधान नरेंद्र मोदी 
यांनी पारंपारिक कारागिरांचे कौशल्य टिकावे व त्यातून त्यांची 
आर्थिक उन्नती व्हावी म्हणून विश्वकर्मा कौशल्य सन्मान 
योजना जाहीर केली आहे. योजनेच्या माध्यमातून देशातील 
३० लाख कारागिरांना लाभ मिळणे अपेक्षित आहे. सुतार, 
लोहार, नाभिक, चर्मकार, सूर्वणकार, कुंभार, गवंडी, शिंपी, 
धोबी अशा देशभरातील १४० जाती समूहांना योजनेचा लाभ 
मिळेल. या कार्यक्रमात कारागिरांना आवश्यक ते प्रशिक्षण तसेच 
निधी नसलेल्यांना सरकारी आर्थिक सहाय्य मिळेल. ग्रामीण 
कारागिरांना एक लाख रुपयांचे स्वस्त दरात कर्ज मिळणार‌ 

आहे.  पहिल्या एक लाख रुपयांचा परतफेड कालावधी १८ 
महिन्यांचा तर दुसऱ्या दोन लाख रुपयांचा परतफेड कालावधी 
३० महिन्यांचा असेल.
कौशल्य मूलभूत प्रशिक्षण ४० तासांचे तर दुसरे प्रगत प्रशिक्षण 
१२० तासांचे मिळणार आहे. विश्वकर्मा योजनेची सद्यस्थितीत 
फक्त अंमलबजावणी किंवा घोषणा करण्यात आलेली 
असल्यामुळे अद्याप यासाठी कोणत्याही प्रकारची अधिकृत  
वेबसाईट सुरू करण्यात आलेली नाही. १७  सप्टेंबर २०२३ 
दिवशी ही योजना सुरू करण्यात आल्यानंतर संलग्न योजनेचा 
अधिकृत संकेतस्थळसुद्धा शासनाकडून जाहीर करण्यात येणार 
आहे. त्यामुळे अर्जदारांनी कोणत्याही चुकीच्या अथवा बोगस 
वेबसाईटवर नोंदणी किंवा चौकशी करू नये, असेही सांगण्यात 
आले आहे.
पीएम विश्वकर्मा योजनेसाठी ऑनलाईन 
 नोंदणी प्रक्रिया सुरू झालेली असून सदर योजनेचा लाभ 
घेण्यासाठी पात्र लाभार्थ्यांना, कामगारांना गावातील सामायिक 
सेवा केंद्रात नोंदणी करावी लागेल, त्यानंतर कामगारांची 
पात्रतेनुसार तीन स्तरानंतर अंतिम निवड करण्यात येईल. पीएम 
विश्वकर्मा योजनेच्या कार्यपद्धतीत राज्यसरकार मदत करेल; 
परंतु यासाठीचा संपूर्णता खर्च केंद्र शासनाकडून करण्यात 
येईल. अशा प्रकारे जातीनिष्ठ व्यवसायांना चांगलेच खतपाणी 
मिळणार आहे. याद्वारे देशातील बारा बलुतेदारी घट्ट होणार आहे. 
हा देश कृषीप्रधान होता व आहे. पूर्वीपासून भारतीय शेतकरी 
शेतीसह पूरक जोड व्यवसाय करीत असे. एका समुहाने एखादा 
व्यवसाय निवडला की त्यावरून त्या कारागिरांना त्या नावाने 
ओळखले जाऊ लागले. पुढे व्यवसायातून जाती निर्माण झाल्या 
हे सर्वश्रुतच आहे. या जातसमुहांनी हा व्यवसाय परंपरागत 
बनविला. कालांतराने अशी परिस्थिती निर्माण झाली की, एखाद्या 
व्यवसायात रमलेला, निष्णात बनलेला मानवी समुह हा व्यवसाय 
म्हणजे आपला पिढीजात धंदा आहे आणि तोच आपला धर्म आहे 
असे तो मानायला लागला. यामुळे खेडी स्वयंपूर्ण होती. त्यावेळी 
वस्तुविनीमय पद्धती अस्तित्वात होती. मुक्त अर्थव्यवस्था 
स्वीकारल्यानंतर आपल्या भारतीय अर्थव्यवस्थेची जुनी 
संरचना ढासळायला लागली. बारा बलुतेदारी हळूहळू संपुष्टात 
येऊ लागली होती. असे असले तरी आजही गावखेड्यांमध्ये 
ती अस्तित्वात आहे. शतप्रतिशत मोडीत निघण्यापूर्वीच 
पंतप्रधान नरेंद्र मोदी आणि त्यांच्या सरकारने ही जातीनिहाय 
व्यवसायाधिष्ठित चालणारी बलुतेदारी पुन्हा एकदा जोमाने सुरु 
करण्यासाठी कोट्यवधी रुपयांची तरतूद करुन या संकल्पनेला 
अधिक प्रबळ करण्याचा प्रयत्न चालवला आहे.

प्रज्ञाधर ढवळे, नांदेड
मो. ९८९०२४७९५३

शिक्षक, विद्यार्थ्याचे प्रश्न सोडविण्यात येतील का ?
आधुनिक केसरी 

दिनांक ५सप्टेंबर, शिक्षक दिनाचे औचित्य साधून स्वाततं्र्याचा अमृत महोत्सव निमित्त माननीय मंत्री शालेय शिक्षण महोदय यांच्या संकल्पनेचा अनुसरून शिक्षण सेवा पधंरवाडा आयोजित 
करावयचे ठरविले  आह ेव तसा आदेश शालेय शिक्षण विभागाकडून निर्गमित करण्यात आला आह.ेशासन आपल्या दारी अंतर्गत सरकार शिक्षकांच्या,शिक्षकेत्तर कर्मच्याऱ्यांच्या ,विद्यार्थ्यांच्या व 
पालकांच्या समस्यांवर चर्चा करून प्रलंबित प्रश्न सोडविणार असल्याचे शिक्षण विभागाच्या आदेशात म्हटले आह.ेसरकार व शिक्षण विभागाचा हा निर्णय स्तुत्य व प्रशंसनीय आह.ेमात्र खरचं या 

अभियानांतर्गत शिक्षक,विद्यार्थ्यांचे व पालकांचे प्रश्न सोडविले जाणार का,हा खरा प्रश्न आह.े

शिक्षण क्षेत्रातील सर्वात महत्त्वाचा प्रश्न म्हणजे 
शिक्षकांच्या भरतीचा व त्यांच्या नियुक्तीचा, 
वरिष्ठ व निवड श्रेणीच्या वेतश्रेणीचा, दुय्यम सेवा 
पुस्तिकेचा,सेवा निवृत्ती  पेन्शनचा व अतिरिक्त 
ठरलेल्या शिक्षकांच्या समायोजनाचा असे कितीतरी 
प्रश्न शिक्षण विभागाच्या दप्तरदिरंगामुळे व संस्था 
चालकांच्या मनमानी कारभारामुळे प्रलंबीत आहे. 
अनेक शाळांमध्ये शिक्षकांची नियुक्ती झाली असली 
तरी त्यांना अजूनही शिक्षण विभागाची मान्यता 
नसल्यामुळे ते बिनपगारी आहेत..अनेक शाळा 
व कनिष्ठ महाविद्यालयांमध्ये शिक्षकांना सेवा 
पुस्तकाची दुय्यम प्रत देखील मिळालेली नाही. 
शिक्षकांच्या सेवेची संबंधित अतिशय महत्त्वाचा 
प्रश्न म्हणजेच शिक्षकांची नियुक्ती व शिक्षण 
विभागाच्या मान्यतेचा प्रश्न. शिक्षणाधिकारी  व 
उपसंचालक कार्यालयात शिक्षकांच्या नियुक्तीचे 
प्रस्ताव धूळ खात पडलेले आहेत.
राज्यात २०११ मध्ये पटपडताळणी करण्यात 
आल्यानंतर पटसंख्येअभावी राज्यात मोठ्या 
प्रमाणात शिक्षक अतिरिक्त ठरले होते. या शिक्षकांचे 
इतरत्र समायोजन होत नाही तोपर्यंत शिक्षण 
संस्थाचालकांनी शिक्षक भरतीला बंदी केली होती. 
असे असतानाही संस्थाचालकांनी विद्यार्थ्यांच्या 
भवितव्याचा विचार करून शिक्षकांची भरती केली 
होती.  या शिक्षकांच्या मान्यतेचा प्रस्तावदेखील 
शिक्षण विभागाकडे पाठविण्यात आला आहे, 
मात्र कोणत्याही शिक्षकांना मान्यता मिळालेली 
नाही. त्यामुळे या शिक्षकांवर टांगती तलवार 
होतीच. आता शासनाने भरतीप्रक्रिया आपल्या 

हाती घेतल्याने तसेच अभियोग्यता आणि बुद्धिमत्ता 
चाचणीच्या आधारेच शिक्षकभरती राबविली जाणार 
असल्यामुळे २०१२ मध्ये नियुक्त शिक्षकांपुढे 
मोठा प्रश्न निर्माण झाला आहे. शासनाने ‘पवित्र’ 
भरतीचा आदेश काढला असला तरी त्यात २०१२ 
नंतर नियुक्त शिक्षकांबाबत कोणताही उल्लेख 
नसल्यामुळे संस्थाचालकांचे रोस्टर भरतांना २०१२ 
मध्ये नियुक्त शिक्षकांच्या जागा ग्राह्य धरणार किंवा 
नाही याविषयी अद्यापही स्पष्टता नाही.  २०१२ 
मध्ये ज्या संस्थाचालकांनी शिक्षकांची भरती केली 
त्या भरतीनंतर या शिक्षकांना मान्यता मिळेल 
असे सांगण्यात आले होते. काही संस्थाचालकांनी 
अशाप्रकारचे प्रस्ताव शिक्षण विभागाकडे 
पाठविलेदेखील होते. मात्र शिक्षण विभागाने या 
फाइल्स पुन्हा घेऊन जाण्याचे संस्थाचालकांना 
कळविले होते. विशेष म्हणजे शाळा आणि वर्गाची 
गरज म्हणून शिक्षकांची नेमणूक करण्यात आल्याचा 
दावा शैक्षणिक संस्थाचालक करीत असले तरी 
शासनाने ही प्रक्रियाच वेळोवेळी बेकायदेशीर 
ठरविली आहे.शिक्षकांची परवडसंस्थाचालकांनी 
शिक्षकांना नियुक्ती दिली असली तरी या शिक्षकांचा 
पगार अतिशय तुटपुंजा इतका आहे. तीन ते पाच 
हजार रुपयांवर या शिक्षकांना काम करावे लागत 
आहे. काही शिक्षकांना तर पाच-पाच वर्षांपासून 
पगारदेखील दिला जात नाही. पदाला मान्यता 
मिळाल्यानंतरच पगार सुरू होईल, असे सांगून 
शिक्षकांना विनावेतन काम करावे लागत आहे. 
शासनाने संस्थाचालकांची भरतीप्रक्रिया हाती 
घेतल्याने आता या शिक्षकांचे काय होणार याविषयी 

या शिक्षकांना चिंता लागली आहे. शिक्षणाचा 
अधिकार कायदा २००९ मध्ये संसदेने संमत 
केला होता. एक एप्रिल २०१० रोजी देशभरात तो 
लागू झाला. प्रत्यक्ष अंमलबजावणी महाराष्ट्राच्या 
सर्व क्षेत्रांमध्ये २०१३पासून सुरू झाली. त्यानंतर 
दरवर्षी या शिक्षण हक्क कायद्यांतर्गत खासगी 
विनाअनुदानित शाळांमध्ये इयत्ता पहिलीसाठी 
प्रवेश सुरू झाले. मात्र सुरुवातीपासूनच याबाबत 
ओरड देखील केली गेली. खासगी विनाअनुदानित 
शाळांना शासन वेळेवर निधी देत नाही.त्यामुळे.
अनेक. संस्था चालकांनी विद्यार्थ्याना परीक्षेपासून 
वंचित ठेवले आहे. शासनाने विनाअनुदानित 
शाळांमध्ये जितके विद्यार्थी प्रवेश घेतील त्यांची 
सर्वांची फी त्या खासगी शाळांना वेळेत दिलेली 
नव्हती. त्यामुळे विद्यार्थ्यांना व  पालकांना त्याचा 
त्रास सहन करावा लागला. तसेच काही विद्यार्थ्यांना 
फी नाही म्हणून शाळा संचालकांनी व्यवस्थापनाने 
फी आणल्याशिवाय शाळेत येऊ नका म्हणून असे 
सांगितले होते. तसेच काही विद्यार्थ्यांना परीक्षेला 
बसू दिले नव्हते. याबाबतच्या अनेक तक्रारी राज्य 
बाल हक्क आयोगाकडे प्राप्त झाल्या. त्यानंतर 
परीक्षेला बसण्यापासून रोखता येणार नाही, असा 
देखील निर्णय झाला. परंतु दरवर्षी विद्यार्थ्यांची 
संख्या रिक्त जागांपेक्षा अधिक आहे. त्यामुळे शासन 
याच्यावर गंभीरपणे अजूनही विचार करत नाही 
असे दिसते. माध्यमिक व उच्च माध्यमिक स्तरावर 
देखील शैक्षणिक सत्र २०२३-२४  मध्ये अनेक 
विद्यार्थी प्रवेशापासून वंचित आहे. इयत्ता अकरावी 
व बारावीसाठी शिक्षण विभागाने शहरी विभागासाठी 

केंद्रीय प्रवेश पद्धतीचा अवलंब केला.तकलादू 
तंत्रज्ञान, माहितीचा अभाव, शिक्षण विभागातील 
असमन्वय आदी कारणांमुळे  अकरावीची केंद्रीय 
प्रवेश पद्धती विद्यार्थी आणि त्यांच्या पालकांसाठी 
प्रचंड मनस्तापाची ठरत आहे. केंद्रीय प्रवेश 
पद्धतीच्या तांत्रिक अडचणीमुळे शहरी भागातील 
अनेक विद्यार्थी ग्रामीण भागाकडे धाव घेत आहे 
त्यामुळे शहरी कनिष्ठ महाविद्यालय ओस पडत 
आहे. विशेष म्हणजे विज्ञान शाखेतील विद्यार्थी 
खाजगी शिक्षा संस्थांत शिकवणी लावतात.अनेक 
शिक्षण संस्थांनी खाजगी शिकवणी वर्षासोबत  
हात मिळवली केल्यामुळे  शाळा व कनिष्ठ 
महाविद्यालयातील विद्यार्थी वर्गामध्ये अनुपस्थित 
असतात. ग्रामीण भागात ज्या शाळा व कनिष्ठ 
महाविद्यालये नामांकित आहेत.तिथे विद्यार्थी 
प्रवेशाचा प्रश्न उद्भवत नसतो.मात्र विद्यार्थ्यांचा 
कल अशा महाविद्यालयात प्रवेश घेण्याचा असतो. 
परंतु शिक्षण विभागाला अतिरिक्त प्रवेशाचा 
प्रस्ताव सादर केल्या नंतर देखील शिक्षण विभाग 
वेगवेगळ्या कारणांसाठी प्रस्ताव रोखून धरत 
असते.. त्यामुळें विद्यार्थ्याना अशा शाळा व कनिष्ठ 
महाविद्यालयात प्रवेश मिळत नाही.शिक्षण क्षेत्राशी 
संबंधित अनेक प्रश्न तालुका, जिल्हा, विभाग व 
राज्यस्तरावर प्रलंबित आहेत.. या कारणासाठी 
त्यांना संबंधित कार्यरत वारंवार भेटी द्याव्या 
लागतात आणि या कारणामुळे त्यांचा अमूल्य वेळ 
देखील वाया जात असतो. शिक्षक  व विद्यार्थ्यांचे 
प्रश्न विशिष्ठ वेळात सोडवायला  पाहिजे. मात्र 
शासनाच्या दप्तर दिरंगामुळे व भ्रष्ट कारभारामुळे 

शिक्षकांच्या नियुक्तीचा, मान्यतेचा,वेतनाचा व 
विद्यार्थ्यांच्या प्रवेशाचा प्रश्न सतत उद्ववत असतो. 
या  पार्श्वभूमीवर शिक्षण विभागाने  शिक्षण सेवा 
पंधरवाडा हा स्तुत्य उपक्रम आणला आहे .या 
उपक्रमात वरील घटकांच्या समस्यांवर चर्चा करून 
समाधान  शोधणार का.? हा प्रश्न शिक्षक, विद्यार्थी 
व पालकांना भेडसावत आहे. शिक्षण क्षेत्रातील 
सर्वात महत्वाचा प्रश्न म्हणजे जिल्हा परिषदांच्या 
मराठी शाळांचा प्रश्न.कमी पटसंख्येच्या शाळा बंद 
करून त्या विद्यार्थ्याचे समायोजन  सरकार समूह 
शाळांमध्ये करणार आहे.समूह शाळांची संकल्पना 
चांगली असली तरी यामुळे अनेक विद्यार्थी 
शिक्षणापासून वंचित राहण्याची शक्यता आहे. 
२० पेक्षा कमी पटसंख्येच्या शाळा बंद करण्याचा 
निर्णय शासनाने मागे घ्यावा अशी मागणी पालक 
व शिक्षक करत आहे. विशेष म्हणजे शिक्षण 
संचालकांनी २० पेक्षा कमी पटसंख्येच्या शाळांची 
माहिती सादर करण्याच्या सूचना दिल्या आहेत. 
त्यानुसार जिल्हा स्तरावरुन माहिती संकलित 
करुन पाठवली जात आहे. बालकांचा शिक्षणाचा 
मोफत व सक्तीचा अधिकारी कायद्यानुसार ६ ते 
१४ वयोगटातील मुलांना एक किलोमीटरच्या आता 
मोफत व सक्तीचे शिक्षण देणे बंधनकारक आहे. 
२० पटसंख्येच्या आतील शाळा या जवळच्या 
शाळेत समायोजित करण्याचा शासनस्तरावरुन 
चाललेला प्रयत्न वाडी-वस्तीवरील बालकांवर 
अन्यायकारक आहे. जवळच्या शाळेत जाण्यासाठी 
वाहतूक व्यवस्था उपलब्ध करुन देण्याचा 
शासनाचा मानस आहे

आधुनिक केसरी न्यूज 

पुणे : गुप्तधन सापडल्याच्या आमिषाने बाणेर भागातील एका व्यावासयिकाची चोरट्यांनी ३० लाख रुपयांची फसवणूक करण्यात 
आल्याचा प्रकार उघडकीस आला आहे. याप्रकरणी एका महिलेसह तिघांविरुद्ध गुन्हा दाखल करण्यात आला आहे. याबाबत एका 
व्यावसायिकाने खडकी पोलीस ठाण्यात फिर्याद दिली आहे.

आधुनिक केसरी न्यूज 

खुलताबाद : तालुक्यातील वेरुळ येथील तलाव वाडी वेरुळचा 
जोडणारा रस्त्यांवरील फरसीपुलाचा भराव पुरापाण्यामुळे वाहून 
गेल्याने ये जा साठी नागरिकांचे हाल सुरु आहे. दि.२३ रोजी उतरा 

नक्षत्रांच्या जोरदार मुसळधार पावसाने पाणीच पाणी केले तर 
जोरदार पावसामुळे ओढे नदी नाल्यांना मोठ्या प्रमाणात पुरपाणी 
आले. या दरम्यान वेरुळ -तलाववाडी जोडणाऱ्या रस्ता जो 
नदीवर आहे तेथे फरसी पुल असुण पुरामुळे फरसीपुलाचे भराव 
वाहून गेल्याने मोठमोठाली खड्डे पडले व त्यावरुन ये जा करतांना 

शेतकरी शाळेकरी वस्तीकरी यांना मोठा त्रास सहन करावे लागत 
आहे. त्यात सद्या खरिप पिक हंगाम असल्याने शेतीमाल चारा 
शेतात ने आण साठी नागरिकांची गैरसोय होत आहे.याची संबंधित 
विभागाने दक्षता घेवून तातडीन फरसीपुल दुरुस्त करावा असी 
मागणी नागरिकांतून होत आहे.

पुरपाण्यामुळे पुलावरील भराव गेला वाहून

आधुनिक केसरी न्यूज 

जिंतूर : २४  स्व. गिरीधारीलाल तोष्णीवाल यांच्या 
दहाव्या पुण्यस्मरणानिमित्त व आयोध्याबाई रामनारायण 
तोष्णीवाल चॅरिटेबल ट्रस्ट तसेच उदयगिरी लायन्स नेत्र 
रुग्णालय उदगीर यांच्या संयुक्त विद्यमानाने तारीख २४ 
रोजी शहरातील गुरुकुल येथे मोफत मोतीबिंदू तपासणी व 
शस्त्रक्रिया शिबिर संपन्न झाले.
याबाबत सविस्तर वृत्त असे की, शिबिराचे उद्घाटन वेळी 
व्यासपीठावर महेश चैतन्य महाराज, पोलीस निरीक्षक 
अनिरुद्ध काकडे, ब्रिजगोपाल तोष्णीवाल, अॕड. मनोज 
सारडा,  विजय चोरडिया, गोविंदजी पोरवाल, डॉ. सचिन 
बिललांकर, डॉ. विष्णू पवार,  शकील अहमद हे उपस्थित 
होते. प्रास्ताविकात ब्रिजगोपाल तोष्णीवाल यांनी ट्रस्टच्या 
सामाजिक कार्याचा उल्लेख करीत ट्रस्टमार्फत पार पडत 
असलेल्या मोतीबिंदू तपासणी शस्त्रक्रिया व इतर सामाजिक 
उपक्रमाची माहिती दिली. यावेळी बोलताना पोलीस 
निरीक्षक काकडे म्हणाले की, माणसातच देव असतो. 
मानव सेवा हीच ईश्वर सेवा आहे. तोष्णीवाल परिवाराच्या 
होत असलेल्या सामाजिक कार्याची स्तुती केली. तर अॅड. 
सारडा यांनी समाजसेवेचा संकल्प सर्वांनीच करावा. 
चॅरिटेबल ट्रस्टच्या वतीने होत असलेल्या कार्याचे कौतुक 
केले. यावेळी डॉ. पवार, विजय चोरडिया, शकील अहमद 
यांनीही आपले मनोगत व्यक्त केले. या शिबिरात रुग्णाची 
तपासणी डॉ. सचिन विलोंकर, डॉ. विष्णू पवार यांनी केली 
या शिबिरात १६३ रुग्णाची तपासणी करण्यात आली. 

जिंतूरात मोतीबिंदू तपासणी 
व शस्त्रक्रिया शिबिर 

आधुनिक केसरी न्यूज 

वैजापूर : श्री गणेशोत्सवातून पर्यावरणपूरक, 
समाजोपयोगी,समाजप्रबोधनात्मक, व सामाजिक बांधिलकी 
जपणारे उपक्रम गणेश मंडळांनी  घेतल्यास लोकमान्य बाळ 
गंगाधर टिळकानी सुरु केलेले गणेशोत्सवचे उद्धिष्ट साध्य 
होतील, असे उदगार रविवार(ता.२४)रोजी तालुक्यातील 
खंडाळा येथे जय श्रीराम गणेश मंडळ यांनी गणेशोत्सव 
निमित्त आयोजित रक्तदान शिबिरात रक्तदात्याना प्रमाण पत्र 
वितरण प्रसंगी  स्वच्छतादूत धोंडीरामसिंह राजपूत यांनी केले. 
त्यांच्या समवेत परीक्षण समितीचे काशिनाथ शेठ भावसार 
होते, या मंडळाच्या या उपक्रमाला उप विभागीय पोलीस 
अधिकारी महक स्वामी यांनीही भेट देऊन या उपक्रमाचे 
कौतुक केले, मंडळाचे निलेश घोडेकर, तेजस जाधव, अजय 
जाधव, ओम जंगम, निखिल भावसार, माचिंद्र जाधव, दिनेश 

भालेराव, विजय जायगुडे, प्रवीण जाधव, उमेश वेळजकर, 
प्रमोद वेळजकर,या युवकांनी यात पुढाकार घेतला, राजपूत 
पुढे म्हणाले की, विसर्जन दिवशी डीजे सारखे वाद्य लावू नये, 
ध्वनी प्रदूषण सर्वांनी टाळावे,व पर्यावरण समतोल राखून 
गणेशोत्सव साजरा करावाअसे ही राजपूत  कार्यकर्त्यांशी 
संवाद साधताना बोलले, जय श्रीराम गणेश मंडळ,गेल्या २१ 
वर्षांपासून गणेशोत्सवात समाजहिताचे उपक्रम व सामाजिक 
विविध उपक्रम राबवून गणेशोत्सव साजरा करतात. या रक्तदान 
शिबिरात साठवर रक्तदात्यानी रक्तदान करून सामाजिक 
बांधिलकी जपली. औरंगाबादच्या दत्ताजी भाले रक्तपेढी द्वारे हे 
रक्त संकलित करण्यात आले. रक्तपेढीचे आप्पासाहेब सोमासे, 
गजानन वाघ, संदीप आंबेकर, रेवती जोशी, आशा आगलावे 
यांनी हे रक्त संकलित केले. पर्यावरणपूरक, समाजोपयोगी, 
उपक्रम राबविणाऱ्या गणेश मंडळांना पोलीस स्टेशन च्या वतीने 
बक्षीस देण्यात येणार आहेत.

गणेशोत्सवनिमित्त रक्तदान शििबर

आधुनिक केसरी न्यूज 

खुलताबाद : तालुक्यातील बाजार सावंगी येथील दवाखाना 
कॉलनी एकता नगरमध्ये शिव मंदिराचे उद्घाटन सरपंच 
आप्पाराव पाटील नलावडे यांच्या हस्ते करण्यात आले 
याप्रसंगी युवराज पाटील नलावडे, कृष्णा घुले, श्रीधर पाटील,  

राजेंद्र जाधव, आनंदा काटकर, दिलीप शिंदे ग्रामपंचायत 
सदस्य कल्याण काटकर, पोपट काटकर, माझी तंटामुक्ती 
अध्यक्ष पुंजाजी अण्णा नलावडे, संजय पुंड, सुधाकर औटे, 
रंगनाथ काटकर माजी ग्रामपंचायत सदस्य अरुण जयस्वाल 
पुंडलिकराव जाधव सोनवणे आदी गावकऱ्यांची उपस्थिती 
होती.

सरपंच आप्पाराव पाटील नलावडे 
यांच्या हस्ते शिव मंदिराचे उद्घाटन

आधुनिक केसरी न्यूज 

जिंतूर : स्वातंत्र्याच्या मृत महोत्सव 
अंतर्गत "मेरी मिट्टी मेरा देश" अभियान 
अंतर्गत अमृत यात्रा हा देशभक्तीचा 
उपक्रम जिंतूर नगर परिषदच्या वतीने 
अमृत कलश यात्रा नगरपरिषद पासून 
शिवाजी चौक, पोलीस स्टेशन, मेन 
चौक, मोंढा परिसर, येलदरी रोड, बलसा 
रोड, आमदार कॉलनी, हुतात्मा स्मारक 
पर्यंत काढण्यात आली या कलश यात्रेला 
आमदार मेघना साकोरे बोर्डीकर यांनी 
सहभाग घेतला व नागरिकांनी खूप 

प्रतिसाद दिला.
 या यात्रेचा उद्देश म्हणजे प्रत्येकाच्या 
मनामध्ये असणारी देशभक्ती अशा 
कार्यक्रमाच्या माध्यमातून वृद्धिगत 
होणे व जास्तीत जास्त नागरिकांना या 
यात्रेचे माध्यमातून समावेश करून 
घेणे,माती किंवा तांदूळ संकलन करून 
पंचप्रण शपथ घेणे तसेच अमृत कलश 
यात्रेच्या माध्यमातून जमा केलेले माती 
व तांदूळ जिल्हाधिकारी कार्यालय या 
ठिकाणी जमा करण्यात येणार असल्याचे 
कार्यालयीन अधीक्षक आर. बी. चव्हाण 
यांनी कळविले आहे.

 या यात्रेत आर.बी चव्हाण, आजीज 
जानीमिया, एस आर होणराव, पि. 
एन. कुंभार, एल. डी. तळेकर, बि 
एम डोईफोडे, कैलास कवडे ,एन 
एन सिद्दिकी, जि एन साबळे, तेजस 
शिंदे,एम डी ताहेर,अब्दुल हन्नान,एस 
आर कसबे,महबूब भाई, ए जे देशपांडे, 
पडघन, पी एस ताराळकर, नाझीम 
सिद्दिकी, उफाडे, दशरथ मोहिते, वसीम 
सय्यद, तसेच महिला कर्मचारी मनीषा 
कोंडेकर, कविता वट्टमवार, यशोदा 
वाकडे, आरती देशपांडे, रंजना रोकडे 
आदींची कर्मचारी उपस्थिती होती.

माझी माती माझा देश मोहिमे अंतर्गत अमृत 
कलश यात्रा; आ. बोर्डीकर यांचा सहभाग 

व्यावसायिकाची ३० लाखांची फसवणूक

चारशे पोलिस मराठा बांधवांना मारण्यासाठीच आणले होते का ?
काँग्रेसचे तालुकाध्यक्ष शरद पवार यांचा खा. चिखलीकरांना सवाल

आधुनिक केसरी न्यूज 

लोहा : मराठा समाजाला 
आरक्षण मिळावे यासाठी 
संपूर्ण मराठवाड्यात 
मोठे आंदोलन सुरु आहे. 
मनोज जरांगे पाटील 
यांनी पुन्हा उपोषणास 
बसण्याचा इशारा दिला 

आहे. अनेक मराठा युवक आत्महत्या करीत आहेत. 
या पार्श्वभूमीवर कोणतेही राजकीय कार्यक्रम घेऊ 
नयेत असे आवाहन करण्यात आले असताना 
देखील मराठा समाजाच्या जखमेवर मीठ चोळण्याचे 
काम काहीजण करीत आहेत. त्याचाच एक भाग 
म्हणून भाजपच्या खासदारांनी चारशे पोलीस आणून 
भूमिपूजनाची हौस भागवून घेतली. मराठा आंदोलन 
दडपण्यासाठी व युवकांना मारण्यासाठी हा पोलीस 
बंदोबस्त लावला होता का? असा सवाल तालुका 

काँग्रेस कमिटीचे अध्यक्ष शरद पवार यांनी केला 
आहे. 
लोहा शहरातील राष्ट्रीय महामार्गावर जोडण्याच्या 
कामाचा शुभारंभ खा. प्रताप पा. चिखलीकर यांच्या 
हस्ते करण्यात आला होता. मराठवाड्यातील सर्वच 
राजकीय पक्षांच्या नेत्यांनी मराठा आरक्षणाच्या 
समर्थनासाठी सर्वच राजकीय सोहळे रद्द केले 
आहेत. आंदोलनास समर्थन देत या भागाचे खा. 
सुधाकर श्रृंगारे यांनी कार्यक्रमाकडे पाठ फिरवली 

पण भाजपश्रेष्ठींना मर्दुमकी दाखविण्यासाठी पोलीस 
बळाचा वापर करून खा. प्रताप पाटील चिखलीकर 
यांनी हा कार्यक्रम करण्याचा अट्टाहास केला आहे. 
मराठा समाजाच्या युवकांबद्दल खा. चिखलीकर 
यांची पूर्वीपासूनच द्वेषाची भावना आहे. शहरात 
छत्रपती शिवाजी महाराज यांचा पुतळा पहिल्यांदा 
जेव्हा आणला. तेव्हा मराठा युवकांवर गुन्हे दाखल 
केले. त्यानंतर पुन्हा छत्रपती शिवाजी महाराज 
यांच्या पुतळ्याच्या मिरवणुकीत लाठीचार्ज केला 

आणि आता मराठा युवकांचे आंदोलन सुरु असताना 
मागील दोन दिवसांपासून उपोषणकत्यांना महसूल व 
पोलीस प्रशासनाकडून दडपशाही मार्गाने बोलावून 
'घेऊन त्यांच्याकडून प्रतिज्ञापत्र लिहून घेण्यात 
आले आहेत. हे सर्व प्रकार खासदारांच्या हट्टावरून 
होत आहेत. मराठा समाजाच्या जीवावर राजकारण 
करणारे खासदार आज समाजाच्या युवकांच्या 
जीवावर उठले आहेत असा आरोप शरद पवार यांनी 
केला आहे.

आधुनिक केसरी न्यूज 

लोहा : लातूर लोकसभा मतदारसंघाचे  खा. 
सुधाकर श्रृंगारे यांच्या अनूपस्थितीत नांदेड लोकसभा 
मतदारसंघाच्या खा.प्रताप पाटील चिखलीकर यांनी  
मोठ्या तगड्या पोलीस बंदोबस्तात केंद्रीय राजमार्ग 
प्राधिकरण च्या रस्त्याचे आज दि.(२४) सप्टेंबर रोजी 
रविवारी २३ कोटी ४२ लक्ष रुपयाच्या बाय पास टू 
बाय पास या शहरातून  जाणाऱ्या रस्त्याच्या कामाचा 
भूमिपूजन सोहळा पार पडला. 
केवळ नारळ फोडण्यासाठी  गेली अनेक दिवसांपासून 
श्रेयवादावरुन केटीआय एल कंपनीला वेठीस धरून 
दबाव तंत्राचा वापर करून,रस्त्याच्या कामाचे 
भुमीपूजन लांबवले.अनेकदा पुर्वी नारळ फोडलं परंतु 
शहर वासियांना भूलथापा दिल्या.पारडी येथील सी 
लंच होम , कंधार रोड उड्डाण पूल ते बेरळी फाटा 
बायपास रस्त्यापैकी  अजूनही सई लंच होम ते उड्डाण 
पूल हा बायपास चे चिखलीकर समर्थक शेतकऱ्यांनी 
पुर्ण मावेजा उचलून ही आणखी अधिकचा मावेजा 
घेण्यासाठी चिखलीकरांच्या इशाऱ्यावरून हुज्जत 
घालून शहराला वेठीस धरून अवजड वाहनांसाठीचा 
रस्त्याचा प्रश्न फिजत घोंगडं ठेवला आहे. 
   आगामी चार दिवसांवर येऊन ठेपलेली कृषी 
उत्पन्न बाजार समितीच्या निवडणुकीच्या तोंडावर 
मोठ्या संख्येने पोलीस बळाचा वापर करून शहरातून 
जाणाऱ्या बायपास टू बायपास २३ कोटी ४२ लक्ष 
रूपयांच्या रस्त्याचे उद्घाटन आज दि.(२४) सप्टेंबर 
रोजी रविवारी करण्यात आले.  कार्यक्रमाची वेळ 
१० वाजता ची ठरवून दुपारी २ वाजता तगड्या 

पोलीस बंदोबस्तात कार्यक्रम संपन्न झाला. प्रथमत: 
छत्रपती शिवाजी महाराज पुतळ्या समोरील मराठा 
आंदोलनातील सकल मराठा समाजाच्या तोंडाला 
पाणी पुसण्यासाठी त्यांची भेट घेतली, जेणेकरून 
सकल मराठा समाज बांधवांकडून सभा उधळून 
लावली जाणार नाही याची पुरेपूर काळजी घेतली गेली.
बंदोबस्त पुर्ण करुनच अगदी क्षुल्लक मिनिटांतच सभा 
शंभर- दिडशे लोकांच्या उपस्थितीत अवघ्या काही 
मिनिटांतच कोणताही पुष्पहार न घेताच भाषणाला 
प्रारंभ करून बाजार समितीच्या निवडणुकीच्या संदर्भात 
बैठकीला उपस्थित झाले. केंद्रीय वाहतूक मंत्री नितीन 
गडकरी यांच्याकडून होत असलेल्या केंद्रीय राजमार्ग 
प्राधिकरण च्या रस्त्याचे श्रेय घेण्यासाठी आयत्या 
बिळात नागोबा म्हणीप्रमाणे खटाटोप अतिशय वेगवान 
पद्धतीने करून सकल मराठा समाजाच्या आरक्षणाचा 
मुद्द्यावरून कार्यक्रम उधळून लावू या पत्रकार 
परिषदेतील दिलेल्या हाकेवरुन सदरील बाय पास टू 
बाय पास रस्त्याचे भूमिपूजन खा.सुधाकरराव श्रुंगारे 
यांच्या अनुपस्थितीत एकदाचा पार पाडून सुटकेचा 

चिखलीकरांनी निःश्वास सोडला. कृषी उत्पन्न बाजार 
समिती कंधार निवडणूकीत जी दमछाक झाली त्याची 
पुनरावृत्ती लोह्यात होवू नये या धास्तीने सर्व पक्षीय 
नेत्यांवर बोचरी टिका करत तगडा पोलीस बंदोबस्तात 
भाषण आटोपते घेत पंधरा ते वीस मिनिटातच गाशा 
गुंडाळून घेतला. 
मराठा आंदोलकांच्या धास्तीने हार तुरे ही घेतले 
नाही हे विशेष. शहराचे प्रथम नागरिक भाजपाचे 
लोकनियुक्त नगराध्यक्ष गजानन सावकार सूर्यवंशी 
यांच्या अनुपस्थितीत भूमिपूजन समारंभ अगदी क्षुल्लक 
मिनिटांतच आटोपून घेतल्यामुळे शहरात उलट सुलट 
चर्चेला उधाण आले आहे. सदरील सोहळ्यासाठी 
प्रविण चिखलीकर, माणिकराव मुकदम,किरण 
वट्टमवार, केरबाजी बिडवई,आनंदराव पाटील, शहराचे 
निष्क्रिय उपनगराध्यक्ष दता वाले, बालाजी पाटील 
मारतळेकर, नगरसेवक करिम शेख, केशवराव 
मुकदम, छत्रपती धुतमल, नरेंद्र गायकवाड, बालाजी 
पाटील, बालाजी कदम, बालाजी खिल्लारे, येल्लरवाड, 
भास्कर पवार, दीपक कानवटे यांची उपस्थिती होती.

खा. सुधाकर श्रृंगारे यांच्या अनुपस्थितीत भूमिपूजन
भाजपा नगराध्यक्षांच्या अनुपस्थितीत शहरात चर्चेला उधान

भुसावळ : तालुक्यातील खेडी येथील महाराणा  गणेश मंडळाच्या वतीने दरवर्षी प्रमाणे 
याहीवर्षी सोळा फुटी उंचीची गणरायाची मूर्ती स्थापना करून मंडळाने ४५ वे वर्षाची 
परंपरा जपली व त्यानिमित्ताने विविध स्पर्धेचे आयोजन करण्यात आले आहे. यात मुलांच्या 
कला गुणांना वाव मिळावा म्हणून दि. २५ रोजी सायंकाळी ५ वाजता भव्य रांगोळी स्पर्धचे 
आयोजन करण्यात आले होते. देण्यात आले. या रांगोळी स्पर्धेत शालेय व महाविद्यालयीन 
विद्यार्थ्यांनी सहभाग नोंदविला. मुलींनी आपल्या कलेच्या माध्यमातून आकर्षक अशा 
काढल्या. पर्यावरण वाचवा असा संदेश देणारी रांगोळी, देवांच्या रांगोळ्या, ठिपक्यांची 
रांगोळी आणि नाचरा मोर अशा विविध रांगोळ्या प्रकारच्या रांगोळी काढण्यात आल्या. 
खेडी गावातील नागरिकांनी रांगोळी पाहण्यासाठी गर्दी केली.महाराणा  गणेश मंडळाच्या 
वतीने स्पर्धेतील सहभागी विद्यार्थ्यांना वही व पेन भेट वस्तू म्हणूनहतसेच दि. २५ सप्टेंबर 
सोमवार रोजी मंडळाच्या वतीने  सायंकाळी चित्रकला स्पर्धेचे आयोजन करण्यात आले 
होते. यात गावातील विविध शाळांच्या  विद्यार्थ्यांनी सहभाग नोंदविला. पाणी वाचवा जीवन 
वाचवा, पर्यावरण संवर्धन, चंद्रयान ३, करित आहेत.
प्रदूषण कमी करणे, प्लास्टिकचा वापर टाळणे, स्वच्छता अभियान आदी सामाजिक 
विषयावर विद्यार्थ्यांनी चित्र रेखाटले. यावेळी महाराणा गणेश मंडळाचे अध्यक्ष हरजितसिंग 
भोळे, उपाध्यक्ष विजयसिंग चौधरी व महाराणा गणेश सदस्य व पदाधिकारी मोठ्या संख्येने 
उपस्थित होते. या स्पर्धेचे बक्षीस या सामाजिक, शैक्षणिक आणि सांस्कृतिक कार्यक्रमाच्या 
आयोजनाबद्दल महाराणा गणेश मंडळाचे भुसावळ शहरातील व गावातील नागरिक कौतुक 
करीत आहे.

महाराणा गणेश मंडळाच्या 
वतीने सांस्कृतिक कार्यक्रम

आधुनिक केसरी न्यूज 

जिंतूर : येथील सामाजिक कार्यकर्ते प्रदीप बाबुराव फाले यांची अँटी करप्शन कमिटीच्या 
महाराष्ट्र प्रदेश महामंत्री पदी श्री प्रदीप बाबुराव फाले यांची नियुक्ती अँटी करप्शन 
कमिटीचे राष्ट्रीय अध्यक्ष रवींद्र द्विवेदी यांनी राष्ट्रीय कार्यालय मुंबई या ठिकाणी 
नियुक्तीपत्र देऊन फेर निवड करण्यात आली आहे यांच्या निवडीबद्दल महाराष्ट्रातील 
सर्व वरिष्ठ पदाधिकाऱ्यांनी,अॅड. मोहम्मद सय्यद राष्ट्रीय महामंत्री, ज्ञानीचरण सिंग 
राष्ट्रीय प्रभारी, विजय मारलेच्या राष्ट्रीय उपाध्यक्ष, मधुकर पतंगे महाराष्ट्र अध्यक्ष, 
महादेव फड विदर्भ विभाग अध्यक्ष, ललित सावजी कळमकर मराठवाडा उपाध्यक्ष, 
महेश मठपती परभणी जिल्हाध्यक्ष, अर्चना मेश्राम महिला जिल्हाध्यक्ष परभणी, माधवी 
माधव घोडके महिला जिल्हा कार्याध्यक्ष, मंगल गीते माजी महिला जिल्हाध्यक्ष अधिक 
आणि शुभेच्छा दिल्या. 

अँटी करप्शन कमिटी महाराष्ट्र 
प्रदेश महामंत्रीपदी प्रदीप फाले 

आधुनिक केसरी न्यूज 

जळगाव जा :  २५ सप्टेंबर  रोजी 
भारत मिशन ग्रामीण अंतर्गत 
स्वच्छता ही सेवा अभियानांतर्गत 
जळगाव जामोद पंचायत समितीचे 
गटविकास अधिकारी संजय पाटील 
यांचे सनियंत्रणात स्वच्छता रन व 
ग्रामपंचायत विभागामार्फत अमृत कलश 
यात्रेचे आयोजन ग्रामपंचायत पिंपळगाव 
काळे तालुका जळगाव जामोद येथे 
पार पडले. यावेळी सरपंच, सौ जोती 
प्रकाश तायडे पंचायत समिती जळगाव 
जामोद पंचायत समितीचे विस्तार 
अधिकारी ग्रामपंचायत संदीप मोरे, गट 
शिक्षणाधिकारी श्री फंड, ग्रामसेवक 
खोद्रे हे उपस्थित होते. 
जिल्हा परिषदेच्या मुख्य कार्यकारी 
अधिकारी भाग्यश्री विसपुते यांचे 
मार्गदर्शनात जिल्ह्यात सध्या 15 सप्टेंबर 

ते 2 ऑक्टोबर या कालावधीत स्वच्छता 
ही सेवा अभियान जोमाने राबविले 
जात आहे. त्या अनुषंगाने जळगाव 
जामोद तालुक्यातील  पिंपळगाव 
काळे ग्रामपंचायत येथे या उपक्रमाचे 
आयोजन करण्यात आले होते. यावेळी 
सार्वजनिक ठिकाणी व इमारतींची 
साफसफाई आधी स्वच्छता विषयक 
विविध उपक्रम राबविण्यात आले. 
यावेळी शालेय विद्यार्थ्यांचे हातातील 
स्वच्छतेचे फलक, त्यांनी दिलेल्या 
स्वच्छता व पर्यावरण, प्लास्टिक बंदी 
आदी घोषणा, प्रभात फेरी, यामध्ये 
ग्रामस्थांनी घेतलेला उत्स्फूर्त सहभाग   
यामुळे गावातील वातावरण पूर्णपणे 
स्वच्छतामय आणि देशभक्तिमय 
झाल्याचे चित्र पाहावयास मिळाले. 
यावेळी गावात काम करणाऱ्या सफाई 
कर्मचारी मित्र यांचा शाल श्रीफळ व 
प्रमाणपत्र देऊन सन्मान सुद्धा करण्यात 

आला.  
सद्यस्थितीत केंद्र शासनामार्फत मेरी 
माटी मेरा देश अभियाना अंतर्गत  अमृत 
कलश यात्रेचे आयोजन जिल्ह्यातील 
प्रत्येक ग्रामपंचायतीत केले जात 
आहे. जळगाव जामोद तालुक्यातील 
याचाही शुभारंभ पिंपळगाव काळे 
येथून करण्यात आला. यावेळी गावाचा 
एक अमृत कलश तयार करण्यात 
येऊन  ज्यांच्याकडे शेती आहे अशा 
कुटुंबाची शेतातातील माती व ज्यांचे 
कडे शेती नाही अशा कुटंबाकडून 
चिमूटभर तांदूळ घरोघरून या कलशात 
संकलित करण्यात आले. कलशा 
व्यतिरिक्त संकलित झालेली माती 
गावातीलच अमृतवाटिकेसाठी वापरली 
जाणार आहे. या अनुषंगाने स्वच्छता 
रण व अमृत कलेश यात्रेच्या या या 
कार्यक्रमात विस्तार अधिकारी संदीप 
मोरे,  यांनी ग्रामस्थांना मार्गदर्शन केले. 

यावेळी ते म्हणाले की स्वच्छता हा 
मानवी जीवनाचा अविभाज्य भाग आहे, 
स्वच्छतेमुळे आपले आरोग्य सुदृढ 
राहून आपले गाव स्वच्छ व सुंदर ठेवून 
गावाचा शाश्वत विकास साधता येऊ 
शकतो. यासाठी गावातून कचऱ्याला 
हद्दपार करणे गरजेचे आहे. अमृत 
कलश यात्रेच्या निमित्तानेही त्यांनी या 
प्रसंगी मार्गदर्शन केले. शासनाच्या या 
उपक्रमांमध्ये उत्स्फूर्त सहभाग देऊन 
कचरा मुक्त गाव म्हणजेच कचरा 
मुक्त भारत ही संकल्पना प्रत्यक्षात 
रुजविण्यासाठी योगदान देण्याचे 
आवाहन त्यांनी याप्रसंगी केले.
कार्यक्रमास ततालुकास्तरावर कार्यरत 
गट समन्वयक गणेश दांडगे, समूह 
समन्वयक विशाल  चरखे वैशाली 
भगत, सर्व अंगणवाडी सेविका 
मदतनीस, आरोग्य कर्मचारी मोठ्या 
संख्येने ग्रामस्थ यांची उपस्थिती होती

पिंपळगाव काळे येथे 'स्वच्छता रन', 'अमृत कलश यात्रे'चा शुभारंभ

राज्य मार्गावर भीषण अपघात
आधुनिक केसरी न्यूज 

बुलढाणा : मोताळा येथे आज झालेल्या अपघातात ग्रामीण रुग्णालयाचा कर्मचारी 
घटनास्थळीच दगावला. बुलढाणा मलकापूर राज्य मार्गावरील प्रियदर्शनी एज्युकेशन 
हबसमोर आज दुपारी ही दुर्घटना घडली.
चेतनकुमार कोवे (वय ३२, राहणार चैतन्यवाडी, बुलढाणा) असे मृतकचे नाव आहे. 
आज सोमवारी ते आपल्या दुचाकीने जात असताना आयशर वाहनाने धडक दिली. 
यामुळे डोक्याला गंभीर दुखापत होऊन अतिरक्तस्त्राव झाल्याने ते जागीच दगावले. 
मोताळा ग्रामीण रुग्णालयात फार्मासिस्ट म्हणून कार्यरत कोवे हे मूळचे चंद्रपूर येथील 
रहिवासी असल्याचे समजते.



वृत्तांत

पिसुर्टीत झाड लावून अस्थि, रक्षा विसर्जन
आधुनिक केसरी न्यूज 

लोणंद : एक नवा परिवर्तनवादी विचार आत्मसात 
करत असताना समाज हा बदलाच्या दिशेने पाऊल 
टाकत असेल तर नक्कीच अशा निर्णयाचे स्वागतच 
करावे लागेल. समाज म्हणून आपल्याला याचे 
अनुकरण करण्याची गरज आहे. पुणे जिल्ह्यातील 
पिसुर्टी, ता.पुरंदर येथे अस्थी विसर्जन कार्यक्रमातून 
समाज परिवर्तन घडवून आणणारा एक परिवर्तनवादी 
संदेश देण्यात आला. जुन्या रूढी परंपरेला मूठमाती 
देत अस्थि व रक्षा विसर्जन कार्यक्रम हा अस्थि नदीत 
किंवा पाण्यात विसर्जित न करता त्या अस्थितून 
वृक्ष लागवड करण्यात आली.जमिनीत खड्डा 
तयार करून त्यात अस्थि व रक्षा विसर्जित करत 
त्यावर एक झाड लावण्यात आल्याने या अनोख्या 
उपक्रमाबद्दल तसेच झाडे लावा झाडे जगवा हा 
संदेश ही देण्यात आल्याने विशेष कौतुक करण्यात 
येत आहे. यावेळी माणिकराव चोरमले पाटील, राजेंद्र 
बरकडे, प्रसाद सोनवणे, भीमराव बनसोडे सर, 
सरपंच सारीका बरकडे,भारतीय बौध्द महासभेचे 
खंडाळा तालुकाध्यक्ष यशवंत आप्पा खुंटे व इतर 
उपस्थित होते. पुरंदर तालुक्यातील सर्वाना परिचित 

असणारे बौद्धाचार्य दादा गायकवाड यांचे वडील 
विष्णू गायकवाड यांचे निधन झाले असता त्यांच्या 
कुटुंबीयांनी अशा प्रकारे अस्थि विसर्जन करण्याचा 
निर्णय घेतला.त्या नुसार त्यांनी वृक्षारोपण करूनच 
अस्थि विसर्जित केल्या. दुःखातून सुद्धा समाजोपयोगी 
व पर्यावरणाचे संतुलन राखणाऱ्या या उपक्रमा बद्दल 
गायकवाड परिवाराचे कौतुक तर केलेच जाते आहे 

शिवाय असे विचार समाजात रुजले पाहिजे, असेही 
समाज मन म्हणू लागले आहे. वृक्षारोपणातून अस्थि 
विसर्जित करून झाडाच्या साहाय्याने स्मृती जतन 
करण्याचा प्रयत्न या परिवारातील सदस्यांकडून 
करण्यात आलेला असून यापूर्वी सुद्धा असा संदेश 
याच परिवाराने दिला होता.
बौद्धाचार्य दादा गायकवाड म्हणाले की,वडील हे 

फुले, शाहू, आंबेडकर विचाराचे असल्याने त्यांचे 
विचारांची चळवळ पुरंदर तालुका व पुणे जिल्ह्या 
मध्ये चालवत असताना ते गेल्याच्या नंतर त्यांचा 
अस्थि विसर्जन हे प्रदूषणमुक्त अशा स्वरूपाचं 
असावं.त्यांच्या विचारांचा वारसा घेऊन आम्ही त्यांचा 
अस्थि विसर्जनाचा कार्यक्रम पाण्यामध्ये न टाकता 
व झाडे लावून एक वेगळा संदेश त्यांच्या विचारांना 

नेहण्याचं काम आमच्या सर्व कुटूंबांन केलं. या 
विचाराला समस्त पिसुर्टी ग्रामस्थांनी साथ दिली.
हा विचार संपूर्ण महाराष्ट्रभर घेऊन जात असताना 
सर्वांच्या विचाराने वडिलांच्या अस्थि वृक्षारोपणामध्ये 
करत आहोत.परिवर्तनाचे विचार सर्वांनी स्वीकारावे.
अंधश्रद्धा रूढी परंपरा यातून बाहेर पडून या 
संदेशाचा उद्देश सगळ्यांनी घ्यावा. राजेंद्र बरकडे 
म्हणाले की, गौतम बुद्ध, शाहू, फुले, आंबेडकर 
यांचे विचार आपल्या विचारांमध्ये आहेत. ते विचार 
विचारांमध्ये न ठेवता, ते विचार आपल्याला कृतीत 
कसे आणता येतील त्या पद्धतीने तो विचार कृति 
मध्ये आणण्याचा प्रयत्न केला पाहिजे. अस्थि नदीत 
विसर्जित केल्याने नदीचे प्रदूषण होते. पाण्याचे 
प्रदूषण न व्हावे व पर्यावरणाचा ऱ्हास ना होवो.
हाच उद्देश आहे.अस्थि विसर्जन करत असताना 
यावेळी ग्रामस्थ मोठ्या संख्येने उपस्थित होते.अशा 
प्रकारे अस्थि विसर्जन आपल्या समाजाला, नदीचे 
प्रदुषण व पर्यावरण संतुकल राखण्यासाठी आवश्यक 
असल्याने समाज मन ही म्हणू लागल्याने नक्कीच 
येणाऱ्या काळात समाजा समजातून परिवर्तन झालेले 
पाहायला मिळेल.हा विश्वास गायकवाड परिवारच 
नव्हे तर समाज मनाला वाटत आहे.

जुन्या रूढी परंपरेला मूठमाती देत अस्थि व रक्षा विसर्जन कार्यक्रम

आधुनिक केसरी न्यूज 

फुलंब्री : तालुक्यातील गणोरी येथे छत्रपती संभाजी नगर येथे 
सेवा पंधरवडा अंतर्गत भारतीय जनता पार्टी युवा मोर्चाच्या 
वतीने रक्तदान शिबिर व नेत्रदान तपासणी आभा कार्ड नोंदणी 
मेरी माटी  मेरा देश मिटी को नमन विरोको वंदन वृक्षारोपण 
या कार्यक्रमाचे उद्घाटन माजी विधानसभा अध्यक्ष तथा 
आमदार हरिभाऊ जी बागडे नाना भाजपा जिल्हाध्यक्ष सुहास 
भाऊ शिरसाठ बाजार समिती सभापत सौ अनुराधाताई चव्हाण 
फुलंब्री तालुका अध्यक्ष भाजपा सांडू पाटील जाधव जिल्हाध्यक्ष 
अल्पसंख्याक ईलास शहा  राष्ट्रवादी तालुकाध्यक्ष बाबासाहेब 

तांदळे उबाळे विलास  सरपंच सौ सरलाताई तांदळे ग्रामपंचायत 
सदस्या सौ सीमाताई राजू उबाळे यांच्या हस्ते उद्घाटन 
करण्यात आले.
या कार्यक्रमाचे आयोजक भाजपा युवा मोर्चा फुलंब्री अध्यक्ष 
बाळासाहेब पाटील तांदळे रवींद्र गायकवाड कैलास सोनवणे 
आजिनाथ तांदळे धनेश्वर भादवे, भाऊसाहेब तांदळे, बाळु  
भादवे, बाळू तांदळे, कैलास गायकवाड, दिलीप भादवे, बंडू 
सपकाळ, बाबासाहेब सावंत, योगेश तांदळे, सोमनाथ मस्के 
यांनी आयोजन केले. यावेळी डॉ. प्रसन्ना भाले, तालुका 
अधिकारी डॉक्टर सतीश साबळे वैद्यकीय अधिकारी डॉक्टर 
अफशा सुबोही वैधकिय इतर गावकऱ्यांसह उपस्थिती होती.

भारतीय जनता पार्टी युवा मोर्चाच्या वतीने 
रक्तदान शिबिर व नेत्रदान तपासणी

आधुनिक केसरी न्यूज 

खुलताबाद : 25 सप्टेंबर रोजी वंचित 
बहुजन आघाडीचे मा. योगेश बन 
जिल्हाध्यक्ष औरंगाबाद पश्चिम मिलिंद 
बोर्डे जिल्हा महासचिव बाबा पाटील 
जिल्हा संघटक यांच्या प्रमुख उपस्थितीत 
व खुलताबाद तालुका अध्यक्ष मुक्तार 
भाई सय्यद यांच्या नेतृत्वात आज पंचायत 
समिती खुलताबाद गट विकास अधिकारी 
यांना लेखी निवेदन देण्यात आले की, 
 जिल्हा परिषद समाजकल्याण, महिला 
बालकल्याण विभागाच्या विविध 
योजनेअंतर्गत 30 ऑक्टोबर पर्यंत 
मुदतवाढची मागणी करण्यात आली. 
सविस्तर माहिती अशी की, 
  जिल्हा परिषद समाजकल्याण, महिला 
बालकल्याण विभागाच्या अंतर्गत 20% 

उपकर निधी मधून मागासवर्गीय 
लाभार्थ्यांना 100% अनुदानावर 
वैयक्तिक लाभ दिल्या जातात व  
अपंगांना 5% मधुन विनाअट घरकुल 
व  वैयक्तिक आथिर्क मदत दिली जाते  
त्या सर्व योजनेला 30 ऑक्टोबर पर्यंत 
मुदतवाढ देण्यात यावी व निवड प्रक्रिया 
पारदर्शक पद्धतीने राबविण्यात यावी व 
या अगोदर प्रस्ताव मागविले परंतु त्याला 
प्रसिद्धी दिली नाही. त्यामुळे सर्वसामान्य 
अनुसूचित जाती व नवबौद्ध घटकातील 
लाभार्थी या योजनेपासून वंचित राहिले 
आहे. त्याचप्रमाणे तालुक्यातील शौचालय 
अनुदान गेल्या दोन वर्षापासून लाभार्थी 
यांना मिळाले नाही रमाई आवास, 
शबरी, पंतप्रधान, अहिल्यादेवी होळकर 
या घरकुल योजनेचे सुद्धा प्रस्ताव 
मागून लाभार्थी वंचित राहणार नाही 

याची दक्षता घ्यावी. यासाठी आपल्या 
स्तरावरून ग्रामसेवकांना पत्रव्यवहार 
करून प्रस्ताव मागवावे अशी मागणी 
वंचित बहुजन आघाडी खुलताबाद 
तालुक्याच्या वतीने मागणी करण्यात 
आली आहे याप्रकरणी तात्काळ कारवाई 
न झाल्यास वंचित बहुजन आघाडीच्या 
वतीने लोकशाही मार्गाने धरणे आंदोलन.
उपोषण, इत्यादी करण्यास भाग पडेल 
याची सर्वस्वी जबाबदारी आपली राहील 
याची नोंद घ्यावी असे निवेदनात नमूद 
केले आहे यावेळी, राजाराम घुसाळे, 
अण्णा बनकर, कैलास बनकर, सोमीनाथ 
काळे, उत्तम भालेराव, आशोक अल्हाड, 
गजानन भालेराव, आर जे सोनवणे, 
अरुण साहेबराव, कलीम पठाण व इतर 
पदाधिकारी व कार्यकर्ते मोठ्या संख्येने 
उपस्थित होते.

वंचिततर्फे गटविकास अधिकाऱ्यांना निवेदन

आधुनिक केसरी न्यूज 

परभणी : शासनाने नुकतेच राज्य कर विभागातील कर्मचार्‍यांच्या 
पदोन्नतीचे आदेश काढले 
आहेत. विभागातील एकूण 19 
अधिकाऱ्यांची पदोन्नती झाली आहे. 
यात परभणीचे भूमिपुत्र व सध्या 
मुंबई येथे कार्यरत असलेले सतिश 
मुंदडा यांची राज्य कर सहाय्यक 
आयुक्तपदी पदोन्नती करण्यात 
आली आहे. 
शासनाने नुकत्याच काढलेल्या 
आदेशात सतिश मुंदडा यांना राज्य 
कर सहाय्यक आयुक्तपदी पदोन्नती 

देण्यात आली आहे. सतिश मुंदडा हे सध्या माझगाव, मुंबई येथे 
राज्य कर विभागात विक्रीकर अधिकारी या पदावर कार्यरत आहेत. 
आता त्यांची ठाणे जिल्ह्यातील कल्याण येथील राज्य कर आयुक्त 
कार्यालयात पदोन्नतीने बदली करण्यात आली आहे. 
मुंदडा हे मुळचे परभणी जिल्ह्यातील गंगाखेड येथील रहिवासी असून 
त्यांच्या या पदोन्नतीमुळे त्यांचे उपायुक्त श्री. शर्मा, सहाय्यक आयुक्त 
श्री. सिद्धार्थ मोरे, यांनी अभिनंदन केले. तसेच त्यांचे नातेवाईक, 
मित्रपरिवार व गावकऱ्यांकडून त्यांच्यावर मोठ्या प्रमाणात शुभेच्छा 
आणि कौतुकाचा वर्षाव होत आहे.

सतिश मुंदडा यांना राज्य कर 
सहाय्यक आयुक्तपदी पदोन्नती

आधुनिक केसरी न्यूज 

बाजार सावंगी : खुलताबाद तालुक्यातील बाजार सावंगी 
येथील जिल्हा परिषद शाळे लगत व फुलंब्री- सावंगी मुख्य 
रस्त्यांवरील इण्डिया चा एटीएम चोरट्यांकडून कापून नेण्याचा 
प्रयत्न विफल ठरला असुण स्थानिक पोलीसांनी जायमोक्यावर 
जावून एटीएमची पाहणी करत पंचनामा केला आहे.
तालुक्यातील बाजार सावंगी येथे मुख्य रस्त्यावर व जिल्हा 

परिषद शाळे लगत असलेल्या इण्डिया नामक एटीएम जे २४ 
तास सेवेत उघडाच असतो तेथे दि.२५ सोमवारी रात्री सकाळी 
सकाळी अडीच तीन वाजेच्या दरम्यान चोरट्यांकडून एटीएम 
मशीन कापून नेण्याचा प्रयत्न झाला परंतु त्यांच्याकडून ते 
शक्य झाले नसल्याने विफल ठरले ही माहिती एटीएम कंपनी 
कडून पोलिस विभाग कळाली तेव्हा स्थानिक पोलीसांनी 
जमादार बनसोड ,पोकाॅं.ठोकळ,सपकाळ,पुंड पथकाने 
जायमोक्यावर धाव घेवून एटीएम मशीन व रुमची पाहणी 

केली.यात वरील कॅमेरा दुसरीकडे फिरलेला होता. तर एटीएम 
मशीन मधील कॅमेरा सुरु होता. एटीएम मशिन चोरुन नेण्याचा 
प्रयत्न फसल्या नंतर दि.२५सोमवार दिवसभर एटीएमचा रुम 
शटडाऊन असल्याने ग्राहकांची गैरसोय झाली.इण्डिया एटीएम 
मशिन कंपनीचा इंजिनिअर येवून पाहणी करील तेव्हा कुठे 
खरा तो प्रकार समोर येईल व एटीएम सुरु होईल.घटनेची 
माहिती गावात नागरिकांना कळताच चर्चा व भिती पसरली 
आहे.

आधुनिक केसरी न्यूज 

नागपूर : अंबाझरी तलावाची भिंत केव्हाही फुटू शकते, हा 
धोका वर्तवूनही आता सहा वर्षे झाली. तलावाला मजबुती 
देण्यासाठी २१ कोटी रुपयांचे अंदाजपत्रकही तयार करण्यात 
आले होते. सिंचन विभागाकडे या तलावाच्या मजबुतीकरणाची 
जबाबदारी सोपविण्यात आली आहे. ‘आम्ही काम करण्यासाठी 
तयार आहोत, मात्र ज्यांच्या मालकीचा हा तलाव आहे, 

ती मनपाच गंभीर नाही’, असा ठपका सिंचन विभागाने 
ठेवला आहे. ‘मटा’ने तलावाला भेट दिली असता असुरक्षित 
तलावाच्या अनेक खुणा येथे आढळून आल्या. अंबाझरी तलाव 
नागपूरची ओळख आहे. मात्र, या तलावाचे आयुष्य संपले 
असल्याचे धक्कादायक निरीक्षण ‘मेरी’ (संकल्पन, प्रशिक्षण 
जलविज्ञान, सुरक्षितता, महाराष्ट्र अभियांत्रिकी संशोधन संस्था) 
या संस्थेच्या महासंचालकांनी सहा वर्षांपूर्वी १६ ऑगस्ट 
२०१७ रोजी नोंदविले होते. तातडीने उपाययोजना करण्याच्या 

सूचनाही करण्यात आल्या होत्या. सिंचन विभागाच्या २१ कोटी 
रुपयांच्या प्रस्तावाला मनपाच्या स्थायी समितीने तीन वर्षांपूर्वीच 
प्रशासकीय मान्यता दिली होती. खर्च अधिक असल्याने 
प्राधान्यक्रम ठरवून तीन टप्प्यांत हे काम करण्याचा निर्णय 
घेण्यात आला होता. ४ कोटी ५० लाख रुपये खर्चून विवेकानंद 
पुतळ्याजवळ सांडव्याचे काम करण्यात आले आहे. मंदिराच्या 
बाजूने भिंतही तयार केली आहे, असे सिंचन विभागाच्या 
कार्यकारी अभियंता प्रांजली टोंगसे यांनी सांगितले.

बाजार सावंगी येथे एटीएम कापून नेण्याचा प्रयत्न विफल

नागपूरच्या अंबाझरी तलावाची भिंत केव्हाही फुटू शकते

महानुभाव पंथ हा सर्वांना सामावून घेणारा पंथ 
आधुनिक केसरी न्यूज 

विलास कांबळे 
येवला : व्यक्तीचे श्रेष्ठत्व जन्माने नव्हे, तर 
त्याच्यातील तत्त्वज्ञानातून ठरते, असे सांगणारा 
महानुभाव हा एकच पंथ असून, येथे सर्व माणसे 
समान आहेत, असे काही विद्वान मानतात. त्यांच्या 
मते दंभ निर्माण होतात तेव्हा धर्मात अपप्रवृत्ती येतात. 
प्रत्यक्ष असणे व दिसणे यातील भेद संपतो, तेव्हा दंभ 
संपतो. त्याचवेळी समाजात परिवर्तन घडू शकते. 
महानुभाव पंथ हा सर्वाना सामावून घेणारा पंथ आहे. 
येथे सर्व समान आहेत. त्यामुळे सर्व जाती-धर्माचे 
लोक येथे दिसतात. येथे जातिभेद नाही, तर केवळ 
तत्त्वज्ञान आहे, असे प्रतिपादन राज्याचे अन्न,नागरी 
पुरवठा व ग्राहक संरक्षण मंत्री छगन भुजबळ यांनी 
केले. भगवान श्री चक्रधर स्वामी व श्री गोविंद प्रभू 
अवतार दिन महोत्सव येवला शहरातील गोशाळा 
मैदानावर पार पडला. यावेळी ते बोलत होते. 
यावेळीमहंत श्री विदवांश बाबा, श्री. पुजदेकर बाबा, 
श्री.सुकेणकर बाबा, श्री.चिरडे बाबा, श्री.संतोषमुनी 
शास्त्री कपाटे, श्री. कानळसकर बाबा, माजी आमदार 

बाळासाहेब सानप, कल्याणराव पाटील, ज्येष्ठ 
नेते अंबादास बनकर, माजी जिल्हा परिषद अध्यक्ष 
राधाकिसन सोनवणे, मुंबई बाजार समितीचे संचालक 
जयदत्त होळकर, विधानसभा अध्यक्ष वसंत पवार, 
येवला बाजार समितीचे सभापती किसनराव धनगे, 
संचालक संजय बनकर,सीताराम आंधळे, तानाजी 
आंधळे, पुंजाभाऊ सांगळे, दिनकर पाटील, प्रकाश 
नन्नावरे, राजेंद्र डोखळे, ललित दरेकर, हुसेन शेख, 
यांच्यासह पदाधिकारी, महानुभव पंथातील मान्यवर 
व अनुयायी मोठ्या संख्येने उपस्थित होते. यावेळी 
मंत्री छगन भुजबळ म्हणाले की, ११ व्या शतकात 
महानुभाव संप्रदायातील गुरू श्री गोविंद प्रभू यांनी 
आपले संपूर्ण आयुष्य समाजहितासाठी व समाजाच्या 
कल्याणासाठी व्यतीत केले. परोपकार हा त्यांचा 
स्थायिभाव होता. त्यांच्या कार्यातून समाजाच्या सर्व 
घटकांतील लोकांच्या कल्याणाची कामनाच दिसून 
येते. स्त्री आणि शूद्र यांनाही समाजातील अन्य 
घटकांप्रमाणेच भक्ती व उपासना करून आपला 
उद्धार करून घेण्याचा अधिकार आहे, हे त्यांनी 
आपल्या कार्यातून समाजाला पटवून दिले. त्यांनी 
यादवकालीन समाजातील अन्यायमूलक रूढींवर 

प्रहार करून ते सर्व समाजघटकांत समभाव व 
सौहार्द निर्माण केले. आपल्या गुरुसारखे आपणही 
दिनदुबळ्यांची सेवा करावी समाजातील भेदाभेदाची 
घाण नष्ट करून माणसाची मने निर्मळ पाण्यासारखी 
बनवावी हाच संकल्प करून त्यांनी तो त्यांनी 
प्रत्यक्षात उतरविला असल्याचे त्यांनी सांगितले.
ते म्हणाले की, त्याकाळी अस्पृश्यता फार मोठ्या 

प्रमाणात होती. या अस्पृश्यतेला गोविंद प्रभुनी वाचा 
फोडली. त्यांच्या जवळ अपार श्रद्धा, कृपा, करुणा, 
प्रेम, वात्सल्य, ममता आदी गुणांचा आविष्कार 
दिसून येतो.  गोविंदप्रभु हे महाराष्ट्रातील परिवर्तनाचे 
आधारस्तंभ आहे. जसे कृता-त्रेतायुगात श्री दत्तात्रेय 
आणि द्वापारयुगामध्ये श्रीकृष्ण हे परमेश्वर अवतार 
झाले तसे कलियुगात श्री चक्रधर स्वामी हे बाराव्या 

शतकातील परमेश्वर अवतार आहेत आणि महानुभाव 
पंथाचे संस्थापक आहेत. ते महानुभाव पंथाच्या 
तत्त्वज्ञानानुसार ईश्वराच्या पंचावतारांपैकी पाचवा 
अवतार आहेत. गोविंदप्रभु हे त्यांचे गुरु होते. श्री 
चक्रधर स्वामी यांनी आपल्या गुरु कडून मिळालेल 
तत्वज्ञान समाजात रुजविण्यासाठी पुढ काम केल 
असे त्यांनी सांगितले.

छगन भुजबळ : समाजाला अंधश्रध्देच्या गर्तेतून बाहेर काढण्यासाठी चक्रधर स्वामींचे योगदान महत्त्वाचे 

आधुनिक केसरी न्यूज 

धुळे : धनगर जातीला अनुसुचित जमातीच्या यादीत समाविष्ट 
करू नये. (धनगड नाही, घांगड आहेत. धनगर ही जात आहे, 
जमात नाही.) असा आरोप करीत आदिवासी बचाव समिती तर्फे 
जिल्हाधिकारी यांच्या कार्यालयासमोर निदर्शने करण्यात आले. व 
काही दिवसात संपूर्ण धुळे जिल्ह्यात टप्प्याटप्प्यावर रास्ता रोको 
करण्यात येईल, असे आवाहनही करण्यात आले आहे.
सदर धनगर धनगड हे दोन्हीही शब्द अनुसूचित जमातीच्या सुचित 
नाहीत. धनगड ही जमातच नाही असे आरोप ह्या निवेदनात 
करण्यात आले आहे काही गैर आदिवासी लोकप्रतिनिधीकडून 

धनगर समाजाला अनुसूचित जमातीच्या सुचित यासाठी संवैधानिक 
मागणीचा पाठपुरावा करतांना दिसत आहे. याबाबत आदिवासी 
टायगर सेना (ATS), आदिवासी एकता परिषद,जयरा, आदिवासी 
क्रांती सेना, एकलव्य संघटना धुळे जिल्हा विभाग, यांच्यामार्फत 
निदर्शने करीत निषेध व्यक्त करण्यात आला. महाराष्ट्राच्या सुचित 
DHANGAD या शब्दाचे भाषांतर धनगड असे केल्या जात आहे. 
त्याने भाषांतर धांगड असे हवे आहे. महाराष्ट्र राज्याच्या अनुसुचित 
जमातीच्या यादीत क्रमांक ३६ वर ओरॉनप जमात आहे. तीची 
पोटजमात धांगड आहे. ओरॉन ही भारतातील प्रमुख जमात आहे. 
तीला ७ राज्याच्या सुचित दर्शवित आहे. महाराष्ट्रात ओरॉन, धांगड 
नाहीत. पण सुचित आहे असे ह्या निवेदनात म्हटले आहे.

आदिवासी आरक्षण बचाव समितीचे 
धुळे जिल्हाधिकाऱ्यांंना निवेदन 

आधुनिक केसरी न्यूज 

चंद्रपूर : चंद्रपूर जिल्ह्यात सोयाबीन पिकावर पिवळा 
मोझॅक नावाच्या रोगाचा प्रादुर्भाव झाला आहे. राज्याचे वन, 
सांस्कृतिक कार्य व मत्स्य व्यवसाय मंत्री तथा चंद्रपूरचे 
पालकमंत्री ना. श्री. सुधीर मुनगंटीवार यांनी जिल्ह्यातील 
सोयाबीन नुकसानीची प्रत्यक्ष पाहणी केल्यानंतर, 
रोगासंदर्भात कृषी तज्ज्ञांच्या मदतीने शोध घेण्यात येईल 
व त्यावर कायमस्वरूपी उपाययोजना करण्याचा प्रयत्न 
केला जाईल, अशी ग्वाही दिली होती. त्यानुसार, ना. 
श्री. मुनगंटीवार यांनी पुढाकार घेतला आणि येत्या 
मंगळवारी, दि. २६ सप्टेंबरला डॉ. पंजाबराव देशमुख कृषी 
विद्यापीठाच्या शास्त्रज्ञांचे पथक चंद्रपूर जिल्ह्यात दाखल 
होणार आहे.
विद्यापीठाच्या अॅग्रोनॉमिस्ट व विभाग प्रमुख डॉ. वर्षा 
टापरे, ब्रीडर डॉ. नीचळ, एन्टोमोलॉजीस्ट डॉ. मुंजे, प्लांट 
एन्टोमोलॉजीस्ट गाव्हाडे, अॅग्रोनॉमिस्ट डांगे यांचे पथक 
चंद्रपूर जिल्ह्यातील सोयाबीन पिकाच्या नुकसानीबाबत 
संशोधन व अभ्यास करणार आहे. चंद्रपुरात प्रथमच 
हा रोग आढळून आला आहे. चंद्रपूर जिल्ह्यातील 
६७.७६६ हेक्टरवर सोयाबीनची लागवड होते. वरोरा, 
भद्रावती, चिमुर, राजुरा, कोरपना, गोंडपिपरी, पोंभुर्णा 
या तालुक्यांमध्ये हे पीक घेतले जाते. या पिकावर 
ऑगस्टच्या सुमारास पिवळा मोझॅक रोगाचा प्रादुर्भाव 
झाला. कृषी विभागाने प्रयत्न करून या रोगावर नियंत्रण 
मिळविण्यासाठी मोहिमही हाती घेतली. परंतु १५ ते 
१८ सप्टेंबरच्या आसपास अचानक सोयाबीनचे पीक 
काळवंडले. यासंदर्भात माहिती मिळताच पालकमंत्री 

सुधार मुनगंटीवार यांनी 
राजुरा तालुक्यातील खामोना, 
पांढरपौनी, हरदोणा ( 
खु.) येथील शेतशिवरात 
सोयाबीन पिकावरील रोगामुळे 
नुकसानग्रस्त भागांचा प्रत्यक्ष 
पाहणी दौरा केला. त्यावेळी 
त्यांनाही पिकांवर मळकुज, 
खोडकुज व रायझोक्टोनिया 
एरीयल ब्लॉईट या रोगांचाही 

प्रादुर्भाव आढळला. या रोगामुळे दोनच दिवसात 
सोयाबीनचे पीक पिवळे पडले होते. सोयाबीनवर तीन 
प्रकारचे रोग दिसल्याने यासंदर्भात डॉ. पंजाबराव देशमुख 
कृषी विद्यापीठाच्या संशोधकांना बोलावून या रोगांचा 
कायमस्वरूपी बंदोबस्त करण्यात येईल, अशी ग्वाही 
मुनगंटीवार यांनी दिली होती. क्षणाचाही विलंब न करता 
मुनगंटीवार यांनी यासंदर्भात कृषी विद्यापीठाच्या वरिष्ठांशी 
चर्चा केली. त्यानुसार सोयाबीनवरील रोगांच्या प्रादुर्भावाचा 
अभ्यास करण्यासाठी खास पथक पाठविण्यात येत आहे.  
जिल्ह्यातील सोयाबीन उत्पादक शेतकऱ्यांवरील या 
संकटकाळात मुनगंटीवार त्यांच्या मदतीसाठी धाऊन आले 
असून यापूर्वीच त्यांनी विशेष पॅकेज जाहीर करण्याची 
आग्रही मागणी मुख्यमंत्री एकनाथजी शिंदे व कृषिमंत्री 
धनंजय मुंडे यांच्याकडे केली आहे. एकुणच हवामान, 
नैसर्गिक आपत्ती व रोगांचा प्रादुर्भाव यामुळे शेतकरी 
संकटाच्या चक्रव्युहात सापडला आहे. अशा परिस्थितीत 
आपण शेतकऱ्यांच्या पाठीशी खंबीरपणे उभे आहो, अशी 
ग्वाही सुधीर मुनगंटीवार यांनी पुन्हा एकदा दिली आहे.

सुधीर मुनगंटीवार यांच्या पुढाकारामुळे 
शास्त्रज्ञांचे पथक येणार चंद्रपुरात

आधुनिक केसरी न्यूज 

फुलंब्री : तालुक्यातील ममनाबाद येथील जलजीवन मिशन 
योजनेअंतर्गत पाण्याच्या टाकीचे भूमिपूजन व स्मशानभूमीच्या विविध 
विकास कामाचे लोकार्पण आमदार हरिभाऊ बागडे (नाना) माजी 
विधानसभा अध्यक्ष  यांच्या शुभ हस्ते संपन्न झाले या  प्रसंगी भाजपा 
जिल्हाध्यक्ष सुहास भाऊ शिरसाट, तालुकाध्यक्ष सांडु आण्णा जाधव 

अनुराधाताई चव्हाण, जितेंद्र जैस्वाल, गोपाल वाघ, मनोहर सोनवणे, 
गंगाताई ताठे, समाधान पाटील नवले, पत्रकार दादासाहेब काळे, 
बाबासाहेब सोनवणे, विरमगावचे सरपंच कृष्णा कापसे, सय्यद 
पठाण, ममनाबादच्या सरपंच सौ.रुख्मनबाई पांडुरंग हावळे, पांडुरंग 
हावळे, पोलीस पाटील भगवान म्हस्के, अशोक पांडेसह मोठ्या 
प्रमाणावर परिसरातील नागरिक व ममनाबादचे ग्रामस्थ उपस्थित 
होते.

ममनाबाद येथे  विविध विकासकामांचे भूमिपूजन

शहरातील विश्वसनीय बिग सुपर मार्के ट

किराणा सुका मवेा मसाले क्रॉकरी

घरगतुी उपकरणे

प्लास्टिकच्या वस्तू स्टीलच्या वस्तू अॅल्युमिनियमच्या वस्तू 

साफ सफाईच े सर्व साहित्य आणि बरेच काही

राजेश जैन
7588348738नवजीवन आयुर्वेदिक डिस्पेन्सरी

(रविवारी मोफत तपासणी)

डॉ. शेख ए.एच.

सेंट्रल बसस्टँड समोर, हॉटेल मिर्झा जवळ, औरंगाबाद. 
फोन : (0240) 2350042, मो. : 9021111549 www.drshaikhah.in

गुप्तरोगाबाबत 
काहीही लपवू नका

या अशा अडचणी असतात ज्या कोणाला सांगता येत नाहीत व न 
सांगितल्याने त्या वाढत जातात पण काळजी करू नका डॉक्टरपासून 
काहीही लपवू नये, ते आपले सर्व प्रश्न सहज सोडवितात. डॉ. शेख 

आजपर्यंत 200 पेक्षा अधिक पुरस्काराने सन्मानित, प्रचंड अनुभवी व 
अत्यंत माफक खर्चात इलाज करतात, आजपर्यंत लाखों पेशंटनी याचा 
अनुभव घेतलाय, आपली माहिती अत्यंत गुप्त ठेवली जाते, आयुर्वेदाने 

सर्व रोग नष्ट होतात, (रविवारी मोफत तपासणी). 
आपल्या सर्व चिंताचा एकमेव उपाय म्हणजे डॉ. शेख यांचे नवजीवन 

आयुर्वेदीक डीस्पेंसरी. आजच भेट द्या व खात्री करा. 

शिकल्यामुळेच माणूस जन्माला येतो
जेष्ठ विचारवंत उत्तम कांबळे : लोणंद येथे कर्मवीरांची जयंती साजरी 

समाज घडविण्याचे काम प्रश्न करत : असतात : समाजाच्या वास्तव प्रश्नावर निर्भिडपणे बोलत असताना उत्तम 
कांबळे यांनी उपस्थित विद्यार्थ्यांना  स्वतःची ओळख निर्माण करण्यास सांगितले.ज्या समाजाचा प्रश्न गेलेला 
असतो.तो समाज ही लवकर मरत असतो. कारण समाज घडविण्याचे काम प्रश्न करत असतात. प्रश्न म्हणजे 
विचार असतो. त्याच्यातून उत्तरे,त्याच्यातून ज्ञान जन्माला येत असतं.प्रश्न मरणं ही अतिशय वाईट गोष्ट आहे 
आणि भाऊरावाने सगळे प्रश्न जपून ठेवले होते. सगळ्यांना प्रश्न विचारण्याचे स्वातंत्र्य आहे. कष्टाशिवाय 
जगात काहीच घडत नाही.तुम्हाला जेवायचं जरी असलं ना तरी कष्ट करावे लागतात, भाकरीचा तुकडा मोडावा 
लागतो,हातात घ्यावा लागतो,नीट धरून आपल्यालाच तोंडात टाकावा लागतो.हे कोण शिकवत होतं.कधीतरी 
तुम्ही भाऊरावांचं चरित्र वाचायला हवं.असे जेष्ठ विचारवंत उत्तम कांबळे यांनी म्हटले.

आधुनिक केसरी न्यूज 

सुशिल गायकवाड
लोणंद : कर्मवीर भाऊराव पाटील हे रयतच्या 
माध्यमातून आपल्याला श्रमातून स्वावलंबी 
शिक्षण घेण्याचे तत्त्व शिकवित होते. 
भाऊरावांची कार्य प्रणाली, त्यांचे चरित्र वाचले 
पाहिजे.शिक्षणातून नवा समाज घडवायचा.
समाज हा चारित्र्यवान करायचा. शिक्षणाने 
तुम्हाला चारित्र्यवान केले पाहिजे. शिक्षणाने 
जर चारित्र्यवान नाही केले तर त्या शिक्षणाचा 
काहीच उपयोग नाही. शिक्षण तुम्हाला त्याग 
करायला शिकविले पाहिजे. शिकल्यामुळेच 
माणूस जन्माला येतो. ज्याला चेहरा नसतो. 
ज्यांचा चेहरा हिसकावून घेतला जातो,
ओरबाडून घेतला जातो,त्याला शिक्षण चेहरा 
बनविण्याची संधी देतं, असे प्रतिपादन ज्येष्ठ 
साहित्यिक, विचारवंत व पत्रकार उत्तम 
कांबळे यांनी केले. ते लोणंद, ता.खंडाळा येथे 
रयत संकुलाच्या वतीने न्यू इंग्लिश स्कूल व 

ज्युनिअर कॉलेज (मुलींचे) येथे आयोजित 
करण्यात आलेल्या पद्मभूषण डॉ. कर्मवीर 
भाऊराव पाटील यांच्या १३६ व्या जयंती 
कार्यक्रमात बोलत होते.
यावेळी कार्यक्रमाच्या अध्यक्षस्थानी रयत 
शिक्षण संस्थेचे उच्च शिक्षण विभागाचे 
सहसचिव प्राचार्य डॉ. ज्ञानदेव म्हस्के हे होते. 
तसेच इतर मान्यवरांची प्रमुख उपस्थिती होती. 
कर्मवीर भाऊराव पाटील आणि रयत माऊली 
लक्ष्मीबाई भाऊराव पाटील यांच्या प्रतिमेस 
माल्यार्पण करून अभिवादन करण्यात आले.
उत्तम कांबळे म्हणाले की, भाऊरावांचा विचार 

हा बहुजनांच्या लेकरांसाठी होता. बहुजन 
समाज हा त्यांच्या कार्यक्षेत्राचा मोठा भाग 
होता.बहुजन समाज म्हणजे कोण? जो समाज 
ज्याला शिकायचा अधिकार नाही,असा समाज 
ज्याला विचार करायचं स्वातंत्र्य नाही,प्रश्न 
विचारण्याचं स्वातंत्र्य नाही,अंगावर वस्त्र नाही, 
राहायला  घर नाही, ज्याला बोलता येत नाही, 
मेंदू काम करत नाही अशा समाजाला पुढे 
नेले. ज्यांना व्यवस्थेनं बाहेर काढलं अशांना 
कर्मवीरांनी शिकविण्याचं काम केले. प्राचार्य 
डॉ.ज्ञानदेव म्हस्के म्हणाले की, कर्मवीर 
अण्णांनी रयत शिक्षण संस्थेचे रोपटे लावून 

समाजामधील अंधकार दूर करण्याचे काम 
केले. आज त्याचा मोठा वटवृक्ष निर्माण झाला 
आहे. आज रयत शिक्षण संस्था तंत्रज्ञानाच्या 
दिशेने वाटचाल करत आहे. प्रत्येक व्यक्तीने 
नुसते वाचन करून चालणार नाही. शब्द 
आणि त्या शब्दापाठीमागील अर्थ त्याचे ज्ञान 
करून घेता आले पाहिजे.
यावेळी रयत संकुल, सर्व विद्यालय, 
विद्यालयांचे प्राचार्य व महाविद्यालय विकास 
समिती सदस्य शिक्षक व शिक्षकेत्तर 
सेवकवर्ग, विद्यार्थी व विद्यार्थिनी व ग्रामस्थ 
उपस्थित होते.

आधुनिक केसरी न्यूज 

अकोला : दमरे व पश्चिम रेल्वेकडून सुरू करण्यात 
आलेल्या विशेष गाड्यांना मुदतवाढ न दिल्याने ऐन 
सणासुदीच्या काळात प्रवाशांची चांगलीच अडचण होणार 
आहे. विशेष रेल्वेगाड्यांना मुदतवाढ देण्याची मागणी 
प्रवाशांकडून केली जात आहे.
पूर्णा-अकोला मार्गावरील रेल्वे प्रवाशांच्या सोयीसाठी 
पश्चिमेकडील ओखा, व्दारका, सोमनाथ यांना दक्षिण 
भारतातील नांदेड येथील सचखंड गुरुद्वारा, हैदराबाद 
या शहरांना जोडण्यासाठी दमरे व पश्चिम रेल्वेकडून 
काचीगुडा-बिकानेर, ओखा-मदुरै, हैदराबाद-जयपूर 
विशेष, राजकोट ते महबूबनगर (तेलंगणा) दरम्यान 
विशेष साप्ताहिक रेल्वेगाड्या सुरू केल्या होत्या. 
रेल्वेगाड्यांना प्रचंड प्रतिसाद मिळूनही रेल्वे विभागाने या 
गाड्यांना मुदतवाढ न दिल्याने आता या रेल्वेगाड्यांची 
शेवटची एक-एक फेरी होणार आहे. या विशेष 
रेल्वेगाड्यांमुळे हजारो भाविकांना ओखा, व्दारका, 
सोमनाथ, स्टॅच्यू ऑफ युनिटी, शेगाव येथील गजानन 
मंदिर, औंढा नागनाथ, हिंगोली येथील आठवे ज्योतिर्लिंग, 
नांदेड येथील सचखंड गुरुवदरा, बासर येथील सरस्वती 
मंदिरकरिता सोय झाली होती. तसेच अकोला, वाशीम, 
हिंगोली, नांदेड, परभणी, निजामाबाद, हैदराबाद येथील 
व्यापाऱ्यांना गुजरातमधील अहमदाबाद, सुरत, जयपूर 
येथे जाण्यासाठी थेट रेल्वेगाडी मिळाल्याने त्याचा 
सर्वाधिक फायदा व्यापाऱ्यांना झाला.

आधुनिक केसरी न्यूज 

धुळे : दीड लाख किमतीचा प्रतिबंधीत विमल पान 
मसाला व सुगंधीत तंबाकू यांची बेकायदेशीर वाहतुक 
करणारा तालुका पोलिसांच्या ताब्यात सदर गुटखा 
राजरत्न ट्रॅव्हल मधून इंदोर हून मालेगाव जात 
असताना तालुका पोलिसांनी कारवाई केली आहे.
दि. 24 रोजी धुळे तालुका पोलीस ठाणेचे पोलीस 
निरीक्षक प्रमोद पाटील यांना गुप्त माहीती मिळाली 
की, मुंबई आग्रा महामार्ग क्रमांक-03 वरुन इंदौर 
येथून राजरतन ट्रॅव्हल्स कंपनीची लक्झरी क्रमांक-
MP-30-P-7770 हिचेत पुणे कडे महाराष्ट्र राज्यात 
प्रतिबंधीत असलेला सुगंधीत पान मसालाची वाहतुक 
होत आहे. 
त्यानुसार पोनि श्री. प्रमोद पाटील यांनी त्यांच्या 
अधिनस्त अंमलदारांसोबत मुंबई आग्रा महामार्ग 
क्रमांक-03 वर आव दुरक्षेत्र समोर नाकाबंदी करुन 
सापळा लावुन 03.15 वाजता धुळे कडून मालेगांव 
कडे जाणारी राजरत्न ट्रॅव्हल्स कंपनीची लक्झरी 
क्रमांक- MP-30-P-7770 हिची पंचांसमक्ष 
तपासणी केली असता प्रवासी  अभिषेक सुर्यप्रकाश 
शुक्ला वय-23 रा. पुणे लोहगांव डायमन्ड वॉटर 
पार्क जवळ गुलमोहर कॉलनी प्लॉट-7, पुणे याने 
इंदौर येथून खरेदी करुन पुणे येथे विक्री करण्यासाठी 
नमुद वाहनात घेवून जात असल्याचे निष्पन्न झाले व 
नमुद वाहनात महाराष्ट्र राज्यात प्रतिबंधीत असलेले 
एकुण 1,52,224/- रुपये किंमतीचा साठा मिळून 
आला म्हणुन त्याच्यावर धुळे तालुका ठाण्यात गुन्हा 

दाखल करण्यात आला आहे पुढील तपास  पोउपनिरी 
दिपक धनवटे हे करत आहे. सदरची कार्यवाहीपोलीस 
अधीक्षक सो, संजयजी बारकुंड साहेब, अपर पोलीस 
अधीक्षक सो, किशोरजी काळे सो उप विभागीय 
पोलीस अधिकारी धुळे ग्रामीण विभाग साक्री  साजन 
सोनवणे सो, पोलीस निरीक्षक श्री प्रमोद पाटील यांचे 

मार्गदर्शनाखाली धुळे तालुका पोलीस स्टेशनचे शोध 
पथकातील दिपक धनवटे, तसेच अंमलदार पंजाबराव 
उत्तमराव साळूंखे, रविंद्र राजपूत, प्रविण सदाशिव 
पाटील, नितीन मच्छिद्र चव्हाण, किशोर खैरनार,  
मुकेश भगवान पवार, प्रमोद शिवाजी पाटील, वसंत 
नरहर वाघ यांनी सदरची कामगीरी केली.

इंदोरहून मालेगाव जाणारा गुटखा  पोलिसांच्या ताब्यात

आधुनिक केसरी न्यूज 

धुळे : आयुक्तसोमा उपायुक्तसो यांच्या आदेशानुसार शहरांमधील मोकाट गुरांवर दिवसाच्या 
सुरवातीपासून गुरांना पालिकेच्या गाडीत टाकून जमा करून कारवाही करण्यात आली 
गुराच्या कारवाही दंड भरून देखील मालकाच्या ताब्यात देणार नाही, असे आवाहन आयुक्त 
यांनी केले. कारवाही ही आग्रा रोड परिसर, पांच कंदील परिसर,महात्मा गांधी पुतळा 
परिसर, तिरंगा चौक परिसर,साक्री रोड परीसर, फाशी फुल परिसर,मालेगाव रोड परिसर ह्या 
परिसरातील एकूण ४० लहान-मोठे मोकाट जनावरे पकडून गो-शाळांमध्ये बंदिस्त करण्यात 
आले आहे. तसेच आयुक्तसो यांनी दिलेल्या आदेशाप्रमाणे एकही मोकाट जनावरे दंड भरून 
ही मालकांना देण्यात येणार नाही. अशी ताकीत गुरे मालकांना देण्यात आली. सदर तर 
कारवाई मुख्य स्वच्छता निरीक्षक राजेश वसावे लक्ष्मण पाटील चंद्रकांत जाधव स्वच्छता 
निरीक्षक संदीप मोरे साईनाथ वाघ, गजानन चौधरी व मुकादम यांनी केली.

मोकाट गुरांसाठी धुळे 
पालिकेची धडक कारवाई

सणासुदीच्या काळात 
प्रवाशांची अडचण होणार


